
Tuhun Nyoo Cha Tyaa San
Mateo

Nayivi vachi ra Jesucristo tata
(Lc. 3.23-38)
IIcan ihya cuvi sivi fidyivi vachi ra Jesucristo
tata. Tata ra David ta tata ra Abraham cuvi chi ra.
2 Sehe ra Abraham cuvi chi ra Isaac, sutu ra
Jacob. Ta sehe ra Jacob cuvi chi ra Juda ta yafii
ra. 3 Ta sehe ra Judd chihin cu Tamar cuvi chi

ra Fares ta ra Zara. Ta sehe ra Fares cuvi chi ra
Esrom sutu ra Aram. 4 Ta sehe ra Aram cuvi chi
ra Aminadab sutu ra Naason. Ta sehe ra Naason
cuvi chi ra Salmon. 3 Ta sehe ra Salmoén chihin cu
Rahab cuvi chi ra Booz. Ta sehe ra Booz chihin cu
Rut cuvi chi ra Obed, sutu ra Isai. 6 Ta sehe ra Isai
cuvi chi rey David. Ta sehe rey David chihin fiaha
cha cuvi fasihi ra Urias cuvi chi ra Salomon.

7 Ta sehe ra Salomon cuvi chi ra Roboam sutu
ra Abias. Ta sehe ra Abias cuvi chi ra Aza. 8 Sehe
ra Aza cuvi chi ra Josafat, sutu ra Joram. Ta sehe

ra Joram cuvi chi ra Uzias. 9 Sehe ra Uzias cuvi
chi ra Jotam, sutu ra Acaz. Ta sehe ra Acaz cuvi
chi ra Ezequias. 10 Sehe ra Ezequias cuvi chi ra
Manaseés, sutu ra Amon. Sehe ra Amoén cuvi chi ra
Josias. 11 Sehe ra Josias cuvi chi ra Jeconias ta yafii
ra. Cacacu ra quivi catiin ra fiuu Babilonia chi fiu
Israel, cuahan coyo fiu cua sacuvi fiu tyifio nuu fiu.

12 Cha yaha cuan, ta chicoo sehe ra Jeconias,

ta ican cuvi ra Salatiel sutu ra Zorobabel. 13 Ta
sehe ra Zorobabel ican cuvi chi ra Abiud sutu ra
Eliaquim. Ta sehe ra Eliaquim cuvi chi ra Azor.

14Ta sehe ra Azor cuvi chira Sadoc sutura Aquim.
Ta sehe ra Aquim cuvi chi ra Eliud. 15 Ta sehe ra

Eliud cuvi chi ra Eleazar sutu ra Matan. Ta sehe ra
Matdan cuvi chi ra Jacob. 16 Ta ra Jacob cuvi sutu ra

José yii cu Maria. Ican fia cuvi sihi ra Jesus ra cuvi
Cristo, o cufii chi catyi, ra cha saquichi Nyoo vatyi
cuvirarey cuenda yo.

17 Ra Abraham chicoo uchi cumi tahan tata ra
nyacua nya cacu ra David. Ta ra David chicog
uchi cumi tahan tata ra nyacua nya quivi tiin fiu
Babilonia chi fiu Israel. Ta nyacua nya quivi cuan
chicog uchi cumi ca tahan tata fiu nyacua nya
quivi cacu ra Cristo.

Nu cacura Jesucristo
(Lc. 2.1-7)

18 Tyehe caa cacu ra Jesucristo: Cha yaha cun-
daa tyifio cha cutandaha cu Maria, sihi ra Jesus,
chihin ra José. Ta cha ni cumafii ca coo fiu chihin
tahan fu, chicohon sehe fia, soco cha cuenda maa
Tatyi Ii Nyoo. 19 Ta ra José ra cua cuvi yii fia, cuvi
ra noo ra vaha. Ta fia cufii ra cuhva ra ticahan nuu
chi fia, yucuan chaha tyaa ra cuhva cha sandoo

xehe ra chi fa. 20 Ta cha ni ri ca cha chic4 xifii ra
tyicuan caa, tuvi noo dngel Sutu Mafii yo nuu ra nu

quixi ra. Ta nyehe ra fiumahna ta catyi angel cuan
chira tyehe caa:

—Yoho José, tata ra David cuvun. Ma caca ifiun
quehun chi cu Maria cuvi fia fiasihun, vatyi sehe
fia cha cua cacu, cuenda Tatyi Ii Nyoo cuvi. 21 Ta
cha yaha cacu cha lee cuan, cusacunafiun chi cue:
Jesus. Tyicuan caa cunaiii ra vatyi cusacacu ra chi
fdyivi chihin cuatyi fiu.



San Mateo 1:22 iii San Mateo 2:4

22 Tandihi ihya cuvi tacuhva nachino cava
tuhun cha cahan Sutu Mafii yo chihin yuhu ra
cacuvi profeta ra ta cha naha, ra cachaha cuenda
tuhun cahan ra.

23Ta catyi ra tyehe caa:

Naha tyivaa cha ta coo ca rayii chi, cucohon sehe
fa.

Ta coo noo sehe fia. Ta cunafii cue: Emanuel.

Ta sivi cuan cuiii chi catyi: “Nyoo nyad ra chihin

yo.” Catyi angel cuan chira José chichi fiumahna.

24 Cuhva cha nducachi ifii ra José, sacuvi ra tari
cuhva catyi dngel cuan chira. Ta quehen ra chi cu
Maria vatyi cuvi fia fiasihi ra. 25 Soco fia chiyo ra
chihin fia cha numi ri. Nyacua nya cha yaha cacu
sehe fia. Ta sacunaifij ra chi cue: Jesus.

2

Nu cuahan coyo ra chifii tufii cua nyehe ra nu
cacu ra Jesus

1 Cacu ra Jesus noo fiuu cha nafii Belén. Ta fiuu
cuan nyaa chi nu cuvi Judea. Ta rey Judea cuan
nafii ra Herodes. Tyicuan ta chaa coyo suhva ra
nya fuu Jerusalén. Quichi coyo ra ityi nu cafia
fanyii. Ta ra cachifii tufii xaan cacuvi ra. 2 Ta
candaca tuhun ra chi fidyivi tyehe caa:

—¢Nya nyad ra cuvi rey cuenda fiu Israel? Vatyi
ityl nu cafia fianyii nyehe ndi tifioo cha chaha
cuenda tyi cacu ra ityi ihya. Ta vachi ndi vachi
sacahnu ndi chi ra —cacatyi ra.

3 Ta quivi cha chito rey Herodes tuhun cuan
cutyofio cufii ra. Ta tyicuan caa tucu tandihi
fdyivi fluu Jerusalén cuan. 4 Tyicuan ta cana ra
Herodes chi tandihi ra cacuvi nuu chi tata sutu ta

ra casacuaha ley vehe fiuhu. Ta ndaca tuhun ra
chi ra, nya maa maa tahan chi cacu ra Cristo. > Ta
canacahan ra cuan ta cacatyi ra tyehe caa:

—Nuu Belén ityi Judea, yucuan tahén chi cacura
vatyi tyehe caa catyaa ra profeta Nyoo nu tutu ta
chanaha:

6 Ta yoho fiuu Belén ityi Judd, vasi fiuu luhlu ri
cuvun cha nuu fiuunahnu caiydityi Juda nu
nyaun.

Soco cahnu ca cucuvun vatyi Belén chifia cucacu
minoo ra cunyaca faha.

Ta cusaha cumi ra chi fiu Israel fidyivi cuende.

Tyicuan caa catyi nu tutu Nyoo, —cacatyi ra cuan

chira Herodes.

7Tyicuan ta cana xehe ra Herodes chi ra chifii
tufii cuan, ta ndaca tuhun ra chi ra fiaa cuhva ta
44 quivi cafia tifioo cuan. & Tyicuan ta tachi ra chi
ra nya fiuu Belén, ta catyi ra chira:

—~Cuahan ndo, ta nducu tuhun vaha ndo tuhun
cha lee cuan. Ta tatu nafiihi ndo chi cue, ta quichi
catyl ndo chii, tacuhva vatyi cuhun tucu yuhu
cusacahni chi cue —catyira Herodes chira.

9 Cha yaha cachifii ra chifii tufii cuan cha catyi
ra Herodes, caquehen ra ityi ta cuahan coyo ra.
Ta tifioo cha canyehe ra ityi nu cafia fianyii cuan,
cuahan ti ityi nuu ra. Ta chicuifii ti maa maa siqui
nu catuvi cha lee cuan. 10 Ta cuhva cha canyehe
ra chifii tufii cuan tyi chicuifii tifioo cuan, si xaan
cacufij ra. 11 Ta caquihvi ra chichi vehe nu catuvi
cha lee cuan. Ta cananyehe ra chi cue chihin cu
Maria sihi cue. Ta chicuifii chiti ra vatyl sacahnu
ra chi cue. Tyicuan ta canufia ra yuhu caja cha
canyiso ra. Ta catava ra regalo cha cuvi xuhun

cuaan, ta cutu vixi chahdn, ta ndutya vixi chahan
cha naiii mirra. Ta cachaha ra chi cue. 12 Yaha
cuan ta catahan ra fiumahna ta cutufii ifii ra vatyi
Na tahan chi canayaha ra ityi nu nyaa ra Herodes,

yucuan chaha siin ca ityi cuanuhu coyo ra.

Nu chino xehe ra José ta cu Maria chihin cha lee
nya Egipto
13 Cha yaha cuahan coyo ra chifii tufli cuan,
tyicuan ta noo angel Sutu Maiii yo tuvi nuu ra José
chichi fiumahna. Ta catyi ra chi ra:
—Ndicuita, quehen chi ra lee ihya, ta chi sihi
ra, ta cuhun ndo nya Egipto. Ta yucuan cunyaa
ndo nyacua nya sacote chi ndo. Vatyi ra Herodes

cunanducu ra chi cha lee ihya vatyi cahiii ra chi
cue.

14 Tyicuan ta ndicuita ra José cha cuaa cuan. Ta
quehen ra chi cha lee cuan ta chi sihi cue. Ta
cuahan fiu nya Egipto. 15 Ta yucuan chinyaa fiu
nyacua nya cha chihi ra Herodes. Tyehe caa cuvi
tacuhva na chino cava tuhun cahan Nyoo cha tyaa
ra profeta ta cha naha. Tyehe caa catyira: “Nya
nuu Egipto cane chi Sehi”, catyi ra.

Nu tachira Herodes na cahfii ra chira cuatyaa

16 Cha tuvi ifii ra Herodes vatyi ra cachifii tufii
cuan sandavi fiaha ra chi ra, nduxaan vavaha ra.
Ta tachi ra tyifio na cacahfii ra chi ra cuatyaa
cha iy0 fiuu Belén cuan ta ndaha fiuu fiandihi, ra
cuatyaa cha ni cacu nyacua nya cha uvi cuiya.
Tyicuan caa sacuvi ra vatyi nandichi xifii ra vatyi
tyicuan tahan cuiya ra Jesus tari cuhva catyi ra
chifii tufii cuan chi ra. 17 Tyicuan caa ching cava

tuhun cahan Nyoo cha tyaa ra Jeremias profeta

Nyoo ta cha naha, ta catyi ra tyehe caa:

18 Tyacu noo ndusu fiuu Ram4d, cha chacu chaa
Ndyivi, ta iyo tahan fiu.

Ta ican cuvi fdyivi tata cu Raquel, fayivi Israel,
chacu chaa fiu cha cuenda sehe fiu.

Soco fia cuifii fiu cha naquehen ndahvi fiu chi fiu
cha cuenda cha cachihi sehe fiu, catyi chi
nuu tutu Nyoo.

19 Soco cha yaha cha chihi ra Herodes, tyicuan
ta tuvi tucu noo angel cha tachi Sutu Mafi yo nuu
ra José nu quixi ra fiuu Egipto. Ta catyi ra chira:

20 —Ndjcuita ta quehen chi cha lee chifia, ta chi
sihi cue. Ta cuanuhu ndo nya fiuu Israel, vatyi cha
chihi ra nducu cahni chi cue.

21 Tyicuan ta ndicuita ra José, ta quehen ra chi
cha lee cuan ta chi sihi cue. Ta cuanuhu coyo
fiu nya Israel. 22 Soco quivi chito ra José vatyi ra
Arquelao cuvirarey tyifionuu sutura, ra Herodes,
nya Judea, nayuhvi ra ta fia cufii ra cuhun ra yu-
cuan. Ta vatyi sacotg Nyoo chi ra chichi fiumahna,
yucuan chaha cuanuhu fiu nya Galilea. 23 Cha
chaa fiu yucuan, cuahan fiu nya fiuu Nazaret, cua
coo fiu. Ta yucuan chiyo fiu. Tyehe caa cuvi
tacuhva chino cava tuhun cha cahan Nyoo, cha
catyaa ra profeta ta cha naha. Vatyi catyi ra tyi ra
Jesus ra fiuu Nazaret cucunaiii ra.

3

Ra Juanra sacondutya chifiayivi cahanra tuhun
Nyoo chihin fiu
(Mt. 1.1-8; Lc. 3.1-9, 15-17; Jn. 1.19-28)

1 Quivi cuan ra Juan ra sacondutya chi fidyivi
cuahan ra noo chiqui ndii ityi Judea. Ta quichaha
cahan ra tuhun Nyoo chihin fiu. 2 Ta catyi ra:

—Ndu uvi ifii ndo cuatyi ndo vatyi cha yatyin
nyaa Nyoo ra cua cunyaca fiaha afiima yo.

3Ican tuhun ra Juan ihya cuvi cha tyaa ra Isaias
ra cuvi profeta Nyoo ta cha naha. Tyehe caa tyaa
ra:

Chifii yo cha cand chaa noo ra noo nu chiqui ndii
ta catyira:

“Tari sanduvaha ndo noo ityi, tyicuan caa
sanduvaha ndo afiima ndo, vatyi cua quichi
Sutu Maiii yo.

Nufia ndo noo ityi ndoo chi ra naquihvi ra afiima

ndo.”
4 Ta ra Juan filhné ra sahma ching chihin ixi

camellu. Ta sincho ra, fiii cuvi. Ta maa maa ri
pinchi chachi ra ta tyafiufiu cuhu chihi ra. 5 Nayivi
fiuu Jerusalén ta tandihi fiu fiuu cha nyicu Judea,
ta fiu ca iy0 yatyin ri ityi yuvi cahnu Jordan cuan,
quichi coyo fiu, quichi tyasoho fiu tuhun cahan
ra. 6Ta cha yaha nahma fiu cuatyi fiu, ra Juan
sacondutya ra chi fiu yuvi cahnu Jordan cuan.

7 Soco ra Juan nyehe ra vatyi cuaha xaan ra
fariseo, ra quichaha xaan ley vehe fiuhu, ta cuaha
xaan ra saduceo, caquichi coyo ra vatyi condutya
ra. Ta catyira chira:

—iNyoho, tari noo tata coo xaan cuvi ndo! ¢Y00
cha sacoto chi ndo vatyi chihin cha condutya ri
ndo ta ma tachi tufii ca Nyoo chi ndo? Na ndicha.
8 Coo ndo noo cha quetuvi vaha tyi ndicha cha
ndu uvi ifii ndo cuatyi ndo. 9 Ta ma cuyaa ndo
catyi ndo vatyi tata ra Abraham vachi ndo. Vatyi

nyacua nya chihin yuu ihya ta cuvi savaha Nyoo
Ndyivitatara Abraham. 10Tari yutun cha fiachahd
chiti, tyicuan caa cuvi ndo. Vatyi fia sacuvi ndo
tari cuhva cufii Nyoo. Ta yutun cha fia chaha
chiti, cahnya fidyivi chi tun. Ta cahmi fiu chi tun.
Tyicuan caa tucu nyoho, cuhun ndo nu cayu fiuhu.
11 Cha ndicha vatyi yuhu sacondutyé chi fidyivi
chihin ndutya, tari noo sefia vatyi cha ndu uvi
ifii fiu cuatyi fiu. Soco cha yaha sacondutya yuhu
chihin ndutya, vachi inga ra cusacondutya chi
Ndayivi chihin Tatyi Ii Nyoo ta chihin fiuhu ihfii. Iyo
ca tunyee ifii chi maa ra ta fiima ca yuhu. Ta ni cha
cuise ndichan ra ta fia nafie, vatyi cahnu xaan ca
ra cuvi ra. 12 Tari noo ra cha cua naquehen vaha
trigo ta natyihi vahara chichi yaca ta mihin cahmi
ra, tyicuan caa cuvi maa Sutu Mafii yo chihin yo.
Tatu ching ifii yo chi ra cunaquehen vaha ra chi
yo. Ta cunyicu yo chihin ra. Soco tatu fia ching ifii
yo chira cutyihira chiyo anyaya nu cayu fiuhu cha
ma ndahva ca maa —catyi ra Juan.

Nu condutya ra Jesus
(Mr. 1.9-11; Lc. 3.21-22)

13 Tyicuan ta quita ra Jesus Galilea ta chaa ra
yuvi cahnu Jordan nu fioh0 ra Juan, vatyi cufii ra
cha sacondutya ra Juan chi ra. 14 Cha xihna ri
fa cuifii ra Juan sacondutya ra chi ra, ta quichaha
catyira chi ra Jesus tyehe caa:

—Yoho cufiun cha sacondutye chuun, soco fia
tahan chi cha sacondutya yuhu chuun. Maun
tahan chi sacondutyon chii —catyi ra.

15Soco ra Jesus catyi ra chi ra:

—~Cha vityin, na cuvi chi cuhva catyli yuhu
chuun. Vatyi cufii chi cha sacuvi yo tandihi cha
cufii Nyoo —catyi ra chi ra Juan. Tyicuan ta ndog
ra Juan vaha.

16 Cha yaha ri condutya ra Jesus ta quita ra
chichi ndutya. Ta nufia ri andivi, ta ra Jesus nyehe
ra yoso caa vachi nod Tatyi Ii Nyoo, tari noo
paloma, ta chaa chi siqui ra. 17 Tyicuan ta tyacu
noo ndusu ityi andivi, ta catyi chi tyehe caa:

—Ican ra ihya cuvi Sehi, ra cufii xain chi. Ta sii
xaan cufii chihin ra —catyi ndusu cuan.

4

Nu nducu nyehe cuihna chira Jestis
(Mr. 1.12-13; Lc. 4.1-13)

I Tyicuan ta Tatyi Ii Nyoo chinyaca chi ra Jesus
noo chiqui ndii, tacuhva nducu nyehe cuihna chi
ra.

2 Na chachi ra uvi xico quivi ta uvi xico fiuu. Ta
yaha cuan ta chaa soco chira. 3 Tyicuan ta tuhva
cuihna chira, vatyi cufii ra nducu nyehe ra chira.
Ta catyira chira:

—Tatu ndicha cha Sehe Nyoo cuvi chuun,
sananduvi pan yuu ihya —catyi cuihna chi ra
Jesus.

4Soco ra Jesus nacahan ra ta catyi ra:

—Tuhun Nyoo catyi chi tyehe caa: “Nima chihin
cha cachi ri fdyivi ta conyito fiu. Conyito tucu
aflima fiu chihin tuhun cahdn Nyoo” —catyi ra
Jesus chi cuihna cuan.

5> Tyicuan ta chinyaca cuihna cuan chi ra Jesus
nya fiuu Jerusalén. Ta sandaa cuan chi ra xifii vehe
fiuhu cahnu cuan. 6 Ta catyi cuan chira:

—Tatu ndicha cha Sehe Nyoo cuvun,
sandupehla nyacua nya nu sucun ihya ta nyacua
nya nu fuhu. Vatyi nyad nu catyi chi nu tutu Nyoo
tyehe caa: “Nyoo cusaquichi ra angel, quichi saha
cuenda chuun. Cunaquehen ra chuun chihin

ndaha ra ta ma cuhva ra cha taxin chahun chihin
yuu” —catyi cuihna cuan chi ra.

7Ta nacahan ra Jesus ta catyi ra:

—Soco catyi tucu chi nu tutu Nyoo tyehe caa:
“Manducunyehun chi Sutu Mafi yo Nyoo” —catyi
ra Jesus chi cuihna.

8 Tyicuan ta chinyaca tucu cuihna cuan chi ra
noo yucu sucun. Ta safiaha cuan tandihi cha cahnu
cuvi nu nyacd fiaha rey ta ra cuvi tyifio chi fdyivi
iy6 siqui fiuhu fayivi. 9 Ta catyi cuihna cuan chira
tyehe caa:

—Yuhu cuhve tandihi maa ihya chuun, tatu
yoho ta cuifii chitun nui ta sacahnun chii —catyi

cuan chira. ] ] .
10 Tyicuan ta nacahan ra Jesus ta catyi ra chi

cuihna cuan: . . .
—~Canyaha chuun nui, yoho cuihna. Vatyi

tuhun cahdn Nyoo nyaa chi nu tutu ta catyi chi
tyehe caa: “Noo ri chi maa Nyoo sacahnu yo. Ta
#in ri chi maa ra quichaha yo.”

1 Tyicuan ta cuahan cuihna cuan, ta ndoo ra
Jesus, ta chaa coyo angel ta tyinyee ra chira.

Nu quichaha saha tyifio ra Jesus fluu cha nyictu
ityi Galilea
(Mr. 1.14-15; Lc. 4.14-15)
12 Quivi cha chito ra Jesus vatyi ra Juan fioh6
ra vehe caa, cuahan ra nya Galilea. 13 Soco fia
ndoo ra fiuu Nazaret, nu chahnu ra. Cuahan ra

cua coo ra nya fiuu Capernaum, noo fiuu cha nyaa
yatyin ri yuhu mifii, cha nyada yatyin fiuhu cuenda
ra Zabuldn chihin fiuhtu ra Neftali. 14 Tyehe caa
cuvi tacuhva chino cava tuhun cha tyaa ra Isaias
nu tutu Nyoo ta cha naha. Catyi chi tyehe caa:

15 Nuhu ra Zabulén ta fiuhu ra Neftali cha nyaa
yuhu mifii inga chiyo yuvi cahnu Jordan,
cha cuvi Galilea nu iy6 fiu fiima fiu Israel
cuvi.

16 Chinyicu afiima fiu nu fiaa ifii vatyi chinyaca fiaha
ra fia vaha chi fiu chihin tuhun chihi, soco
sandundichin fiuhu Sutu Mafii yo afiima fiu
nu nyicu fiu, catyi ra Isaias.

17Nyacua nya quivi cuan, ta quichaha cahan ra
Jesus tuhun Nyoo chihin fidyivi, ta catyira chi fiu:

—Ndu uviifindo cuatyindo vatyiyatyinrinyaa
Nyoo ra cua cunyaca fiaha afiima ndo —catyl ra
Jesus chi fayivi.

Nu cana ra Jestis chi cumi tahan ra catiin tiyaca
(Mr. 1.16-20; Lc. 5.1-11)

18 Ra Jesus chicd noo ra yuhu mifii cha nafii
Tyafiuhu Galilea cuan. Tananyehe ra chiuvitahan
ra chihin yafii ra, ra Simon cha nafii tucu Pedro, ta
ra Andrés. Ra catiin tiyaca cacuvi ra. Ta cacafii ra
yuhva ra nu ndutya. 19 Tyicuan ta quichaha catyi
ra Jesus chi ninduvi ra tyehe caa:

—~Cunyicon ndo chii. Ta yuhu cusacuvi vatyi
tari fiihi ndo tiyaca, tyicuan caa cufiihi ndo anima
fdyivi (ta cutava ndo chi fiu nu quifii caa na quihvi
fu cuenda Nyoo) —catyira Jesus chi ra.

20 Caa cuhva ri cuan casandoog ra yuhva ra ta
cuahan coyo ra chihin ra Jesus.

21Chiinricachicara]Jesusityinuucatananyehe
ra chiuvi cara chihin yafii ra, ra Jacobo tara Juan.
Sehe ra Zebedeo cacuvi chi ra. Canyicu ra chichi
noo canoa chihin sutu ra canaquicu ra yuhva ra.
Ta cana ra Jesus chi ra. 22 Ta caa cuhva ri cuan
casandoo ra canoa cuan ta chi sutu ra, ta cuahan
coyo ra chihin ra.

Nu safiahd ra Jesus chi cuaha fidyivi
(Lc. 6.17-19)

23 Cuahan ra Jesus chicd noo ra tandihi fiuu cha
nyicu Galilea safiahd ra chichi vehe fiuhu tahan
tahan fiuu. Cahdan ra tuhun vaha yoso caa nyaca
fiaha Nyoo afiima yo. Ta sanduvaha ra chi fiu
cuhvi chihin tandihi ri nuu cuehe cha iy6 chi fiu.
24 Cachitd tandihi fidyivi fiuu cha nyicu Siria tuhun
ra Jesus. Ta quichi nyaca fiu tandihi fiu cuhvi chi
ra: tandihi fiu siin siin cuehe tahan. Ta suhva fiu
yihitatyifiavaha chifiu. Ta yihi fiu, yihi cuehe chihi
tafii chi fiu. Ta yihi fiu fia cuvi nacanda fiu. Ta ra
Jesus sanduvaha ra chi tandihi fiu. 25 Cuaha xaan
Ndyivi nyicon chi ra Jesus: fidyivi iyd fiuu cha nyicu
Galilea, nayiviiyo ndi uchifiuu Decdpolis, idyiviiyd
fiuu cha nyicu Judea, ta fidyivi iy6 inga chiyo yuvi
cahnu Jordan fiandihi.

S

Nu cahdan ra Jesus nuu fidyivi nu chiqui
(Lc. 6.20-23)
1 Cuhva cha nyehe ra Jesus tyi cuaha xaan
fdyivi, ndaa ra noo nuu yucu. Ta chicunyaa ra
yucuan. Tyicuan ta fiu nyicon chi ra chicunyicu

fiu nicachico nu nyad ra. 2 Tyicuan ta quichaha
safiaha ra Jesus chi fiu tyehe caa:

3 —Tandihi ri fiu cha chité vatyi chifiuht Nyoo
chi fiy, sii xaan cucuvi chi fiu, vatyi tahan chi vatyi
cunyaca fiaha Nyoo afiima fiu.

4°Ta tandihi ri fiu nducuihya ifii vityin cha catyi
cuatyi fiu, si Xaan cucuvi chi fiu. Vatyi cusanaa
Nyoo cha cuihya ifii fiu.

5’Tandihi ri fiu cha fia cahnu sahd chi, sii xaan
cucuvi chi fiu, vatyi cuquehen cuenda fiu fiuhu
Nayivi cha catyi Nyoo tyi cuhva ra chi fiu.

6°Ta tandihi ri fiu cufiif xaan sacuvi cuhva catyi
Nyoo, sii Xxaan cucuvi chi fiu, vatyi Nyoo cutyinyee
ra chi fiu tacuhva cuvi sacuvi fiu.

7’Ta tandihiri fiu cha iy tucahnu ifii chi, sii xaan
cucuvi chi fiu, vatyi Nyoo, cucoo ticahnu ifii chi ra
chihin fiu.

8’Ta tandihi maa fiu ndundii aflima saha Nyoo, sii
Xaan cucuvi chi fiu, vatyi fiu cuan, cunyehe fiu chi
Nyoo.

9°Ta fiunducu cuhva cha coo taxirifidyivi chihin
Nyoo sii Xxaan cucuvi chi fiu, vatyi Nyoo, cucatyira
tyi sehe ra cuvi chi fiu.

10°Ta tandihi fiu cha tasi cufii nyehe fidyivi chi fiu
cha catyi cha sacuvi fiu tari cuhva catyi Nyoo, sii
xXaan cuvi chi fiu, vatyi nyacd fiaha Nyoo afiima fiu.

11°Na cusii cufii ndo tatu cahdn fia vaha fidyivi
siqui ndo. Ta sanyehé fiu tindoho chi ndo. Ta tava
fiu cuaha cuendu siqui ndo cha catyi yuhu. 12 Na
cusii cufii ndo vatyi tatu tyehe caa sacuvi fiu chihin
ndo, sii xaan cucuvi chi ndo, vatyi cahnu xaan ta
tyaqui xaan cha cutahan chi chi ndo, nachaa ndo
andivi. Vatyi suri tyicuan caa chinyacuvi tucu fiu

cha fia vaha chihin ra cacuvi profeta cuenda Nyoo
ta cha naha.

Tatu sandihi yo cha chind ifti yo chi Nyoo cuviyo
tari fiii cha ndihi cha uhva
(Mr. 9.50; Lc. 14.34-35)
13°Nyoho cha chin¢ ifii ndo chii, tari fiii vaha
cuvindo. Soco tatu fiii, ta ndihi cha uhva, ma sacu
uhva ca chi cha cachi yo. Na vaha ca fiii cuan.
Tyicuan ta sacuita yo. Ta cuafii fidyivi siqui chi.

Tatu vaha quichaha yo tuhun cahdan Nyoo, cuvi
yo tari fiuhu cha sandundichin nu cuahan fidyivi nu
Aaa (A

14°Nyoho cuvi ndo tari fiuhu cha sandundichin
nu cuahan fidyivi. Noo fiuu cha nyaa xifii noo yucu,
ma cuvi quihi xehe. Tyicuan caa tahan chi cuvi
ndo. 15 Ta yori yo cha tyaa yo noo fiuhu tima,
ta tixehe yo chichi noo caja. Soco tyiso yo noo
nu sucun vatyi sandichin chi chichi vehe tatu cua
quihvi fidyivi, socondichin. 16 Ta tyicuan caa tahan
chi sandundichin tucu nyoho chihin fiuhu Nyoo
cha iy6 afiima ndo nu cuahan fidyivi. Tyicuan ta
nanyehe fiu cha vaha cha nyacuvindo, ta sacahnu
fiu chi Sutu yo Nyoo ra nyaa andivi.

Safiaha ra Jesus vatyi nifii xaan sacuvi yo ta
saflaha yo tandihi tuhun cha tachi Nyoo chiyo

17°Ma cufii ndo vatyi yuhu vachi sanai ley cha
tachi Nyoo chi ra Moisés vatyi tyaa ra. Ta ni ri
fia vachi sanai tuhun cha tyaa ra cacuvi profeta
cuenda Nyoo ta cha naha. Yuhu fia vachi vatyi
sanai yucuan. Soco vachi quichahi tandihi cha
catyi tuhun cuan, ta safiahi fida cha cufii chi catyi.
18 Cha ndicha catyi chi ndo vatyi cha ni ri ca

cha iy6 ca andivi chihin fivhu fiayivi ma naa ni
chiin cha tyaa ra Moisés ta ra cacuvi profeta Nyoo
ta cha naha, nyacua nya yaha cuvi tandihi tari
cuhva nyaa cha catyaa ra. 19 Yucuan chaha, tatu
fia quichaha fayivi tuhun cha tachi Nyoo chi fiu,
vasi noo tuhun luhlu ri cuvi, ta tatu chasi fiu nu
quichaha inga fdyivi, luhlu xaan cucuvi fiu nu
nyacd fiaha Nyoo. Soco fiu cha quichaha tandihi, ta
safiaha tucu fiu chi inga fiayivi. Ican fiu cuan cahnu
xaan cucuvi fiu nu nyaca fiaha Nyoo. 20 Vatyi cufii
chi cha quichaha vaha ca ndo chi Nyoo ican saha
ra sacuahd cuenda ley vehe fiuhu, ta ra cacuvi
fariseo. Yucuan ta cuvi quihvi ndo nu nyaca fiaha
Nyoo.

Nu safiahd ra Jesus chiyo vatyi ma cuxaan yo chi
Aayivi
21’Nyoho cha cuaha chaha chifii ndo tuhun cha
catyi Nyoo chi fiu chiyo ta cha naha. Catyira: “Ma
cahfii ndo chi fdyivi, vatyi tatu cahfii ndo fidyivi,
tahdn chi cutufii chi ndo.” 22 Soco yuhu, catyi chi
ndo, vatyi vasi cha cuxaan ri ndo chi noo fdyivi,
o vasi cha cahan uhvi ri ndo chi fidyivi, o vasi cha
cahdn nyaa ri ndo chi fidyivi, tahan chi cutufii chi
ndo. Tasiinrisaha cuendando chindo coto cuhun
ndo anyaya chihin cuatyi cuan.
23°Ta yucuan chaha quivi cuahun vehe fiuhu,
ta nyison cha cucuhvon chi Nyoo, ta tatu cha
nanyaun cha cua cuhvon ta nicohon ifiun vatyi fia
vaha iy6 noo yafiun chuhun. 24 Sandoo cha cua
cuhvon chi Nyoo yucuan. Ta cuhun vatyi na coo
vahun chihin yafiun. Tyicuan ta ndichun nya vehe
fuhy, ta cuhva cuendon cha cua cuhvon chi Nyoo.

Safiahd ra Jesus vatyi cacan yo ticahnu ifii cuatyi
yo coto cuhun yo anyaya
(Lc. 12.57-59)

25 ’Tatu y60 ra chicdn cuatyi chahun, ta cua-
han ra chuhun nya nuu ra cuvi tyifio, nandacan
ticahnu ifii chi ra ityi cuahun, coto cuhva cuenda
ra chuun chi ra cuvi tyifio. Ta ra cuvi tyifio cua
cuhva cuenda ra chuun chi policia. Ta policia cuan
cutyihi ra chuun vehe caa. 26 Soco catyi chuun
vatyi ma cuvi quiton vehe caa cuan nyacua nya
tyiyahvun tandihi cha tahan chi tyiyahvun.

SafiahdraJesusvatyinichandichixifiiyo chacoo

nonga fuusihi, 0 nonga rayii chi yo, ta fia vaha

27°Nyoho chifii ndo tuhun vatyi catyi Nyoo ta
cha naha vatyi nyoho cha iy6 fiasihi ndo, ma coo
inga fiusihi chi ndo. 28 Soco yuhu catyi chi ndo,
vatyi nya nyoho cha nyehé ndo chi noo fiusihi ta
quihvi ifii ndo chi fiu, catyi chi ndo vatyi chihin
yucuan ri ta cha chicoo cuatyi ndo.

29-30°Vatyi tatu chiti nuu chiyo vahun sanacava
chuun nu cuatyi, vaha taxin ca tava ta sacuiton
cafii. Vatyi vaha ca quihvun nu nyaca fiaha Nyoo
chihin noo chiti nuun, ta fiima ca chihin cha
ninduvi chiti nuun ta cuhun nu cayu fiuhu chichi
anyaya. O tatu ndahun sanacava chuun nu cuatyi,
vaha taxin ca cahnya ta sacuiton cafii. Vatyi vaha
ca cha quihvun nu nyacd fiaha Nyoo chihin chaluu
ndahun, ta fiima ca cha naniun ta cuhun nu cayu
fAuhu chichi anyaya.

Nu safiahd ra Jesus siqui ra sandoo fasihi
(Mt. 19.9; Mr. 10.11-12; Lc. 16.18)



San Mateo 5:31 xvii San Mateo 5:37

31°Ta suri catyi tucu Nyoo chi fidyivi chiyo ta cha
naha vatyi y66 ra sandoog fiasihi, cuiii chi cuhva ra
noo tutu cuenda cha sandoq ra chifia. 32Soco catyi
yuhu chi ndo, fiahri ityi iy6 chi noo ra cha sandoo
ra chi fasihi ra tatu fia natuvi fia chihin inga rayii.
Vatyitatu sandog ra chifia, ta fiima cha catyi cuatyi
cuan, chicoo cuatyi ra nuu Nyoo. Ta sin ri sacog
ra cuatyi fia vatyi tatu quehen fia inga ra, chicog
cuatyi fia nuu Nyoo. Ta chicoo tucu cuatyi ra cha
quehen chi fia cuan.

Ma catyi yo “chito vaha maa Nyoo” tacuhva
chino ifii Aayivi vatyi ndicha cha cahan yo
33°Ta chifii tucu ndo, vatyi catyi tucu Nyoo chi
fu chiyo ta cha naha tyehe caa: “Tatu tyanaha
ndo Nyoo tyi cusacuvi ndo noo cha cusacuvi ndo,
tahan chi cha sacuvi ndo.” 34 Soco yuhu catyi chi
ndo vatyi ma tyanaha ndo Nyoo tacuhva chino ifii
fdyivi vatyi ndicha cha cahan ndo. Ta ma tyanaha
ndo ni tuhun andivi, vatyi yucuan nu nyaa maa
Nyoo cuvi. 35Ta ni ri tuhun fiuhu fayivi ihya ma
tyanaha ndo, vatyi yucuan cuvinu chafii Nyoo. Ta
nirituhun fiuu Jerusalén, ta ma tyanaha ndo, vatyi
yucuan cuvi fiuu Nyoo ra cuvi Rey cha cahnu ca.
36 Ta niri tuhun xifii ndo, ta ma tyanaha ndo, vatyi

ma cuvi sanducuichin ndo ni noo ixi xifii ndo. Ta
ni ma cuvi sandutoon tucu ndo. 37 “Ican” catyi

ndo, tatu ican. Soco tatu fiima, “fiima”, catyi ndo.
Ta ma tyanaha ndo Nyoo vatyi ra fia vaha tyiyuhu
chindo cuvi cuan.

Nu safiahdraJesusvatyi tatu sacuvifidyivi cha fia
vaha chihin yo, na sacuvi yo cha vaha chihin fiu
(Lc. 6.29-30)

38°Ta chifij tucu ndo cha catyi tuhun cha tyaara
Moisés ta cha naha: “Vatyi tatu noo fidyivi cafii fiu
nuundo, ta tahvinoonoho ndo, o tivinoo chitinuu
ndo, o nya chi ndo safiicuehe fiu, tahan chi vatyi
safiicuehe tucu fdyivi chi maa fiu, tari cuhva cha
safiicuehe fiu chi ndo.” 39 Soco yuhu catyi chi ndo,
vatyima nasacuvindo cha fiavaha cha nyacuvi fiu
tasi ifii chi ndo. Vatyi tatu yd06 cha cafii iin chiyo
xitin ndo, ma nduxaan ndo chi fiu. Soco cuhva
tucu ndo inga chiyo xitin ndo na cafii fiu. 400
tatu chican fiu cuatyi chaha ndo, ta cufii fiu tinyaa
fu noo camisa ndo, ma cuxaan ndo chi fiu. Soco
cuhva ndihi ndo chaqueta ndo chi fiu. 41 0 tatu
y00 cha catyi chi ndo na cuiso ndo cha chii fiu noo
kilémetro, cuiso ndo uvi kilémetro. 42 Tatu y40 fiu

chican tumaini ifii chi ndo, cuhva ndo chi fiu. Ma

catyi ndo cha ma saha ndo tumafii ifii cuan.

Na cufii yo chi fiu xaan ifii chi yo
(Lc. 6.27-28, 32-36)
43°Ta chifii tucu ndo tuhun cha catyi fiu chiyo ta
chanaha vatyi cufiindo chiratahan ndo. Ta chira
xaan ifii chi ndo quihi tisihi ifii ndo chi ra. 44 Soco
yuhu catyi chindo, cufii ndo chi fidyivi xaan ifii chi
ndo. Ta sacuvi ndo cha vaha chihin fiayivi cahan
chi ndo, ta chi fiu fia cufii nyehe chi ndo. Ta cacan
tahvi ndo chaha fiu quifii nyacuvi chihin ndo ta
sanyehé tindoho chi ndo. 45 Ta tyicuan caa sacuvi
ndo tacuhva coto fyivi vatyi cuvi ndo sehe Sutu
yo ra nyaa andivi. Vatyi maa ra sacafia ra fanyii,
ta sacooOn ra savi siqui tyifio saha fiayivi vaha ta
fdyivi fla vaha flandihi. 46 Tatu nyoho ta cufii ndo
chifidyivi cha vahaiyd chihin ndo tafia cuiiinyehe

ndo chi fdyivi xaan ifii chi ndo, fiahri cha vaha
cufiihi ndo. Vatyi suri tyicuan caa nyacuvi tucu
ra catava xuhun cuenda gobiernu fiuu Roma. Ta
quifii ca iyo ra cuan cufii maa ndo. 47 O tatu chaha
ndo nocumi chi ra tahan ri ndo, nahri cha vaha
xaan nyacuvi ndo. Vatyi suri tyicuan caa sacuvi
tucu fidyivi fia ohd nuu Nyoo. 48 Tari Sutu yo
cha nyad andivi maa maa ri cha vaha sacuvi ra,
tyicuan caa nyoho maa maa ri cha vaha sacuvi
ndo.
6

Nu safiahd ra Jesus yoso caa sacuviyo tumafii ifii
1’Saha ndo cuenda ta ma cuyaa ndo naa tumaiii
ifii sacuvi ndo chi fidyivi. Vatyi tatu cuyaa ndo
nuu Aayivi, fiahri cufithi ndo nuu Sutu yo ra nyaa
andivi. 2 Cuhva cha sahd ndo tumaniini, ma sacoto
ndo chi inga fidyivi vatyi saha ndo tumafi ifii. Ma
sacuvindo tarisacuvirasahad tyivahata chicanoo
ra nuyahvi ta chichi vehe fiuhu. Sahda ra tumafi ifii
tacuhva na catyi iidyivi vatyi vaha xaan fidyivi cuvi
ra. Soco yucuan ri fiihi ra cuan ta fiahri ca cufiihi
ra nuu Nyoo. 3 Soco nya quivi sahd ndo tumafi
ifi chi fiu ndahvi, ma sacoto ndo ni chi ra tahan
cahnu ndo. 4 Xehe ri sacuvi ndo, tacuhva cha ma
coto fidyivi. Tyicuan ta Sutu yo Nyoo nyehe ra
cha sacuvi ndo tyicuan caa. Ta cuaha ca cha vaha
cucuhva ra chi ndo.

Nu safiaha ra Jestus yoso caa cahan yo chihin
Sutu yo Nyoo
(Lc. 11.2-4)
5>’Ta cuhva cha chican tahvi ndo chi Nyoo, ma
cacan tahvi ndo tari cuhva sacuvi fiu savaha chii.

Vatyi fiu cuan tahan ifii fiu cacan tahvi fiu chi Nyoo
nu tuvi fayivi, tacuhva catyi fnayivi vatyi vaha
xXaan fdyivi cuvi fiu, vaha xaan chiné ifii fiu chi
Nyoo. Soco catyi chi ndo cha ndicha vatyi fiahri
ca cufithi fiu nuu Nyoo. Vatyi fiima cha ndicha
sacuvi fiu. 6 Soco nyoho fida quivi cacan tahvi ndo
chi Nyoo, ma cacan tahvi ndo tacuhva nyehe ri
Adyivi chi ndo. Soco quihvi ndo chichi vehe ndo
ta nacasi ndo yuvehe ta cacan tahvi ndo chihin
tandihi afiima ndo. Ta noo tuhun ri maa Nyoo Sutu
yo nyehe ra cha sacuvi ndo tyicuan caa vatyi nuu
maa ra chicadn tahvi ndo, ta fiima nuu fdyivi. Ta
cuaha ca cha vaha cucuhva ra chi ndo.

7°Cuhva cha cahan ndo chihin Nyoo fiima susuri
tuhun cha fiima ri tuhun cahan ndo. Vatyi tyicuan
caa sacuvi fiu cha fiahri tuhun Nyoo caa afiima.
Cufii maa fiu vatyi tyicuan caa ta cuifii Nyoo cha
cahdn fiu. Vatyi cuaha xaan chaha cahén fiu susuri
maa tuhun cuan. & Ma sacuvi ndo tyicuan caa.
Vatyi Nyoo cha chito ra fida cha chifiuhu chi ndo,
cha ni ri ca cha cumafi ca cacan ndo_chi ra.
9Yucuan chaha nyoho, tatu cua cacan tahvi ndo
chi Nyoo, tyehe caa catyi ndo:

Sutu Mafii yuhu, yoho cha nyaun andivi. Sacahnu
xaan ndi chuun.

10 Na quichi quivi cha nyaca fiahun ihya siqui fiuhu
Nayivi, tari nyacd fiahun andivi.

Na sacuvi fdyivi ihya siqui fiuhu Aayivi tandihi
cuhva cufii maun, tari cuhva cuvi gloria.

11 Cuhva cha cachi ndi tacuhva cha yaha ndi noo
Noo qUivi.

12 Saha tucahnu iiii chi ndi ida ndihi cha fia vaha
nyacuvi ndi, tari maa ndi saha ndi ticahnu
ifii chi fiu satasi ifii chi ndi. _ o

13Ma cuhvon cha nducu nyehe ra fia vaha chi ndi,
tacuhva ma sacuvi ndi cuatyi nuun. Soco

m%un cuvi ra sacacu chi ndi ndaha ra na
vaha.
Vatyi maun cuvi ra nyaca fiaha tandihi. Ta

maun cuaha xaan ca tunyee ifii iy6 chuun.
Ta tahan chi vatyi sacahnu tandihi Nayivi
chuun tyicuan ri maa. Ta na cuvi chi ty-

_lcuan caa. ] ‘ . .
Tyicuan caa cuhva tahan chi cacan tahvi ndo chi

Nyoo.

14°Vatyi tatu nyoho ta saha ndo ticahnu ifii chi
fiu nyacuvi cha fia vaha chihin ndo, tyicuan caa ta
Sutu yo ra nyad andivi, cusaha ra ticahnu ifii chi
maa ndo. 15 Vatyi tatu ma saha ndo ticahnu ifii chi
fiu nyacuvi cha fia vaha chihin ndo, tyicuan caa
tucu Sutu yo, ma saha ra ticahnu ifii cuatyi maa
ndo —catyi ra Jesus.

Ndd quivi fia chachi yo ta nanducti yo chi Nyoo,
ma sacoto yo chiinga fidyivi
16 Ta catyi tucu ra Jesus chi fiu chicd noo chihin
ra:
—~Quivi cha fia chachi ndo ta nanducu ndo chi

Nyoo, ma cuihya nyehe ndo, tari fiu savaha chii.
Vatyi cuiii fiu cha coto fiayivi vatyi fia chachi fiu
ta nanducu fiu chi Nyoo. Soco catyi chi ndo vatyi
yucuan ri fithi fiu. Nahri ca cufiihi fiu nuu Nyoo.
17 Soco tatu nya quivi fia chachi ndo ta nanducu
ndo chi Nyoo, nacatya ndo nuu ndo. Ta nacuaca
ndo cuca xifii ndo, 18 tacuhva vatyi ma tuvi ifii

Ndyivi vatyl fia chachi ndo ta nanducu ndo chi
Nyoo. Tyicuan ta noo tuhun maa Nyoo nyehe ra

cha sacuvi ndo cha xehe ri cuan. Ta cuaha ca cha
vaha cua cuhva ra chindo chihin nuu fidyivi.

Nu safiahd ra Jesus vatyi ma sacaya yo cha iyo
siqui fiuhu Aayivi

(Lc. 12.33-34)

19°Ma sacaya ndo cha tyayii ihya fayivi. Vatyi

coto tivi cha tyayii cuan. O cuvi tucu quihvi ra
suhu, ta suhu ra tandihi cha tyayii ndo. 20 Vaha
taxin ca sacaya ndo cha vaha chi ndo nu nyaa
Nyoo gloria. Vatyi nuu Nyoo fia ndihi cha vaha
cuan. Vatyinirira suhu, ni quiti, yori cha sativiiy
yucuan. 21Ta catyi chindo vatyi nunyad cha tyayii
ndo, yucuan cuvi nu nyaa xifii ndo. Ta yucuan
cunyaa aflima ndo.

Tari sandichin chiti nuu yo chiyo tacuhva nyehe
yo nu cuahan yo, tyicuan caa tucu sandundichin
tuhun Nyoo afiima yo

(Lc. 11.34-36)

22°Chiti nuu ndo noo cha sandundichin ityi cua-

han ndo cuvi. Ta tyicuan caa tucu afiima ndo,
tatu iyo cha ndichin Nyoo, vaha fidyivi cuvi ndo.
23 Soco tatu fia vaha chiti nuu ndo, fia ndichin
nyehe ndo nu cuahan ndo. Tandihi ri ta fiaa ifii.
Ta tyicuan caa tucu tatu fiahri cha ndichin Nyoo
nyad afiima ndo, tari noo ra cuaa cuvi ndo. Na cuvi
nyehe ndo ityi vaha cha cuahan nu nyaa Nyoo.

Safiaha ra Jesus vatyi ma cuvi quichaha yo chi
Nyoo tatu cufii xaan ca yo cha tyayii
(Lc. 16.13)

24°Noo musu ma cuvi coo uvi chitoho ra. Vatyi
musu cuan cufii ca ra chinoo ra ta fiima ca chiinga
ra. Ta quichaha ra chi noo ra, ta chi inga ra ma
quichaha ra. Ta tyicuan caa tucu nyoho, ma cuvi
guﬁipdo chiNyoo, ta suri cuhva cuan cufiindo cha
yayii.

Safiaha ra Jesus vatyi ma caca xaan ifli yo Add
ndihi cha chifiuht chiyo
(Lc. 12.22-31)
25°Yucuan chaha catyi chi ndo vatyi ma caca
xaan ifii ndo yoso caa fiithi ndo cha cachindo ta cha

coho ndo. Ni ma caca ifii ndo fida cha cuihno ndo.
Vatyi yahvi ca nyada afiima ndo ta cofio fiuhu ndo

nuu Nyoo, ican saha cha cachi ndo ta cha cuihno
ndo. Vatyi maa ra chahd ra fayivi coo ndo. Ta
fa yii cuhva ra inga cha chifiuhu chi ndo fiandihi.
26 Saha ndo cuenda chi saa. Na savaha tiitu. Ta fia
saha tyifio ti. Nirifianaquehénvaha ti tyifio saha ti
chichi yaca. Soco Sutu yo Nyoo chaha ra cha cachi
ti. ¢Atu fia yahvi ca nyaa nyoho nuu Nyoo ta fiima
ca saa cuan? 27 Ni ri maa chicd xaan xifii ndo ma
cuvi sandusucun ndo ni chiin ca chi ndo.

28 ’Ta tatu ni chiin cuan fia cuvi chi ndo, ¢fida

tuhun cha chica xaan xifii ndo tuhun sahma ndo?
Saha ndo cuenda yoso caa iy0 tu ita nu chiqui.

Vatyi fia tavi tun. Ta ni fia con6 tun isa. 29 Soco
catyi chi ndo vatyi ni rey Salomon cha tyayii xaan
cuvira, soco fia cuvi cuihno ra cha tyaqui, tari cha
sacuihné Nyoo chi tu ita cuan. 30 Ta tu ita cuan
tyaqui xaan fiihno tun suhva ri quivi ta yaha cuan
ta cuna ityi tun ta cucayu tun chichi horno. Ta
nyoho, vaha ca cusacuihno Nyoo chi ndo. Soco
chiin xaan ching ifii ndo chi ra. 31 Yucuan chaha

ma caca xaan xifii ndo ta catyi ndo: “¢Naa cha
cachi ndi, o fida cha coho ndi, o fida cha cuihno
ndi?” 32 Vatyi fidyivi cha fahri tuhun Nyoo cad
afiima, chicd xaan xifii fiu tuhun ihya. Soco nyoho
ma caca ifii ndo tuhun cuan vatyi iyo noo Sutu
ndo, ra nyaad andivi. Ta chité ra naa ndihi cha
chifiuhu chindo. 33Yucuan chaha, cunyaa xifiindo
maa maa ri maa tuhun maa Nyoo. Ta nducu ndo
cuhva cunyaca fiaha ra afiima ndo. Ta sacuvi ndo
tari cuhva cufii maa ra. Ta tyicuan caa fiihi ndo

tandihi cuii maa cha chifiuhu chi ndo. 34 Tandihi
quivi ta 1iyo tindoho chi ndo. Ma caca xifii ndo

tuhun tindoho cha vachi. Vatyi Nyoo nyaa ra
chihin ndo.

7

Ma cahan yo cha cad inga fidyivi
(Lc. 6.37-38,41-42)
1’Ma cahan ndo cha cad inga fidyivi. Tyicuan
caa ta ma tiin Nyoo cuenda cha cad ndo. 2 Vatyi
tari cuhva cahan ndo cha cad inga fiu, tyicuan
caa cuhva cutachi tufii Nyoo chi ndo. 3 ;Yoso caa
cha cuvi nyehun cuatyi luhlu ra yafiun ta fia cuvi
nyehun cuatyi cahnu cha iyé chi maun? 4 Tatu
chiti nuu maun yihi noo vitu cahnu, ¢yoso caa cuvi
catyun chirayafiun: “Nyaca, na tave mihin lee cha

yihi chiti nuun”? 5 Yoho cha savahun chuun, tava

xihna vitu cahnu cha yihi chiti nuu maun, tyicuan
ta cuvi nyehe vahun mihin lee cha cutavon chiti
nuu ra yafun.

6°Ma safiihi ndo cahan ndo tuhun Nyoo chihin
fiu fa cufii coto, vatyi coto cafii fiu chi ndo. Tari

ina cha tiin vavaha chi ndo, tyicuan caa cuvi fiu.
Ta tari quini cha chaca chaha ti cha yahvi nyaa,
tyicuan caa cahan fia vaha fiu siqui tuhun Nyoo.

Ma cundihnii yo cacan yo chi Nyoo, tyicuan ta
cuhvarachiyo
(Lc. 11.9-13;6.31)

7’Cacan ndo cha chifiuhu chi ndo chi Nyoo. Ta
cuhva ra chi ndo. Nanducu ndo, ta naiiihi ndo.
Sacachan ndo yuvehe, ta nufia. 8 Vatyi tandihi
ndo cha chican ndo, fiihi ndo. Tatu nanducu ndo,
nafiihi ndo. Ta tatu sacachan ndo yuvehe, cunufia
yuvehe.

9 ’Tyicuan caa tucu nyoho cha iy6 sehe ndo.
Chahad ndo cha vaha chi sehe ndo. Na tuhva
ndo chaha ndo noo yuu chi sehe ndo, tatu chican
ndotyin pan chi ndo. 10 Ta fia tuhvad ndo chaha
ndo noo coo chi sehe ndo tatu chicdn ndotyin noo
tiyaca chi ndo. 11 Nyoho cha quifii iy6 ndo soco
chité ndo yoso caa cuhva ndo cha vaha chi sehe
ndo. Ta vihi ca Sutu yo, ra nyad andivi. Cuaha ca
cha vaha cuhva ra chi ndo tatu cacan ndo chira.

12>Tari cufif maa ndo cha cunyacuvi fidyivi cha
vaha chihin ndo, tyicuan caa cunyacuvi tucu maa
ndo cha vaha chihin fiu. Vatyi tyicuan caa catyi
tuhun cha tachi Nyoo, cha tyaa ra Moisés ta ra
cacuvi profeta Nyoo ta cha naha.

Tihin yuvehe ta cuifii ityi cha cuahan nu nyaa
Nyoo
(Lc. 13.24)
13°’Nducu ndo cuhva quihvi ndo yuvehe tihin.
Vatyi quehen yuvehe, ta quehen ityi cha cuahan
nya nu cunaa Hayivi anyaya. Ta cuaha xaan fiu

cuahan ityi cuan. 14 Soco tihin yuvehe ta cuifii ityi
cha cuahan fayivi cha ma naa ca maa nu cucoo
fdyivi vaha. Soco suhva ri fidyivi nafiihi ityi cuan.

Chihin cha sacuvirifidyivi, ta nicohon nuu yo chi

flu tatu ftu vaha o fiu la vaha cuvi flu
(Lc. 6.43-44)

15°Saha ndo cuenda chira cuendu. Vatyi cacatyi
ra vatyi cuenda Nyoo cahdn ra. Soco fia ndicha.
Vatyi vachi coyo ra tari noo mbee nu nyicu ndo.
Saha ra tyi ra vaha cacuvi ra. Soco tari noo fafia
xaan cacuvira. 16 Nyoho cuvi nicohén nuu ndo chi
ra chihin cha nyacuvi ra. Tari noo yutun fia vaha,
tyicuan caa cacuvira. Vatyinoo tufiiyacama cuhva
tun mango, ta ni ri noo ifiu nduhva ma cuvi cuhva
chi tichaha ndivi. 17 Ta tyicuan caa tucu tandihi
yutun vaha. Chahd tun chiti vaha. Ta tandihi
yutun fia vaha, chahd tun chiti fia vaha. 18 Ta yutun
vaha, ma cuvi cuhva tun chiti fa vaha. Ta ni ri
yutun fia vaha ma cuvi cuhva tun chiti vaha. 19Ta
tandihi yutun cha fia chaha chiti vaha, cahnya yo
chi tun. Ta cahmi yo chi tun. 20 Ta tyicuan caa,
chihin cha nyacuvi fidyivi cuvi nicohon nuu ndo
chi fnu tatu nu vaha cuvi fiy, o fiu Na vaha cuvi nu.

Nu catyi ra Jests vatyi fia tandihi fidyivi quihvi fiu
nu nyacd fiaha Nyoo
(Lc. 13.25-27)
21°Ma tandihi fiu cha catyi chii: “Sutu Mafi
yuhu, Sutu Mafi yuhu”, cuquihvi fiu nu nyaca
fiaha Nyoo gloria. Nu sacuvi tandihi cha catyi maa
Nyoo Suti, ican fiu cuan cuquihvi nu nyaca fiaha
ra. 22 Quivi cha cucutuiii chi fidyivi, cuaha xaan fiu
cucatyi fiu chii tyehe caa: “Sutu Mafi yuhu. Yuhu

cahin tuhun maun chihin fidyivi. Ta chihin sivun
tave tatyi fia vaha cha yihi afiima fdyivi. Ta cuaha
xaan milagru savahi chihin sivun”, cucatyi fiu chii.

23°Tyicuan ta yuhu cucatyi chi fiu: “Na fioh6 nui
chi nyoho. Canyaha ndo nu nyai. Vatyi nyoho
sacuvi ndo maa maa ri cha fia vaha.”

Nu safiahd ra Jesus yoso caa cucuvi chi Au
quichaha ta fiu fia quichahd tuhun cahdn ra

(Lc. 6.47-49; Mr. 1.22)

24°Thya catyi chi ndo, yo6 cha chifii tuhun cahin

ta sacuvi tari cuhva catyi; cuvi ra tari noo ra
chifii tufii cha savaha ra vehe ra siqui cava. 25 Ta
quichaha coon savi. Ta cama xaan yuvi ndutya
yaha. Ta fiihi xaan caa tatyi. Soco fia cuvi sanduva
chi vehe cuan. Vatyi fithi nanyaa siqui cava cuan.
26 Soco y66 cha chifii tuhun cahin, ta fia sacuvi
ra tari cuhva catyi; cuvi ra tari noo ra tondo, cha
savaha ra vehe ra nu fiiti. 27 Ta chaa savi. Ta cama
xaan yuvi ndutya yaha. Ta fiihi xaan caa tatyi. Ta
vehe cuan tafii tyehe ri nduva —catyi ra Jesus chi
fu.
28 Cuhva cha ndihi cahan ra Jesus chihin fidyivi,
iyo xaan cufij fiu tuhun cha safiaha ra. 29 Vatyi
safiahd ra tari noo ra cha nyacd faha. Ta fia saflaha
ra tari ra sacuaha cuenda ley vehe fiuhu.

8

Nu sanduvaha ra Jesus chi noo ra cuhvi cha
tyahyt cofio
(Mr. 1.40-45; Lc. 5.12-16)

1CuhvachanograJesusyucu cuan, cuaha fidyivi
nyicon chira. 2 Ta chaa noo ra cha tyahyu cofio, ta
chicuifii chiti ra nuu ra, ta catyira chira:

—Sutu Maii yuhu, tatu yoho ta cufiun, cuvi
sanduvahun chii —catyi ra chi ra.

3Tyicuan ta sanacaa ra Jesus ndaha ra ta tiin ra
chira, ta catyira:

—Cuiii sanduvahi chuun. Ta na nduvahun vi-
tyin ri —catyi ra.

Ta caa cuhva ri cuan ta nduvaha nu tyahyu
cuan. 4 Tyicuan ta quichaha catyi ra Jesus chi ra:

—Nyehe, yori chihin cahun tuhun. Soco
cuahan, ta safahun chuun chi tata sutu, ta
cuhva cuendon ofrenda cha catyi ra Moisés
nu ley chahnu vatyi tacuhva coto fiu vatyi cha
nduvahun.

Nu sanduvahd ra Jests chi musu noo ra capitdn
(Lc. 7.1-10)

5 Cuhva cha chaa ra Jesus Capernaum, noo
capitan, ra fiuu Roma, chaa ra nu nyaa ra Jesus ta
chacu ndahvira nuura, 6 ta catyi ra:

—Sutu Maii yuhu, musi catuvi ra nu cama.

Cuhvira. Nacuvinducuita ra vatyi fithi xaan tahén
ra.

7Ta catyira Jesus chira:

—Cuhun mai ta cusanduvahi chi ra —catyi ra
chira.

8 Nacahan capitan cuan ta catyira:

—Sutu Mafi yuhu, fianafié cha cuhun vehi; soco
tacuhva catyi run, ta musi nduvaha ra. 9 Vatyi suri
iy0 ra nyaca fiaha chi mai. Ta iy0 sindaro nyaca
Niaha tucu mai. Ta tatu cha tave tyifio chi noo ra,

cuhun ra. Ta tatu cane chi inga ra, quichi ra. Ta
tatu cha tave tyifio chi musi, sacuvi ra.

10 Ta cha chifij ra Jesus cha cahan ra, iyo xaan
cufij ra. Ta catyira chi fiu nyicon chira:

—Cha ndicha catyi chi ndo, vatyi fiuu cha nyicu
nicahnu Israel, ta nafiihi que ni noo fayivi cha
chind xaan ifii fiu tari ching ifii ra ihya. 11 Ta catyi
chindo vatyi cuaha fiu inga fiuu cuquichi coyo ityi
nu cafia fanyii, ta ityi nu quee fanyii, ta cunyicu fiu
cachi fiu chihin ra Abraham ta ra Isaac ta ra Jacob
nya andivi. 12 Ta fiu Israel cha tahan chi cuhun
andivi, yihi fiu, ma cuhun fiu, vatyi cuhun fiu nu
Naa ifii ityi chata. Ta yucuan cucuacu chaa fiu ta
cucahfii noho fiu —catyi ra Jesus chi fiu.

13 Tyicuan ta quichaha catyi ra chi capitadn cuan
tyehe caa:

—~Cuahan, ta na cuvi chi tari cuhva catyun vatyi
chind xaan ifiun chii —catyi ra.

Ta suri cuhva cuan nduvaha musu ra.

Nu sanduvaha ra Jestis chi maha tyiso ra Pedro
(Mr. 1.29-31; Lc. 4.38-39)
14Ta chayaha cuan, chaara Jesus vehe ra Pedro.
Ta nanyehe ra chi maha tyiso ra Pedro, catuvi
fia nu chito chihin cahfi. 15 Ta tiin ra ndaha fia,
ta quita cahfii cuan chi fia. Ta ndicuita fia, ta
quichaha tyifiuhu fia chi ra.

Nu sanduvaha ra Jesus cuaha fiu cuhvi
(Mr. 1.32-34; Lc. 4.40-41)

16 Ta cuhva cha cuaa cuan, quichi nyaca fiu
cuaha xaan fdyivi yihi tatyi fla vaha chi chi ra
Jesus. Ta chihin noo ri tuhun cahan ra, tava fiehe
ra chi tatyi fia vaha cuan, ta sanduvaha ra chi

tandihifiu cuhvi. 17 Tyicuan caa cuvi tacuhva vatyi
na chino cava tari cuhva catyi ra profeta Isaias,
quivi catyi ra tyehe caa: “Maa ra quehen ra cuehe

cha yihi chi yo, ta tinyaa ra cha uhvi chi yo.”

¢ Yoso chiquihi chi yo tatu cufii yo cunyicon yo chi
ra Jesus?
(Lc. 9.57-62)

18 Tyicuan ta nyehe ra Jesus vatyi nicachico nu
nyaa ra nyicu fnayivi. Ta catyi ra chi fiu vatyi
cuyaha ra inga chiyo mifii. 19 Tyicuan ta chaa noo
ra sacuaha ley vehe fiuhu ta catyi ra chira:

—Maestro, cufii cunyiquen chuun tandihi ri ityi
nu cuhun —catyira.

20Ta ra Jesus catyira chira:

—Nafia, iy vehe ti, ta saa cha chicé nu tatyi, iy6
taca ti. Soco yuhu Rayii cha quichi nya gloria, fiahri
vehi ta ni ri nu cava xifi ta fiahri —catyi ra.

21Ingatucurachicd noo chihinra catyirachira:

—Tata, cuhva na cuhun xihne cutyihi chi suti
chichifiuhg, tyicuan ta quichi ta cunyiquen chuun
—catyi ra.

22Ta catyira Jesus chi ra:

—Naha yoho vatyi cunyicon chii. Safia chi fiu fia
fiohd nuu chi Nyoo, na tyihi maa fiu chi tahan fiu
chichi fivhu —catyira.

Nu sacutaxin ra Jesus tatyi xaan
(Mr. 4.35-41; Lc. 8.22-25)
23 Tyicuan ta quihvi ra chichi canoa, ta ra
cachicd noo chihin ra, cuahan coyo ra chihin ra.
24 Ta chaa noo tatyi fiihi Xaan nu mifii cuan, ta

nyacua chasi ndutya cuan canoa ra sOCo maa ra

Jestus quixi ra. 25 Ta ra cachicd noo chihin ra
sandoyo ra chira, ta cacatyi ra:

—iSutu Mahi yuhu, sacacu chi yo, vatyi cuiii
cunaa yo!

26 Ta catyira Jesus chira:

—¢N&4 tuhun cha yuhvi xaan ndo? jNyoho chiin
xaan chind ifii ndo chii!

Tyicuan ta nacanda ra ta sacutaxin ra tatyi nu
mifii cuan, ta tandihi cutaxin. 27 Taiyo xaan cacufii
ra cuan ta cacatyi ra:

—¢YO0 ra cuviraihya? Vatyi nyacua nya tatyi ta
nyacua nya ndutya ta quichaha chi ra —catyi ra.

Nu nduvaha uvira fiuu Gadara ra cayihi tatyi fla
vaha chi
(Mr. 5.1-20; Lc. 8.26-39)

28 Tyicuan ta chaa coyo ra inga chiyo mifii cha
nyaa fivhu cha nafi Gadara. Ta chaa coyo uvi
tahan ra yihi tatyi fia vaha chii. Ta nu fiafia caquita
coyo ra cuan. Xaan vavaha ra, ta yori maa cuvi
yaha ityi cuan. 29 Ta canachad ra, ta cacatyira:

—:Naa cha cufiun chihin ndi, yoho Jesuds Sehe
Nyoo? ¢Atu vachun vachi sanyehun tindoho chi

ndi cha ni cumani ca chaa quivi? —cacatyi ra
cuan.

30 Ta yatyin ri cuan nyicu cuaha quini cachachi
ti. 31 Ta catyi tatyi fia vaha cuan chira Jesus:

—Tatu cuatava fiehun chi ndi, cuhva cha quihvi
ndi chichi quini cuan —cacatyi tatyi fia vaha cuan.

32—Vaha. Quihvi ndo —catyi ra Jesus.

Ta caquita coyo tatyi fia vaha cuan, ta quihvi
coyo chichi tandihi quini canyicu cuan. Ta tandihi

quini cuan caching ti ta canacoyo ti noo xahva
yuhu mifii cuan, ta chihi ti chihin ndutya cuan.

33Tyicuan tara casaha cumi chi ti cuan, cachiné
vavaha ra cuahan coyo ra chichi fiuu, ta canacatyi
ra tandihi cha cuvi chi ra cayihi tatyi fia vaha cuan
chi. 34 Ta tandihi fidyivi fiuu, chahan fiu chinyehe
fiu chira Jesus, ta chacu ndahvi fiu nuu ra na quita
ra yucuan.

9

Nu sanduvahd ra Jestus chi noo ra cuhvi cha fla

cuvinacanda
(Mr. 2.1-12; Lc. 5.17-26)

1Tyicuan ta quihvira Jesus chichi canoa ta yaha
sava ra inga chiyo mifi, ta nachaa ra nya fiuu nu
iy6 ra. 2Nu nyad ra yucuan chinyaca fidyivi chi
noo ra cuhvi cha fia cuvi nacanda catuvi ra nu
chito. Ta cha nyehe ra Jesus vatyi chin6 xaan ifii
fiu chira, quichaha catyira chira cuhvi cuan:

—Sanii ifiun, suti vatyi cha chicog ticahnu ifii
cuatyun —catyira chira.

3 Tyicuan ta quichaha chica xifii suhva ra
sacuahd ley vehe fiuhu cha nyicu yucuan tyehe
caa: “Ra ihya chicoo cuatyi ra nu Nyoo chihin
tuhun cahan ra”, cachica xiiii ra.

4Socora Jesus chité rira fida cha cachicd xifii ra,
ta catyira chira:

—:N44a tuhun cha fia vaha maa chica xifii ndo?
> Vatyi ¢nya cha yii ca catyi yo: atu yii ca catyi
yo “Cuatyun cha yaha ndachi”, o yii ca catyi yo:
“Ndicuita ta cacon”? 6 Vaha. Cuasaiiahi chi ndo
vatyi yuhu Rayii cha quichi nya gloria, iy0 ityi chii

siqui fiuhu Hayivi ithya vatyi sahi ticahnu ifii cuatyi
—catyira Jesus.
Tyicuan ta catyira chira cuhvi cuan:
—Ndicuita, naquehen chiton ta cuanuhu nya
vehun —catyi ra.

7Tyicuan ta ndicuita ra cuhvi cuan ta cuanuhu
ra nya vehe ra. 8 Cuhva cha nyehe fidyivi tuhun
ihya, canayuhvi fiu. Ta casacahnu fiu chi Nyoo
vatyi chaha ra tunyee ifii cuan chi fidyivi.

Nu cand ra Jesus chira Mateo
(Mr. 2.13-17; Lc. 5.27-32)

9 Quita ra Jesus yucuan, ta nanyehe ra chi noo
ra cha nafif Mateo, nyad ra quehen ra xuhun cha
tyiyahvi fiu Israel chi gobiernu fiuu Roma. Ta catyi
ra chira:

—Coho chihin.

Tyicuan ta ndicuita ra Mateo ta tyinyicon ra chi
ra.
10 Tyicuan ta cuvi chi noo chaha ra Jesus nyaa
ra nya vehe ra Mateo, chachi ra. Ta cachaa
coyo cuaha ra catava xuhun cuenda gobiernu fiuu
Roma ta inga ca ra ca iy¢ cuatyi. Ta cachicunyicu
tucu ra yucuan nu mesa in ri chihin ra Jesus ta
ra cachica noo chihin ra. 11 Soco cha canyehe ra
fariseo cha tyicuan caa, candaca tuhun ra chi ra
cachica noo chihin ra Jesus, ta cacatyira:

—:N4aa tuhun cha vatyi ra sacuahd chi nyoho
chachira chihin ra catava xuhun cuenda ra nyaca
fiaha nya Roma ta chihin ra ca iyo6 cuatyi? —ca-
catyira.

12 Chifii ra Jesus cha cahan ra, ta catyi ra chi ra:

—Na chifiuhd doctor chi fiu iy6 vaha, fiu fia
cuhvi, soco chifiu cuhvi chifiuhtira. 13 Cuahan ndo
ta cutuhva ndo cha cufii chi catyi nu tutu Nyoo,
nu catyi ra tyehe caa: “Yuhu cuiii vatyi cundahvi
cufii ndo chi fidyivi, ta fiima ca cha cahfii ndo quiti
ta cuhva cuendando chii.” Navachina cane chifiu
vaha, soco chifiuiyo cuatyi, tacuhva nanasama fiu
cuhva iy0 fiu.

Nu catyi ra Jesus vatyi cha ni ri ca cha nyaa ca
ra chihin ra cachicd noo chihin ra fia tahan chi cha
sahara ayunar

(Mr. 2.18-20; Lc. 5.33-35)
14 Tyicuan ta ra canyicén chi ra Juan, ra sacon-
dutya chifidyivi, catuhvara chiraJesus ta candaca
tuhun ra chi ra ta cacatyi ra:

—:N4aa tuhun cha nyuhu ta ra cacuvi fariseo,
cuaha xaan chaha savaha ndi ayuno, fia chachi
ndi ta nanducu ndi chi Nyoo? ¢Tara cachicd noo
chihin yoho fiima tyicuan caa sacuvira? —cacatyi
ra nyicon chira Juan.

15Ta nacahan ra Jesus ta catyi ra:

—¢Atu cuvi cunyaa cuihya fiunyicu vico chaniri
ca chanyad ra cua tandaha chihin fiu? Soco vachi
quivi vatyi cucuachiyo ra nu nyicu fiu, tyicuan
ndicha ta cusavaha fiu ayuno.

Nu safiaha ra Jesus vatyi fia chachi tahan tuhun
chahnu cha iy6 fiu chihin tuhun chaa cha safiahd ra
chifiu

(Mr. 2.21-22; Lc. 5.36-39)

16°Yori naquicu noo vestido chahnu chihin noo
sahma chaa vatyi coto cundiyi nu naquicu fiu chi-
hin cha chaa cuan, ta cahnya chi cha chahnu cuan,

ta nu tahnya cuan nducahnu ca. 17 Ta ni fia tyihi
yo vinu chaa chichi fii chahnu vatyi tatu sacuvi
yo tyicuan caa, tahnya fiii cuan, ta tari cunaa vinu,
ta cunaa fii cuan. Yucuan chaha cufii chi tyihi yo
vinu chaa chichi fiii chaa, ta tyicuan ta ninduvi ta
cusaha cuenda chi chi tahan chi.

Sehe ra Jairo, ta fiaha cha tiin sahma ra Jesus
(Mr. 5.21-43; Lc. 8.40-56)

18 Cha niri ca cha catyira Jesus tuhun ihya, chaa
noo ra cuvi nuu chi fiu Judea ta chicuifij chiti ra
nuu ra Jesus, ta catyira:

—Ni chihi sehi, soco tatu yoho quichun ta tyison
ndahun siqui fia, cunandoto fia —catyi ra chi ra
Jesus.

19 Ndicuita ra Jesus ta cuahan ra iin ri chihin ra

ta ra cachicd noo chihin ra fiandihi.
20Tyicuan ta noo fiaha, cuhviia chihin cha chati

nifii fia. Ta cha uchi uvi cuiya cuhvi fia. Ta tuhva
Na chi ra Jesus ityi chata ra, ta tiin fia yuhu sahma
ra, 21 vatyi tyehe caa chicd xifii fia: “Ma chihin cha
tiin ri sahma ra ta nduvahi”, chica xifi fia.

22SocoraJesus nanyocava ra nanyehe ra chi fia,
ta catyira chi fa:

—Ndunii ifiun sihi, cha nduvahun vatyi chiné
iftun —catyi ra.

Ta caa cuhva ri cuan ta nduvaha fia.

23 Yaha cuan ta chaa ra Jesus vehe ra cuvi nuu
cuan, tanyehe ra vatyi ra musica canyatu tuhvara
cha cuhun coyo ra nu quihvi cue chichi fiuhu. Ta
fidyivi cha nyicu cuan chacu chaa fiu. 24 Ta catyira
chi fiu: .

—~Quita ndo ihya. Naha tyivaa ihya, fia chihi fia,
S0Co quixi fia—catyi ra.

Ta chacu cuehe ri fidyivi nyehe fiu chira. 25Soco
ra Jesus tava ra chi fiu ityi chata vehe, tyicuan ta
quihvi ra ta tiin ra ndaha fiaha tyivaa cuan, ta maa
fia ndicuita fia. 26 Ta tandihi ityi cuan chitya tuhun
cha cuvi yucuan.

Nu sanduvaha ra Jesus chi uvira cuaa
27Cuhva cha quita ra Jesus yucuan, uvi tahan ra

cuaa canyicon chi ra suri cand chaa ra ta cacatyi
ra:
—iCundahvi cufii chi ndi, yoho ra vachi tata ra

David! —cacatyi ra.

28 Ta cuhva cha quihvi ra Jesus chichi vehe, ra
cuaa cuan, catuhva ra chi ra, ta maa ra Jesus
quichaha ndaca tuhun ra chira:

—¢Atu chind ifii nyoho vatyi cuvi sanduvahi chi
ndo? —catyira.

Ta canacahan ra ta catyira:

—Ay, chin¢ ifii ndi chuun, Sutu Mafii yuhu —ca-
catyira.

29 Tyicuan ta tiin ra Jesus chiti nuu ra ta catyi ra

chira:

—Na cuvi maa yoso cuhva chin¢ ifii ndo —catyi
ra.
30 Ta canduvaha chiti nuu ra. Ta catyi vaha ra

Jesus chi ra tyehe caa:

—Nducu ndo cuhva cha yori coto.

31Soco quita coyo cuirira ta quichaha canacatyi
ra cha sacuvi ra Jesus chihin ra chi fidyivi tandihi
ityl yucuan.

Nu sanduvaha ra Jestis chi noo ra fiihi
32 Cha niri ca cha caquita coyo ra cucuaa cuan,

suhva fidyivi quichi nyaca fiu chi noo ra fiihi cha

yihi noo tatyi fia vaha chi nu nyaéa ra Jesus. 33 Ta
caa cuhva ri cha tava fiehe ra Jesus tatyi fia vaha
cuan, quichaha cuvi cahan ra cuan. Ta iyo xaan
cufii fdyivi, ta catyi fu:

—Ni noo chaha ta cuvi ca cha tyehe caa Israel
Thya —catyi fiu.

34Soco ra cacuvi fariseo, cacatyi ra:

—Ra ihya tava fiehe ra tatyi fia vaha chihin
tunyee ifii chi cuihna ra cuvi nuu —catyi ra.

Nu catyi ra Jesus vatyi fia cuaha maa fiu sahd
tyifio cuenda Nyoo iyo

35 Ra Jesus chahan ra tandihi fiuu safiahd ra chi
Ndyivi chichi vehe fiuhu tahan tahan fiuu. Cahén
ra tuhun Nyoo yoso caa nyaca fiaha Nyoo afiima
Nayivi. Ta sanduvahd ra tandihi nuu cuehe cha
yihi fiu. 36 Ta cha nanyehé ra chi fidyivi, candahvi
cufii ra nyehé ra chi fiu, vatyi nyehé fiu tindoho ta
cuihya cufii fiu, tari mbee quiti cha yori saha cumi
chi. 37 Tyicuan ta catyira chira cachica noo chihin
ra tyehe caa:

—~Cha ndicha, cuaha tyifio iy0, soco ra saha
tyifio, fla cuahara. 38 Yucuan chaha, cacan ndo chi
chitoho tyifio yucuan, na tachira chi ra saha tyifio
na sataca ra tyifio cuan.

10

Nu cachira Jesus chindi uchi uvira caca tyifiora
(Mr. 3.13-19; Lc. 6.12-16)

1 Tyicuan ta cana ra Jesus chi ndi uchi uvi ra

chica noo chihin ra ta chaha ra ityi chi ra vatyi

tava fiehe ra chi tatyi fia vaha cha yihi afiima fidyivi,

ta sanduvaha ra ndihi nuu cuehe ta cha uhvi
Nandihi.

ZIcan ihya cuvi sivi ndi uchi uvi ra chica tyifio
ra: xihna ca, ra Simon, cha nafi tucu Pedro, ta
yafi ra, ra Andrés, ra Jacobo ta yafii ra, ra Juan,
sehe ra Zebedeo cacuvi chi ra; 3 ta ra Felipe, ra
Bartolomé, ra Tomas, ta ra Mateo ra tava xuhun
cuenda gobiernu fiuu Roma, ra Jacobo sehe ra
Alfeo, ra Lebeo cha nafii tucu Tadeo, 4ta ra Simoén
cha yihi cuenda ityi ra cacufii cuhun cuatyi siqui
gobiernu fiuu Roma cha nyacda fiaha chi fiu, ta ra
Judas Iscariote, ra cha naxicg tuhun chira Jesus.

NutachiraJests chira cachicd noo chihinra, na
cucahan ra tuhun Nyoo
(Mr. 6.7-13; Lc. 9.1-6)

>Tatyehe caatachira Jesus chiuchiuvitahanra
cuan, ta catyira:

—Ma cuhun ndo nu iy6 fiu cha fiima fiu Israel
cuvi, ta ni ma quihvi ndo fiuu cha nyica Samaria.
6 Cuahan ndo, soco nu nyicd mbee cha cuanaa
cha cuvi fiu fiuu Israel. 7 Cuahan ndo cuacahan
ndo tuhun vatyi cha chaa cha cunyaca fiaha Nyoo
afiima fdyivi. 8 Sanduvaha ndo chi fiu cuhvi fiu
tyahyu cofio, ta fiu yihi inga cuehe chii. Sanandoto
ndo ndiyi, tava fiche ndo chi tatyi fia vaha cha yihi
chi fiu. Nyoho, naquehén cuenda ndo tunyee ifii
ihya chihin cha fiahri yahvi, ta cotyifio ndo soco ma
quehen ndo yahvi.

9°Ma cuiso ndo ni noo xuhun, ni xuhun cuaan ni
xuhun cuichin, ni xuhun cuaha. 1°Ma cuiso ndo ni
yono cha cuenda cha caca ityi ndo. Noo ri camisa
cha fithn6 ndo cuhun chihin ndo. Ta ma cuiso ndo

inga ityi ndichan, ni yutun ma tuvi ndo, vatyi ra
saha tyifio, iy0 ityi chi ra cha coo yahvi ra.
11°Cuyhva cha chaa ndo noo fiuu, nducu ndo noo
Ndyivi cachi iy, ta ndoo ndo vehe fiu nyacua nya
quita ndo fiuu cuan. 12 Cuhva cha cua quihvi ndo
noo vehe, cuhva ndo nocumi chi fidyivi iy0 vehe
cuan. Ta catyi ndo chi fiu: Na coo cha taxi Nyoo
afiima ndo, catyi ndo chi fiu. 13 Ta tatu fiu fiuu cuan
ta nacot6 fiu tyi chifiuhu cha taxi ri cuan chi fiu,

cundoo cuan chihin fiu.  Soco tatu fia nacotd fiu
vatyi chifiuhu cuan chi fiu, ma ndoo cuan chihin

fiu. 14 Ta tatu fia cufii fiu quehen cuenda fiu chindo,
ta ni fia cufii fiu cuifii fiu tuhun cahdn ndo, tyicuan
ta quita ndo vehe yucuan, o fiuu yucuan, ta naquisi
ndo fiiyaca chaha ndo. 15 Cha ndicha catyi chi ndo
vatyi quivi cutufii chi fdyivi, fithi ca cutachi tufii
Nyoo chi fiu cuan, ta fiima ca fidyivi iuu Sodoma ta
Nuu Gomorra.

Nu safiahd chi fiaa ndihi tindoho cunyehe fiu
chica tyifio Nyoo
16 >;Nyehe ndo! Yuhu tachi chi ndo, tari mbee
mahfiu lobo. Quiyi saha ndo chi ndo, tari coo,
soco masu saha ndo chi ndo tari paloma. 17 Saha
ndo cuenda chi ndo vatyi fidyivi cucuhva cuenda
fiu chi ndo chi ra cuvi tyifio, ta chichi vehe fiuhu
cucafii fiu chi ndo. 18 Ta cha cuenda yuhu, nyacua
cunyaca fiu chi ndo nuu gobiernu ta nuu rey. Ta
tyicuan caa ta cuvi cahan ndo tuhin nuu ra ta nuu

fiu cha fiima fiu Israel cuvi. 19 Soco tatu nacuhva
cuenda fiu chi ndo chi ra cuvi tyifio, ma caca

xifii ndo yoso caa cucahan ndo, vatyi tatu chaa
cuhva cha cahan ndo, Nyoo cucuhva ra tuhun cha

cucahan ndo. 20Vatyi fiima maa ndo cucahan, soco
maa Tatyi Ii Sutu yo Nyoo cusacahan chi ndo.

21 "Rayii cunaxico tuhun ra suri chi yafi ra

tacuhva na cacahifii ra chi ra. Ta yihi ra cunaxico
tuhun ra chi sehe ra. Ta yihi fidyivi cunanuhu fiu
siqui sutu fiu ta sihi fiu, ta cusacuvi fiu, na cavi fiu.
22 Tandihi fdyivi, cucutasi cufii nyehe fiu chi ndo
cha catyi yuhu. Soco tatu fia ndu uvi ifii ndo chino
ifii ndo chii, tyicuan ta cucacu afiima ndo. 23 Tatu
chica nyicon fiu chi ndo noo fiuu, cono ri ndo inga
fiuu. Vatyi cha ndicha catyi chi ndo ni cha ta ndihi
ca cahan ndo tuhun Nyoo tandihi fiuu nu nyicu
Ndyivi Israel ta yuhu Rayii cha quichi nya gloria
cuquichi inga chaha.

24°Ninoo ra cutuhvd, ia cahnu cara cuviraican
saha ra sacuaha chi ra. Ta ni noo musu, fia cahnu
ca cuvi ra ican saha chitoho ra. 25 Ra cutuhva,

cufii chi ndoo ra vaha cha chaa ra cuvi ra tari ra
sacuaha chira, ta musu tari chitoho ra. Tatu yuhu

ra cuvi chitoho vehe, catyi fiu chii vatyi Beelzebu,
cuihna ra cuvi nuu, cuvi, suri tyicuan caa cucatyi
tucu fiu chi fidyivi cuende.

Y00 chi tahan chi cuyuhviyo
(Lc. 12.2-7)
26’Yucuan chaha ma yuhvi ndo chi fidyivi, vatyi
ni noo tuhun xehe ta cufiun, tyi ma natuvi. Ta ni
fahri cha fiohd xehe, ta cufiun tyi ma coto tandihi
Adyivi. 27 Tandihi cha catyi chi ndo nu fiaa ifii, catyi
nyoho nu ndichin. Ta tandihi cha catyi chi ndo nu
xehe, cana chaa ndo nya xifii vehe, na coto tandihi
fdyivi. 28 Ma yuhvi ndo chi fiu chahiii cofio fiuhu
yo, vatyi ma cuvi cahfii fiu afiima yo. Soco yuhvi

ndo chi ra cuvi sanaa cofio fiuhu yo ta afiima yo
chichi anyaya fiandihi.
297 Atu fiima chihin noo xuhun luhlu ri, sata yo

uvi tahan saa? Ican. Soco ni noo ti fa canacava
ti nu fiuhu tatu fa catyi maa Nyoo Sutu yo. 30 Vatyi

nyacua nya ixi xifiinyoho ta chité Nyoo yoso tahan
nyad. 31 Ma yuhvi ndo. Nyoho, yahvi ca nyad ndo
ta ima ca ticuiti saa.

Ma yuhvi yo cahan yo tuhun ra Jesucristo nuu
Adyivi

(Lc. 12.8-9)

32°Tandihi fiu cha cahdn vaha tuhin nuu fidyivi,

yuhu tucu cucahan vahi cuenda fiu nuu Suti ra
nyad andivi. 33 Soco fiu cahdn nuu cahan tuhin,
yuhu tucu ma cahin tuhun fiu nuu Suti ra nyaa
andivi.

Cha cuenda ra Jesus cusiin fidyivi
(Lc. 12.51-53; 14.26-27)
34’Ma cufii ndo vatyi yuhu vachi cuhve cha taxi
ri coo ndo siqui fiuhu fiayivi ihya. Na vachi cuhve
cha taxi ri, soco cha cafii tahan fdyivi. 35 Vatyi
sasiin chindo. Vatyi noo ra cuhun ra siqui sutu ra.
Ta noo fia cuhun fa siqui sihi fia. Ta fiu cuvi chono
cucafii tahan fiu chihin tyiso fiu. 36 Ta tyicuan caa
surifidyivi chi ndo cucuvi fiu fiu Xaan ifii chi ndo.
37°Nu cha cuiii ca chi sutu o chi sihi ican saha
chi yuhu, fia tahan chi cuvi fiu fiu cuende. Ta fiu
cufii ca chi sehe, ican saha chi yuhu, fia tahan chi
cuvi fiu fiu cuende. 38 Ta fiu cha fia cufii nyehe
tindoho ta cunyicon fiu chii, fia tahan chi cuvi fiu
fiu cuende. 39 Vatyi fiu fia cufii nyehe tindoho cha
cuenda yuhu, cunyehe fiu tindoho anyaya, soco

nu nyehé tindoho ta chahd fiayivi cha catyi yuhu,
cucacu afiima fiu.

Yahvi cha tahdn chi chiyo
(Mr. 9.41)
40°Nu quehén cuenda chi ndo, chi yuhu quehén

cuenda fiu, ta fiu quehén cuenda chi yuhu, quehén
cuenda fiu chi ra cha tachi chii. 4! Nu quehén
cuenda noo ra profeta Nyoo cha cuenda vatyi
cuenda Nyoo cahdan ra, cufiihi fiu suri tahan yahvi
cha cufiihi profeta cuan. Ta fiu quehén cuenda
chi noo ra vaha cha cuenda tyi ra vaha cuvi ra,
suritahan yahvicha cufiihi ra vaha cuan cufiihi fiu.
42 Ta savahri fiu cha cuhva vasi noo vasu ndutya
vichin coho fiu nyihi ihya cha cuenda cha nyicén
fiu chii, cufiihi fiu cha cucuhva Nyoo chi fiu —catyi
ra Jesus.

11

Ra chatachira Juan nu nyad ra Jesus
(Lc. 7.18-35)

INdihichaharaJesus tuhun chiuchiuvira chica
noo chihin ra, tyicuan ta quita ra yucuan, vatyi
cucahan ra tuhun Nyoo chihin fidyivi cha iy6 fiuu
cha nyicu ityi cuan.

2Ta ra Juan nu fioh¢ ra vehe caa, fiihj ra tuhun
cha sacuvi ra Cristo. Tyicuan ta tachi ra chi uvira
nyicon chi ra, cundaca tuhun ra noo tuhun chi ra
Jesus. Ta cachaa coyo ra nu nyad ra 3ta cacatyira
chira:

—¢Atuyoho cuvun ra Cristo cha tahdn chi quichi
sacacu chindj, o cuiii chicha cuatundichiingara?
—cacatyira chira.

4Nacahan ra Jesus ta catyira:

—Cuahanndo ta catyindo chira Juan chanyehé
ndo, ta cha chifif ndo. 5 Nacatyi ndo chi ra yoso
caa nanyehé fiu cuaa, yoso caa nacaca fiu coxo, ta
fiu tyahyu cofio yoso caa nduvaha fiu, ta yoso caa
nacuifii iiu soho, ta fiu ndiyi nandoto fiu, ta chihin
fiu ndahvi cahan ndi tuhun Nyoo yoso caa sacacu
ra afiima fu.

6°Sii xaan cufii fiu fia chicd uvi ifii nyicon chii.

7 Cuhva cha cuahan coyo ra, ra Jesus quichaha
cahan ra tuhun ra Juan chihin fidyivi, ta catyi ra:

—;N&4 cha chahan nyoho chinyehe ndo chiqui
ndii cuan? ;Atu chinyehe ndo noo ndoo cha
naquisi tatyi? ;Naa cha nyehe ndo? 8 ;Atu nyehe
ndo noo ra vaha fiihn? Nima. Nyoho chit6 ndo
vatyira fithnd vaha, nyad ra vehe rey. 9 Tu tyicuan
caa, ¢fidad cha chahan ndo chinyehe ndo? ;Atunoo
ra cuvi profeta? Ican. Soco noo ra cha cahnu ca
cuvi ican saha noo profeta cuenda Nyoo. 10 Vatyi
ican ra Juan ihya, cuvi cha cahan tuhun nu tutu
Nyoo tyehe caa:

Yuhu cuviNyoo ta tachi chinoo ra cahan tuhin ityi
nuu nu cuhun.

Vatyi cucahan ra tuhun chihin fidyivi nanasama
fu cuhva iyo fiu ta cuatu tuhva fiu quivi
quichun.

11°Cha ndicha catyi chi ndo, vatyi chichi cha
tandihi fidyivi, ni noo chaha ta coo ca noo ra cahnu
ca cuviican sahara]Juanra sacondutya chifidyivi.
Soco ra cha nyaca fiaha Nyoo afiima, vasi cuvi ra
nooraluhlu ca, soco cahnu caratafiimacara]juan.
12Nyacua nya quivi cha chaa ra Juan ta nya vityin,

cuaha fiundachan saha chii nducu sativi fiu tuhun
Nyoo, fia cuiii fiu cha cunyacd fiaha Nyoo afiima
fdyivi. 13Ra Moisés cahan ra tuhun yoso caa nyaca
hiaha Nyoo afiima fidyivi, ta tyicuan caa tucu tandihi
ra profeta nyacua nya quivi quichi ra Juan. 14 Ta
tatu cufii nyoho chino ifii ndo tuhun cahin, catyi
chindo vatyi profeta Elias cha tahan chi quichi, ra
Juan cuvi ra. 15 Y66 fiu cha cutuiii ifii, na tyasoho
fiu tuhun cahin.

16 °; Y66 chihin sandu inuu ri chi fdyivi cha
iyo tyembu ihya? Tari ra cuatyaa cuvi fiu, vatyi
chicunyaa ndotyin nuyahvi nyasiqui ndotyin, ta
canachaa ndotyin chi ra tahan ndotyin, ta catyi
ndotyin tyehe caa: 17 “Tivi ndi flauta, soco fia chita
chaha ndo. Chita ndi yaa cuihya soco fia chacu
ndo.” Tyicuan caa tucu nyoho, ni noo cuhva fia
tahanifiindo. 18Vatyi quichira Juan, cha fiachachi
ra ta fia chihi ra, ta nyoho catyi ndo vatyi noo tatyi
fla vaha yihi chi ra. 19 Yaha cuan ta quichi tucu
yuhu Rayii cha quichi nya gloria. Ta yuhu chachi
ta chihi tandihi, ta catyindo tyira cuahyira tuhva

chihi cuvi. Ta fia tahan ifii ndo cha cutahin chihin
ra iy0 cuatyita ra tavd xuhun. Soco vasi ni noo ndi

fia naquehén cuenda ndo tuhun cahan ndi, soco
Nyoo chahad ra cha chifii tufii ra chi fiu naquehén
tuhun cahin ta tuhun cahan ra Juan, ta maa fiu
cusafiaha chi ndo vatyi vaha cha chifii tufii Nyoo
—catyira Jesus.

Uvi fluu nu Aa tyasoho Adyivi tuhun Nyoo
(Lc. 10.13-15)
20Tyicuan ta quichaha cahan ra Jesus chi fiu fiuu
nu sacuvi ra cuaha milagru, vatyi fidyivi cuan fia



San Mateo 11:21 xlv San Mateo 11:27

canasama maa fiu cuhva iy0 fiu, ta catyira:

21 —iNdahvi nyoho, fiu fiuu Corazin! jNdahvi ny-
oho fiufiuu Betsaida! Vatyinyehé ndo nyatucahnu
ta fia nasama ndo cuhva iy6 ndo. Soco fidyivi fiuu
Tiro ta fiuu Sidon cha sanaa Nyoo ta cha naha
cha cuenda cuatyi fiu fiahri nyatu cahnu nyehe fiu.
Soco tyehe ta nyehe fiu nyatu cahnu quivi cuan
tari cha nyehé nyoho vityin, tafii tyehe ri ndihvi
noo fiu sahma tucuihya ifii ta cunyaa fiu nu fiiyaa.
Tari cuhva costumbre iy6 maa fiu, noo sefia vatyi
ndu uvi ifii fiu cuatyi fiu cuvi cuan. 22 Soco catyi chi
ndo vatyi quivi cutufii chi nyoho nuu Nyoo, cahnu
ca cha uhvi cunyehe ndo ta fiima ca fiidyivi Tiro ta
Sidén. 23 Ta nyoho fiu fiuu Capernaum, cufii maa
ndo tyi cundaa ndo nya andivi, soco cunoo ndo
nya nu nyicu fiu ndiyi. Vatyi tyehe ta cuvi milagru
Nuu Sodoma cuan, tahan cha cuvi fiuu ndo, fiuu
cuan coo ca nyacua nya vityin. 24 Soco catyi chi
ndo vatyi quivi cutuiii chi nyoho, yaha ca cunyehe
ndo tindoho, ta fiima ca fiu ityi fiuu Sodoma cuan.

Cuhvando chindo chii, ta cuhve chanyitatu ndo,
catyira Jesucristo
(Lc. 10.21-22)

25 Tyembu cuan catyi ra Jesus chi Nyoo tyehe
caa:

—Sutu Mafii yuhu, Nyoo, ra nyaca fiaha andivi ta
fAuhu fayivi. Sacahni chuun vatyi safiahun tuhun
maun chi fiu fahri maa chité. Ta tixehun tuhun
maun chi fiu cha sahd tuhun tyi chit6 xaan ta fiu
chifii tufii iandihi. 26 Ndicha Sutu Maiii yuhu, vatyi
tyicuan caa cufii maun.

27Tyicuan ta catyi tucu ra:

—Suti nacuhva cuenda ra tandihi chii. Yori maa
Noho nuu noo cha ndicha chii, soco noo tuhun ri
maa Suti fioh6 nuu ra chii. Ta yori fiohdé nuu noo
cha ndicha chi Suti, soco noo tuhun ri mai, cha
cuvi Sehe ra chii, fioho6 nui chi ra. Ta fidyivi cha
cufi mai cha cohon nuu chi ra, ican nu cuan cua
cohon nuu chira. 22 Tandihinyoho cha chitatundo
cha saha tyifio ndo, ta chihin carga cha nyisé ndo,
quichindonunyai, ta yuhu cuhve cha nyitatundo.
29 Cuhva ndo cha cunyaca fiahi chi ndo ta cutuhva
ndo cuhva iy6 yuhu. Vatyi yuhu masu ifii ta cama
ifii. Tyicuan caa ta fiihi ndo nu nyitatu afiima ndo.
30 Na yii cha cuhva ndo chi ndo cha cunyaca fiahi.
Ta carga cha chahi chi ndo, iahma.

12

Nu tohon ra cachica noo chihin ra Jests yoco
trigu quivi nyitatu fdyivi
(Mr. 2.23-28; Lc. 6.1-5)

1Noo quivi nyitata fidyivi, yaha ra Jesus mahfiu
nu iyo cha tachi fiu. Ta chaa soco chi ra cachica
noo chihin ra. Ta quichaha catohon ra yoco trigu
cuan ta quichaha cachachi ra chiti yoco cuan.
2 Cuhva cha cananyehe ra fariseo cha tyicuan caa,
cacatyira chira Jesus:

—Nyehe, ra cachica noo chuhun sacuvi ra noo
cha fia tahan chi sacuvi yo quivi nyitatu yo —catyi
ra chira.

3Soco maa ra Jesus catyi ra chi ra:

—¢Atu ta sacuaha ca nyoho cha sacuvi ra David
chihin ra tahan ra quivi cha chisoco ra? 4 Quihvi
ra chichi vehe Nyoo. Ta quehen ra pan ii cha cha
yaha catuvi nuu Nyoo. Ta chachi ra ta fia tahan

chi cachi ra, ni maa ra ni ra ndihi chihin ra, vatyi
maa ri maa tata sutu tahan chi cachi pan cuan.
5> ;0 ta sacuaha ca ndo nu ley cha chaha Nyoo
chi ra Moisés nu catyi chi vatyi ra cacuvi sutu, fia
canyitatu ra quivi nyitatua yo, soco sahd tyifio ra
chichi vehe fiuhu? Yucuan nyehé yo vatyi fiima
cuatyi cuvi cuan. 6 Ta catyi chi ndo, vatyi ihya
nyaa yuhu cha cuvi noo ra cahnu ca ican saha
vehe fivhu. 7 Nyoho, ta cutuiii ca ifii ndo nu catyi
chi tyehe caa nu tuhun Nyoo: “Cha cufii yuhu, cha
cundahvi cufii ndo nyehe ndo chi tahan ndo, ta
fima ca cha cahfii ndo quiti ta cuhva cuenda ndo
chii.” Tyehe ta cutufii ifii ndo tuhun ihya, ma tyaa
ndo cuatyi siqui fidyivi cha fiahri sacuvi. 8 Yuhu
cuvi Rayii cha quichi nya gloria. Ta iy¢ ityi chii
vatyi catyi chi noo noo ndo faa cha sacuvi ndo
quivi nyitatu yo —catyi ra Jesus.

Nunduvahara chaityindaha
(Mr. 3.1-6; Lc. 6.6-11)
9Tyicuan ta quita ra Jesus yucuan, ta cuahan ra
vehe fiuhu. 10 Ta yucuan fioh6 noo ra ityi inchiyo
ndaha. Ta nyicd tucu suhva ra nducu cuhva yoso
caa ta catyaa ra cuatyi siqui ra Jesus. Yucuan
chaha candaca tuhun ra chira ta catyi ra:
—¢Atu cuvi sanduvaha yo chinoo fiu cuhvi quivi
nyitatu yo? —cacatyi ra chira Jesus.
11 Ta nacahan ra Jesus ta catyira:
—¢Nyanoonyoho, tatu canacava noo mbee sana
ndo chichinoo yavi quivi nyitatu yo, atu ma cuhun
ndo ta tava ndo chi ti? 12 Ta ¢atu fia yahvi ca nyaa
noo fayivi ta fiima ca noo mbee? Yucuan chaha

vatyi tahan chi sacuvi yo cha vaha quivi nyitatu yo
—catyira.

13 Tyicuan ta catyira chira cha ityi ndaha cuan:

—Sanacaa ndahun —catyi ra.

Ta cuhva cha sanacaa ra, nduvaha ri ndaha ra
tari inga chiyo cuan. 14 Tyicuan ta caquita coyo ra
fariseo cuandatuhun tahan ra yoso caa cacahiiira
chira Jesus.

Noo profeta, ra chahd cuenda tuhun cahdn

Nyoo, cahanratuhunrajesus chanicumafiica cacu
ra

15 Cha chito ra Jesus tuhun tyi canducu ra chi
ra, quita ra yucuan ta cuaha fidyivi chinyicon chi
ra. Ta maa ra sanduvaha ra chi tandihi fiu cuhvi.
16 Ta catyi ra chi fiu tyi ma cahan fiu tuhun vatyi
ican ra sanduvaha chi fiu. 17 Tyicuan caa cuvi
tacuhva nachino cava tuhun cha tyaa ra Isaias ra
cuvi profeta Nyoo ta cha naha. Tyehe caa tyaara:
18 Ican ra ihya cuvi ra sacuvi tyifio nui, ra cha
nacachi vahi.

Cuni xain chi ra, ta sii cuni chihin ra.

Cusacuti chira chihin Tatyi Ii cha iy6 chii.

Ta cusacoto ra chi fidyivi cha fiima fiu Israel cuvi
yoso caa sacuvahi chi fiu nui.

19Ta ma xaan cahan ra tani ma cana chaara, tani
yori cuifii ndusu ra ityi cahnu.

20 Ta ni noo ndoo yacua, ta ma cahnu ndihi ra.

Ta ni ma ndahva ndihi ra mecha cha cafia fiuhma.
Nyacua nya cha sanicoo vaha ra chi fidyivi chihin
ra ta cunyaca fiaha vaha ra afiima fiu.

21Ta tandihi fidyivi, ta chi ra cuquihi ifii fiu.

Nu catyi fiayivi vatyi ra Jesus, tunyee ifii ra fia
vaha iyo chira
(Mr. 3.20-30; Lc. 11.14-23; 12.10)

22 Tyicuan ta nu nyad ra Jesus chinyaca fiu chi
noo ra yihi tatyi fia vaha chi, cuaa ra ta fishi ra. Ta
ra Jesus sanduvaha ra chira. Ta cuvi nacahan ra,
ta cuvi nanyehe ra. 23Iyo xaan cuiii tandihi fidyivi,
ta catyi fiu:

—¢Vasi ra vachi tata rey David cuvi chi ra ihya?
—catyi fiu.

24Soco cuhva cha cachifira fariseo tuhun cuan,
cacatyira:

—Chihin fuerza ra Beelzebu, ra cuvi nuu chi
cuihna, tava ra ihya tatyi fia vaha —catyi ra.

25 Soco ra Jesus chité ra cha cachica xifii ra,
yucuan chaha catyira chira:

—Tatu noo gobiernu ta cacusiin ra, cuaha ri ityi
nanduvi ra, cucani tahan ra chihin tahan ra, ta
cundihi tuhun cha canyaca fiaha ra. O tatu noo
fuu 0 tandihi fdyivi noo vehe cacusiin fiu chihin
tahan fiu, cutivi nu nyicu fiu. 26 Ta tyicuan caa tucu,
tatu cuihna ta tava ra suri ra tahan maa ra, cufi
chi catyi vatyi fa iin ri cacuvi ra, ta cundihi fuerza
cha iy6 chi ra. 27 Ta nyoho catyi ndo vatyi yuhu
tavé tatyi fa vaha chihin fuerza ra Beelzebu. Tu
tyicuan caa, ra nyicu chihin maa ndo, ¢y66 cha
chaha fuerza vatyi tava ra tatyi fia vaha? Maa ra
nasacotorachindo chandicha, vatyinyoho tondo
ri chica xifii ndo. 28 Yucuan chaha catyi chi ndo,
vatyi yuhu tave tatyi fia vaha chihin fuerza Tatyi
Ii Nyoo. Ta cufii chi catyi vatyi ndicha cuii Nyoo
ra nyaca faha afiima idyivi cha chaa ra nu canyicu
ndo.

29°Chichi vehe noo ra nihi xaan, tari cuihna, ma
cuvi quihvi noo ra ta quehen ra tandihi cha chiira,
soco tatu cuhiii xihna ra chi ra tyicuan caa ta cuvi
tinyaa ra tandihi cha chii ra.

30 *Ndyivi cha fia nyad tumafi ifii chii, fidyivi
Xaan ifii chii cuvi fiu. Ta tatu fia tyinyeé ndo chii
cha cahan ndo tuhin nuu fidyivi, cufii chi catyi
vatyi fia chaha ndo cha coto fidyivi tuhun cahin.

31’Yucuan chaha catyi chi ndo vatyi Nyoo saha
ra ticahnu ifii cuatyi fdyivi, ta fNaa cha fia vaha
cahan fiu fiandihi, soco cha cahan fia vaha fiu siqui
Tatyi Ii Nyoo, yucuan ndicha, ma coo ticahnu ifii
cha cuenda fiu. 32 Ta y606 ri fiu cha cahdn fia vaha
siqui yuhu Rayii cha quichi nya gloria, coo ticahnu
ifii chi fiu cha cuenda cuan. Soco fiu cahdn fia vaha
siqui Tatyi Ii Nyoo, ma coo maa ticahnu ifii chi fiu
cha cuenda cuatyi cuan, niri ihya fayivi, ta niri
inga fayivi Nandihi.

Chihin cha sacuvi ri fidyivi ta nicohon nuu ri yo
chi fiu tatu fiu vaha o fiu fia vaha cuvi fiu
(Lc. 6.43-45)
33°Noo yutun vaha chahd tun chiti vixi, chiti
vaha. Ta noo yutun fia vaha chaha tun chiti fa
vaha. Nicohon nuu ri yo tatu yutun vaha cuvi tun
chihin chiti cha chaha tun. 34 jNyoho, fiu quifii iy0,
tari tata coo xaan cuvi ndo! ¢Yoso caa cuvi quita
tuhun vaha yuhu ndo, ta fidyivi quifii caa afiima
cuvi ndo? Vatyi cha quitd chichi afiima yo ican
cuan cahan yo. 35 Noo ra vaha cahdan ra tuhun
vaha vatyi fioh0 cha vaha afiima ra. Ta ra quifii
iyd, maa maa ri tuhun quifii caa cahan ra, vatyi
cha quifii caa fioh0 afiima ra. 36 Ta yuhu catyi chi

ndo vatyi quivi cutufii chi tandihi fiayivi, cucuhva
fiu cuenda tandihi tuhun cha fa saha fiu cuenda
ta cahan fiu. 37 Vatyi yoso cuhva cahun, yucuan
cuhva cucutufii chuun, tatu iyo o fiahri cuatyun.

Nu quifii iy6 cufii fiu nyehe fiu sefia milagru
(Mr. 8.12; Lc. 11.29-32)
38 Tyicuan ta suhva ra fariseo ta ra sacuaha ley
vehe fivhu cacatyira chi ra Jesus tyehe caa:

—Maestro, cufii ndi vatyi sacuvun noo sefia
milagru vatyi nyehe ndi.

39Tanacahan ra Jesus ta catyi ra:

—Nu quifii iy6 ta fiu nyicén inga nyoo cufii fiu
nyehe fiu sefia milagru. Soco ma nyehe ca fiu inga
sefia, noo ri sefia ra Jonds ra profeta Nyoo, yucuan
ri cunyehe fiu. 40 Vatyi tari fioho ra Jonas chichi
tiyaca cahnu cuan ufii quivi ta ufii fiuy, tyicuan caa
cucohon yuhu Rayii cha quichi nya gloria chichi
fiuhu ufii quivi ta ufii fiuu. 41 Ta quivi cucutufii
chi tandihi fdyivi, cundicuita fiu chiyo fiuu Ninive
ta cha naha ta cucatyi fiu na tachi tufii Nyoo chi
nyoho fidyivi cha iy6 vityin, ta cucatyi fiu vatyi
cucunaa ndo, vatyi maa fiu cha cuvi fiu fiuu Ninive,
canasama fu cuhva iy6 fiu quivi cahan ra Jonas
tuhun Nyoo chihin fiu. Ta ihya nyaa ra cahnu ca
cuvi ta fiima ca ra Jonds. 42 Vatyi tyicuan caa tucu
Niaha cha cuvi reina ityi Sur, cundicuita fa quivi
cucutuiii chi fidyivi ta cucatyi fia vatyi cucunaa
nyoho fiu iy vityin, vatyi maa fia, vasi cafii fiuu fia
soco quichi fia, quichi tyasoho fia tuhun cha chifii
tufii ra Salomon. Ta ihya cahnu ca cuvi ra cha
cahan chihin ndo vityin ta fiima ca ra Salomon.

Yoso caa ndichi tucu tatyi fia vaha inga chaha
afiima Adyivi tatu naa ifli fiu chi Nyoo

(Lc. 11.24-26)

43°Tatu noo tatyi fia vaha quita chi afiima noo

rayii, chicd noo chi noo nu ityi, nanducu chi noo
nu nyitatu chi, soco fia nafiihi chi nu nyitatu chi.
Tyicuan ta ndichi xifii chi: 44 “Cunuhu tiqui nya
vehi nu quite.” Yucuan ta nachaa chi afiima ra
nu quita chi. Ta nanyehe chi vatyi ndii xaan, ta
yori nyad. 4 Tyicuan ta cuanaquehen chi ucha
ca tahan tatyi fia vaha, cha yaha ca cuhva ican
saha maa chi. Tyicuan ta quihvi tandihi tatyi fia
vaha cuan afiima ra cuan. Yucuan chaha, quifii
ca cunicoo ra ta fiima ca cuhva chiyo maa ra. Ta
tyicuan caa cucuvi chifidyivi quifii iy0 ihya —catyi
ra Jesus.

Tari yarfii ra Jesus ta tari sihi ra cuvi chi fidyivi
sacuvi cuhva catyi Nyoo
(Mr. 3.31-35; Lc. 8.19-21)

46 Ni cahdan ca ra Jesus chihin fidyivi, ta chaa sihi
ra ta yafi ra, ta ndoo fiu chata vehe, ta cuiii fiu
cahan fiu chihin ra. 47 Tyicuan ta sacoto noo fiidyivi
nyaa cuan chira Jesus, ta catyi fiu:

—Sihun ta yafiun nyicu fiu chata vehe. Ta cuiii
fiu cahan fiu chuhun.

48 Tyicuan ta nacahan ra Jesus ta catyira chi fiu:

—¢ YO0 cha cuvi sihi ta yafi? —catyi ra.

49 Tyicuan ta safiaha ndaha ra chi ra cachica noo
chihin ra, ta catyira:

Ican ra ihya cuvi sihi ta yafii. 50 Vatyi tandihi
Ndyivi cha sacuvi cuhva cufii Suti ra nyaa andivi,

ican fiu cuan cuvi yafii, ta cuhve, ta sihi —catyira
Jesus.

13

Tari noo ra chica noo tachi, tyicuan caa cuvira
cahan tuhun Nyoo chihin fidyivi
(Mr. 4.1-9; Lc. 8.4-8)

1 Quivi cuan quita ra Jesus vehe ra ta chicunyaa
ra yuhu mifii. 2 Ta chaha cha cuaha fidyivi nataca
nu nyaa ra, quihvi ra chichi noo canoa ta chicun-
yaa ra. Ta tandihi fidyivi ndog fiu nyicu fiu nu fiti
cuan. 3 Tyicuan ta cuaha ri cha quichaha safiaha
ra chi fiu chihin noo cuhva ta catyi ra:

—Noo chaha quita noo ra, tachi ra chiti trigu.
4 Ta nu cuahan ra quiti ra chiti cuan, canacoyo
suhva chiti cuan yuhu ityi. Ta quichi coyo saa ta
cachachi ti. > Ta suhva ca canacoyo ticu yuu, nu

fia cuaha fiuht yihi. Ta yucuan cafia chiti cuan cha

numi ri vatyi fia cuaha fiuht yihi chaha. 6 Soco
cuhva cha cafia fanyii #in na ityi ri tun, vatyi fia
cono yihi yoho tun. 7 Suhva ca chiti canacoyo ticu
ifiu. Ta chahnu ifiu cuan. Ta chasi chi nuu tun.
Yucuan chaha fia chiyo chiti tun. 8 Soco suhva ca
canacoyQ nu fiuha vaha. Ta quivi cachahnu tun,

vaha xaan cachaha tun chiti, vatyi yihi tun noo
cientu chiti chaha tun cha noo ri maa tun. Ta inga
tun ufii Xico, ta inga tun oco uchi chiti chaha tun.

s~

9 {Tatu cutuiii ifii ndo, tyasoho ndo!

Nu sacotorajesusfiada tuhun cha chihin cuhvari

cahanra tafla cahdn cachira
(Mr. 4.10-12; Lc. 8.9-10)

10 Tyicuan ta tuhva ra cachicd noo chihin ra
Jesus, ta candaca tuhun ra chira, ta catyira:

—:N4a tuhun cha chihin cuhva ri cahun chihin
Ndayivi, ta ia cahan cachun chihin fiu? —cacatyira.

11Ta nacahan ra Jesus ta catyi ra:

—Chi nyoho sacot6 Nyoo tuhun xehe, yoso caa
nyaca flaha ra, soco chi maa fiu fia chahd ra cha
coto fiu. 12 Vatyi fdyivi cutufii ifii tuhun cahin ta
sacuvi fiu, cuaha ca cucutufii ifii fiu. Ta fayivi cha
chiin ri cutufii ifii, ta fia cufii fiu sacuvi fiu, cutinyaa
ndihi cha cutufii ifii fiu. 13 Yucuan chaha vatyi
chihin cuhva ri cahin chihin fiu, tacuhva nyehe fiu
ta cuvi chi tari cha fia ndichin nyehe fiu. Ta cuifii
Nlu soco ma cutuili ifii fiy, tari cha fna chini fiu cuvi
cuan. 14 Ta tyicuan caa ta chiné cava tuhun cha
cahan ra Isaias ra profeta Nyoo ta cha naha, ta
catyira:

Cha ndicha vatyi nyoho cuifii ndo tuhin, soco ma
cutufii ifii ndo.

Ta cunyehe ndo cha sacuvi, ta ma cutufii ifii ndo.

15 Vatyi cha ndundava afiima fdyivi ihya, ta fia
cachi vaha chifii fiu.

Ta tahdn nuu fiy,

Tacuhva cha ma nyehe fiu chihin chiti nuu fiu.

Ta ma cuifii fiu chihin soho fiu.

Ta ni ma cutufii ifii fiu chihin afiima fu.

Ta ni ma nanducu fiu chii, tacuhva sanduvahi chi
fu.

16°Soco sii xaan cuvi chi nyoho, vatyi nyehé ndo
chihin chiti nuu ndo, ta chifif ndo chihin soho
ndo. 17 Cha ndicha catyi chi ndo, vatyi cuaha ra
cacuvi profeta Nyoo ta cuaha fidyivi vaha, cacufii
fiu nyehe fiu cha nyehé nyoho cha sacuvi, soco fia

nyehe fiu. Cufii fiu cuifii fiu tandihi tuhun cha chifi
nyoho vityin, soco fia chifii fiu.

Nu catyi ra Jesus fiaa cha cufii chi catyi cuhva
cha cahanra
(Mr. 4.13-20; Lc. 8.11-15)

18°Tyasohondo fida cha cufii chi catyinoo cuhva
cha catyi chi ndo tuhun ra cha tachi chiti trigu
cuan: 19Ndayivi cha chifii tuhun yoso caa cufii Nyoo
cunyaca fiaha ra afiima fiu, ta fia cutufii ifii fiy, tari
nu canacoyo chiti yuhu ityi, tyicuan caa cuvi fiu.
Vatyi quichi cuihna ta tava ra tuhun Nyoo cha caa
aflima fiu. 20 Ta tari nu canacoyo chiti ticu yuu
cuan, tyicuan caa cuvi tucu fidyivi cha chifii tuhun
Nyoo, ta sii xaan cuvi chi fiu naquehen cuenda
fiu noo ri cuhva. 21 Vatyi nu cafia chiti ticu yuu

cuan, chiin ri fiuht yihi chaha. Yucuan chaha cafia
soco fia cuvi tyihi yoho chi. Ta tyicuan caa fiu
cuan. Suhva ri quivi chind ifii fiu. Soco quivi cha
quichaha nyehe fiu tindoho, ta satasi ifii fiayivi chi
fiu cha cuenda tuhun Nyoo ta sandihi ri fiu tuhun
cha chind ifii fiu. 22 Ta tari nu canacoyo chiti chichi
ifiu cuan, tyicuan caa cuvi tucu inga fiu cha chifii
tuhun Nyoo. Chifii fiu, soco fia cufii fiu sacuvi fiu
tari cuhva chifif fiu. Vatyi nyaa xaan ca xifii fiu
tuhun tindoho fayivi ican saha tuhun Nyoo. Ta
nyiyo ca ifii fiu cha tyayii. Ta tandihi tuhun cuan
sayanga chi chi fiu, ta fia chahd nanducu vaha fiu
chi Nyoo. 23 Soco tari nu canacava chiti nu fiuhu
vaha, tyicuan caa cuvi fiu chifii tuhun Nyoo, ta
cutufi ifii fiu, ta sacuvi fiu tandihi tuhun cahan ra.
Yihi fiu cuvi fiu tari yutun cha chaha noo cientu

chiti, ta inga fu tari yutun cha chaha ufii xico, o
tari yutun cha chaha oco uchi chiti noo noo tun.

Nu catyira Jesusyoso caa cuahan tuhun trigu ta
cuhu fia vaha

24Ta chaha tucura Jesus inga cuhva ihya chi fiy;
ta catyira:

—~Cha nyaca fiaha Nyoo afiima fildyivi cuvi chi tari
noo ra cha tachi chiti trigu nu noo fiuht. 25 Soco
cuhva cha caquixi tandihi ra casaha tyifio cuan,
quihvi noo ra xaan ifii chi ra, ta tachi ra chiti cuhu
fia vaha, ta cuahan ra. 26 Ta quivi cafia chiti trigu
cuan, ta cafia yoco chi, ta yucuan na tuvi tucu
cuhu fia vaha cuan. 27 Tyicuan ta ra cacuvi musu,
cachahan ra chicatyi ra chi chitoho ra: “Tata, tatu
maa maa rimaa chiti trigu tachun, ¢nya quita cuhu
fia vaha cuan?” cacatyi ra. 28 Ta nacahan ra cuan
ta catyi ra: “Iyd noo ra xaan ifii chi yo tachi.”
Tyicuan ta musu cuan, catyi ra chi chitoho ra:
“¢Atu cufiun cha cuhun ndi ta tohon ndi cuhu fia
vaha cuan?” 29 Soco chitohora catyira: “Ma tohon
ndo, coto cuhva cha tohon ndo cuhu fia vaha cuan,
ta coyo ndihi trigu cuan. 30 Safia ndo, na cuahnu
maa chi iin ri chihin trigo cuan, tyicuan ta quivi
cunicofiehi tyifio sahi, cutachi chi ra casaha tyifio

cutohon xihna ca ra cuhu fia vaha cuan ta cuhfii
ra cuenda sucun, vatyi cahmira. Ta yaha cuan ta

canaquehen vahara chavaha cuan chichiyaque.”

Nu catyirajesusvatyitarichitimostaza cuvicha
nyacd fiaha Nyoo afiima yo
(Mr. 4.30-32; Lc. 13.18-19)
31Tyicuan ta catyi tucu ra Jesus inga cuhva ihya
chi fu:

—~Cha nyaca fiaha Nyoo afiima fidyivi cuvi chi tari
noo chiti yutun cha nafii mostaza cha tachi noo ra
nu fiuhu ra. 32 Vatyi ican chiti cuan cuvi cha luhlu
caicansaha tandihica chiti. Soco quivichahnu tun
cuvi tun noo yutun cahnu vavaha. Ta quichi coyo
saa, ta casavaha ti taca ti nuu tun —catyi ra Jesus.

Nu catyira ]esus vatyi tari yuchan iya cuvi cha
nyacd fiaha Nyoo afiima fidyivi
(Lc. 13.20-21)

33Ta catyi tucu ra Jesus inga cuhva ihya:

—Cha nyaca fiaha Nyoo afiima fidyivi cuvi chi tari
yuchan iya cha nasaca noo fiaha chihin ufii cuhva
yutyi pan. Vatyi tari ndaa tandihi pan cuan chihin
yuchaniya cuan, tyicuan caa cuahan nducuaha ca
fiu nyacd fiaha Nyoo afiima —catyi ra.

Yoso caa chotyifid ra Jestis noo cuhva cha cahdn
ra
(Mr. 4.33-34)

34 Tandihi tuhun ihya cahan ra Jesus chihin
fdyivi chihin cuhva ri. Ta tandihi tuhun cha catyi

ra chi fiu soco maa maa ri chihin noo cuhva ri.
35 Tyehe caa sacuvi ra tacuhva chino cava tuhun

cha cahan ra profeta ta cha naha ta tyaa ra tyehe

caa:

Chihin cuhva ri cucahin chihin fidyivi.

Cucatyi chi fiu tuhun cha fioh0 xehe nyata savaha
Nyoo fiuhu fayivi.

Nu catyi ra Jesus fidd cha cufii chi catyi tuhun
cuhu fia vaha cha cafia mahfiu chiti trigu cuan
36 Tyicuan ta sacunuhu ra Jesus chi fidyivi, ta
ndihvi ra chichi vehe. Ta catuhva ra cachica noo
chihin ra chira, ta catyira chira:

—Nacatyi chi ndi fida cha cuiii chi catyi tuhun
cha cafia cuhu fia vaha cuan nu fivhu cuan.

37Tyicuan ta quichaha catyira Jesus chira:

—Ra cha tachi chiti trigu cuan ican cuvi yuhu
Rayii cha quichi nya gloria. 38 Ta fiuhu cuan, ican
cuvi afiima fdyivi iy0 siqui fiuhu Aayivi. Ta chiti
trigu cuan ican cufii chi catyi fidyivi cha nyicon
chi Nyoo, ta chiti cuhu fia vaha cuan cufii chi catyi
Nayivi cha nyacuvi cuhva cuifii ra fia vaha.

39°Ra cha tachi cuhu fia vaha cuan, ican cuvi
cuihna ra xaan ifii chi Nyoo. Ta quivi cunacofiehe
ra tyifio saha ra, ican cuvi quivi cucunaa fiuhu
Nayivi. Ta ra cha cunacofiehe chiti cuan, ican cuvi
ra cacuvi dngel. 40 Tari nasataca ra cuhu fia vaha
cuan vatyi cayu chi, tyicuan caa cucuvi quivi naa
fayivi. 41 Yuhu Rayii cha quichi nya gloria cutachi
chiangel cunasataca ra chifiusacoo cuatyiinga fiu,
ta fiu cha sacuvi cha fia vaha. 42 Ta cutyihi ra chi
fiu chichi horno nu cayu fivhu. Ta cucuacu fiu ta

cusacahfii fiu noho fiu. 43 Ta fiu cha sacuvi cuhva
cufii Nyoo cutuvi fiu nuu Nyoo Sutu yo. Ta tari cha

ndichin fanyii, tyicuan caa cucuvi fiu. Tatu cutufii
ifii ndo, tyasoho ndo tuhun cahin.

Noo xuhun cuaan cha fiohd xehe
44°Cha nyacd fiaha Nyoo afiima fidyivi cuvi chi
tari noo xuhun cuaan fiohd xehe chichi fiuhu.
Ta noo ra nafiihi xuhun cuaan cuan, soco naty-
ihi xehe tucu ra inga chaha ta sii xaan cufil ra
cuanuhu ra ta xico ra tandihi cha iy6 chira, ta sata
ra fivhu nu fiohd xehe xuhun cuaan cuan.

Noo cuhva cha cahan ra Jesus cuenda noo perla
cha yahvi xaan nyaa

45°Ta cha nyacd fiaha Nyoo afiima fdyivi, cuvi
tucu chi tari noo ra satd ta naxicd perla finu. 46 Ta
cuhva cha fiihi ra noo cha yahvi vavaha nyaa, ta

xico ra ndii maa cha cumi ra, ta sata ra perla vaha
cuan.

Nu safiahd ra Jestis noo cuhva cuenda tarraya

47°Ta suri cuvi tucu cha nyacd fiaha Nyoo afiima
Ndyivi tari tarraya cha cafii ra nu tyafiuhu, ta fiihi
ra ndihi nuu tiyaca chihin. 48 Ta cuhva cha chitu
tarraya cuan chihin tiyaca, catava ra ityi nu fiti,
ta yucuan canacachi ra chi ti, canaquehen vaha
ra chi quiti vaha chichi noo tica, ta sacuita ra chi
quiti fla vaha cuan. 49 Ta tyicuan caa cucuvi quivi
naa fayivi, cuquichi coyo angel, quichi tava siin ra
chi fiu vaha ta fiu fia vaha. 50 Ta cutyihi ra chi
fiu fia vaha cuan chichi anyaya nu cayu fiuhu, nu
cucuacu fiu ta cusacahfii fiu noho fiu.

Nu safiahd chivatyivaha tuhun chahnu ta tuhun
chaa Nyoo

51 Tyicuan ta ra Jesus ndaca tuhun ra chi ra
cachicd noo chihin ra, ta catyi ra:

s oo~

—¢Atu cutufii ifii ndo tandihi tuhun ihya?

Tanacahan ra ta cacatyira:

—Ay, Sutu Mafii yuhu. Cutufii ifii ndi.

52Tyicuan ta catyi ra Jesus chi ra:

—Tatu noo ra sacuaha cuenda ley vehe fiuhu, ta
cutuhvara tuhun yoso caa nyaca naha Nyoo afiima
fdyivi, cumi ra cha vaha tuhun chahnu Nyoo, ta

cumi tucu ra tuhun chaa_cha safiahi. Ta cuvi ra
tari noo ra cuvi nuu, ra chito ta safiaha ra tuhun
chahnu ta tuhun chaa cha safiahi —catyi ra Jesus.

Nu fiohO ra Jestuis Nazaret fiuu nu chahnu ra
(Mr. 6.1-6; Lc. 4.16-30)

53 Ndihi cahan ra Jesus cuhva ihya ta cuahan ra.
>4Tanachaarafiuura. Ta yucuan quichaha safiaha
ra chichi vehe fiuhu fiuu cuan. Ta iyo cufii fdyivi ta
catyi fiu:

—¢Nya maa maa cutuhva ra ihya cha chifii tufii
xXaan ra? ¢Ta yoso caa cuvi sacuvi ra milagru?
35 Vatyi sehe ra satya vitu cuan cuvi chira. Ta cu
Maria cuvi sihi ra. Ta yafii ra cuvi chi ra Jacobo,
ta ra José, ta ra Simén ta ra Judas. 56 Ta cuhva ra
fandihi, 1y0 fu ityl nu iyo yo. Tu tyicuan caa, ¢nya
maa maa cutuhva ra tandihi tuhun ihya? —catyi
fiu,
>7Ta yucuan chaha fia cufii fiu quichaha fiu chi
ra. Soco ra Jesus catyi ra chi fiu:

—Tandihi fayivi tandihi riityi saha fiu fidyivi chi
ra profeta. Soco fia quichahad fiu chi ra tatu ra fiuu
fiu, o0 ra vehe fiu cuvi chi ra —catyi ra.

58 Ta fia cuaha milagru sacuvi ra yucuan cha
cuenda vatyi fia ching ifii fiu chi ra.

14

Nu catyi chi yoso caa chihi ra Juan ra sacon-
dutya
(Mr. 6.14-29; Lc. 9.7-9)

1 Quivi cuan ra Herodes, ra cuvi gobiernu
nicahnunu cuvi Galilea, fiihi ra tuhunra Jesus. 2Ta
catyira chira nyicu chihin ra:

—Ican ra cuan cuvi ra Juan ra sacondutya chi
fdyivi, ra cha chihi ta vityin nandoto ra. Yucuan
chaha 1y0 tunyee ifii chi ra cha sacuvi ra milagru.

3-4 Tyicuan caa catyi ra vatyi suri maa ra tyihi
tyifio ta catiin ra chi ra Juan. Ta chahfij ra chi ra
chihin cadena, ta tyihi ra chira vehe caa. Tyicuan
caa sacuvi ra tyi xaan cufii ra tyi catyi ra Juan tyi
fia vaha cha nyaa ra chihin cu Herodias cha cuvi
Na fasihi yafii ra ra Felipe.

5Ta yucuan chaha, ra Herodes, cufii ra cahiii ra
chi ra Juan, soco yuhvi ra chi fidyivi, vatyi tandihi
fiu chind ifii fiu tyi ra Juan cuenda Nyoo cahdn ra.
6 Soco noo quivi cha vico ra Herodes, ta quichaha
chita chaha sehe cu Herodias nu nyicu fiu vico
cuan. Ta tahan xaan ifii ra Herodes. 7 Ta tyaa ra
cuhva vatyi cuhva ra fida ri cha cacan fiaha tyivaa
cuan, ta ma nacahnura tuhun cahanra. 8 Tyicuan
ta tyiyuhu sihi fia chi fia, na catyi fia chi ra Herodes
tyehe caa:

—~Cuhva xifii ra Juan ra sacondutya fidyivi chii
nu noo coho —catyi fia.

9Cha chifij rey Herodes tuhun cahan fia, nducui-
hya cufii ra. Soco cha cuenda cha tyaa ra cuhva
vatyi cuhva ra 1dd ri cha cacan fia nuu fiu canyicu
vico cuan ta ma cuvi nacahnu ra, yucuan chaha
tachi ra nacuhva ra xifii ra Juan chi fia. 10 Ta tachi
ra tyifio na cutahnya sucun ra Juan nu fiohd ra
vehe caa. 11 Tyicuan ta caquichi nyaca ra xifii ra,
yihi noo nu coho. Ta cachaha ra chi fiaha tyivaa
cuan. Ta maa fia nacuhva cuenda fia chi sihi fia.

12 Tyicuan ta chaa coyo ra canyicon chi ra Juan
ta canaquehen ra cofio fivhu ra, ta catyihi ra chichi
niuhu. Ta yaha cuan ta chahan coyo ra chisacoto ra
chira Jesus.

Nu chahd ra Jesus cha cachi ohon mil rayii
(Mr. 6.30-44; Lc. 9.10-17; Jn. 6.1-14)

13 Cha chitg ra Jesus tuhun ihya, quehen ra noo
canoa, ta cuahan noo tuhun ri maa ra noo nu
taxi ri iy6. Soco chito ri fidyivi, ta quita coyo fiu
fuu fiu, ta cuahan coyo fiu chata ra ityi nu fiuhu.
14 Cha quita ra Jesus chichi canoa cuan, nanyehe
ra cuaha xaan fdyivi. Ta cundahvi xaan cuiij ra
nyehé ra chi fiu. Ta sanduvaha ra chi fiu cuhvi cha
chaa chihin fiu. 15Ta vatyi cha cua cuaa, ra cachica
noo chihin ra Jesus chaa coyo ra, ta catyira chira:

—Cha ifii xaan, ta yori fidyivi iy0 yatyin ri ihya.
Yucuan cuenda natachi chi fidyivi ihya na cunuhu
coyo fiu nya fiuu cusata fiu cha cachi fiu —cacatyi
ra chira Jesus.

16 Ta ra Jesus catyi ra:

—Na tahdan chi cuhun fiu. Cuhva maa ndo cha

cachi fiu. ]
17Ta nacahan ra ta cacatyi ra:

—Noo tuhun ohon tahan siin pan ta uvi tahan
siin tiyaca cumi ndi.

18 Ta catyi ra Jesus:

—Nyaca ndo chii.

19 Tyicuan ta tachi ra tyifio na cunyicu fidyivi nu
cuhu cuan. Yaha cuan ta quehen ra ohon tahan
pan cuan, ta ni nduvi tiyaca cuan. Ta nanyehe
ndaa ra andivi, ta nacuhva ra tyahvi nyoo chi
Nyoo ta tahvi ra pan cuan. Ta chaha ra chi ra
cachica noo chihin ra, na casacha ra chi fayivi
cuan. 20 Ta tandihi fiu cachachi fiu ta ndaha ifii
fu. Yaha cuan ta canasataca ra yiquin cha ndoo.
Ta quita uchi uvi tahan tica. 2! Ta cha tandihi
fiu cachachi cuan, quita ta cha ohon mil cha maa

ri maa rayi#. Ta fia quihvi cuenda fiusihi ni ra
cuatyaa.

Nu chicd ra Jesus nu ndutya
(Mr. 6.45-52; Jn. 6.16-21)

22 Ta cha yaha tuhun cuan ta catyi ra Jesus chi
ra cachica noo chihin ra, na quihvi coyo ra chichi
canoa, vatyi cayaha sava ra mifii cuan ta cuhun
coyo ra inga chiyo. Ta niri ca cha cuahan coyo
ra cuan, ra Jesus ndoo ra natachi ra chi fidyivi na
cuhun coyo fiu. 23 Cha yaha cha natachi ra chi fiu
cuan, ta ndaa ra yucu cuan cua cacan tahvi noo
tuhun ri maa ra chi Nyoo. Ta yucuan fioho ra ta

cuaa ndihi. 24 Ta_cha ni ri ca cha chican tahvi ra
cha cuahan vavaha canoa cuan nya mahfiu mifii.

Ta ndutya mifii cuan cafii chi chi canoa cuan cha
cuenda vatyi fithi Xaan caa tatyi nu cuahan coyo
ra. 25 Ta cuhva cha fiaa ca cuan cua tuhva ra Jesus
nu cuahan coyo ra chihin canoa cuan suri chica ra
nu ndutya. 26 Ta cuhva cha cananyehe ra chi ra,
chica ra nu ndutya cuan, canayuhvi xaan ra. Ta
cacana chaa vavaha ra, ta catyi ra:

—iNoo cha sayuhvi cuvi!

27Soco nacahan ra Jesus chihin ra, ta catyi ra:

—iSanii ndo ifii ndo, yuhu cuvi, ma yuhvi ndo!
—catyira.

28 Tyicuan ta nacahan ra Pedro ta catyi ra:

—Sutu Mafii yuhu, tatu icon cuvun, catyi na
quichi yuhu nu ndutya chifia nyacua nya nu
vachun.

29TaraJesus catyira chira:

—Naha.

Tyicuan ta noo ra Pedro nu canoa cuan, ta
quichaha chica ra nu ndutya vatyi cuhun ra nu
vachi ra Jesus. 30 Soco cuhva cha tuvi ifii ra tyi fiihi
xaan fuerza tatyi cuan, nayuhvi ra ta quichaha

nducu nyee ra, ta quichaha cana chaa ra ta catyi
ra:

—iSacacu chii, Sutu Maiii yuhu!

31Ta caa cuhvari cuan, ta tiin ra Jesus ndahara,
ta catyira chira:

—iChiin xaan chind ifiun chii! ¢Na4 tuhun cha
nacaca uvi ifiun? —catyi ra Jesus chira.

32 Ta cuhva cha ndaa coyo ra nu canoa cuan,
cutaxin ri tatyi cuan. 33 Tyicuan ta ra cafiohd
chichi canoa cuan cachicuifij chiti ra nuu ra Jesus,
ta cacatyira chira:

—Ndicha ndicha cuii vatyi Sehe Nyoo cuvi
chuun —cacatyira.

Nu sanduvaha ra Jesus chi fiu cuhvi fluu cha
nyicu nicacahnu Genesaret
(Mr. 6.53-56)

34 Cha cayaha sava ra mifii cuan, cachaa coyo
ra nu cuvi Genesaret. 35 Ta cuhva cha canicohon
nuu fdyivi iyé yucuan chi ra Jesus, sacoto fiu chi
tandihi fiayiviityi cuan. Ta quichi nyaca fiu tandihi
fiu cuhvinu nyad ra. 36 Ta chacd ndahvi fiunuura,

na cuhva ra tin fiu vasi chiin sahma ra. Ta tandihi
Nu tiin sahma ra, nduvaha fiu.

15

Nu safiahd chi fidd cha sativi chi fidyivi
(Mr. 7.1-23)

1 Tyicuan ta suhva ra cacuvi fariseo ta ra
casacuaha ley vehe fiuhu quita coyo ra Jerusalén.
Ta chaa coyo ra nu nyad ra Jesus ta candaca tuhun
ra chira, ta catyira:

2 __;Naa tuhun cha fia sacuvi ra cachicd noo

chuhun costumbre cha safiaha ra cacuvi mandoiii
fAuu yo? Vatyi fia canacatyd ra ndaha ra tari cuhva

cha tahan chi, tatu cuacachi ra xita —cacatyi ra.
3Soco ndaca tuhun ra Jesus chira, ta catyi ra:
—:N&a tuhun cha fia quichah& tucu nyoho
tuhun cahan Nyoo ta fiihi Xxaan ca quichaha ndo
costumbre maa ndo? 4Vatyi Nyoo catyi ra: “Saha
ndo fayivi chi sutu ndo ta chi sihi ndo. Ta tandihi
fiu cha cahan na vaha chi sutu o chi sihi, na cuvi
fiu”, catyl Nyoo. 5 Soco nyoho catyi ndo tyi noo
Nayivi cuvi catyi fiu chi sutu fiu o chi sihi fiu tyehe
caa: “Ma cuvi tyinyel chuun vatyi tandihi cha
iy6 chii cha yaha chaha cuende chi Nyoo.” 6 Ta
tatu cha catyi ndo tyicuan caa, fia cufii ca chi
cha tyinyee ca ndo chi sutu ndo o chi sihi ndo,
catyl ndo. Ta tyicuan caa sacuachiyd xiin ndo
tuhun cha catyi Nyoo tyi sacuvi ndo, vatyi cuiii

ndo sacuvi maa ndo cuhva costumbre maa ndo.
7 {Nyoho cha saha ndo tyi vaha ndo! Ndicha vaha

tuhun cha tyaa ra Isaias, ra profeta Nyoo ta cha

naha nu catyi Nyoo tuhun ndo tyehe caa:

8 Ndyivi ihya, chihin yuhu ri fiu catyi fiu tyi cufii fiu
chii.

Soco fiima chihin tandihi afiima fiu, tyi siin nu nyaa
Xifii fiu. N

9 Ta fiahri maa tuhun cha sacahnu fiu chii.

Vatyi cha safiaha fiu maa maa ri cuhva safiaha
RAdyiviri cuvi,

tyehe caa tyaa ra Isaias tuhun ndo, catyi ra Jesus.
10Tyicuan ta cana ra chi fidyivi ta catyira chi fiu:

s~

—Tyasoho ndo, ta cutuiii ifii ndo tuhun cahin.
11 Vatyi cha quihvi yuhu fidyivi, fiima cuan sativi
chi fiu nuu Nyoo. Soco cha quitad yuhu fiu, ican
cuan sativi chi fiu.

12 Tyicuan ta catuhva ra cachicd noo chihin ra
Jesus ta candaca tuhun ra chira, ta catyira:

—¢Atu chiton vatyi ra fariseo quifii xaan cufii ra
cha cachifij ra tuhun cahun?

13Soco maa ra Jesus nacahan ra:

—Tandihi yutun cha fia tachi Suti, ra nyaa
andivi, cucoyo tun nya yoho tun. 14 Safia ndo chi
ra vatyi ra cuaa cacuvi ra, ta casafiaha ra ityi chi
inga ra cuaa. Ta tatu noo ra cuaa ta safiaha ra ityi
chi inga ra cuaa, ni nduvi ra cucanacoyo ra chichi
Nnoo yavi.

15 Tyicuan ta quichaha catyi ra Pedro chi ra
Jesus:

—Nacatyi chi ndi fida cha cuiii chi catyi cuhva
cha cahun cuan.

16 Tyicuan ta ra Jesus catyi ra chira:

—¢Atu ni nyoho ta fia cutufii ifii ndo? 17 ;Atu fia
cutufii ifii ndo vatyi cha quihvi ityi yuhu yo, chichi
yo cuahan? Yaha cuan ta quita tucu. 18Soco tuhun
cha quita yuhu yo, chichi afiima yo quita, ta ican
cuan cuvi cha sativi chi fidyivi nuu Nyoo. 19 Vatyi
nya chichi afiima fiu quita cha quifii caa chica xifii
fu. Ta cufiun, cha chahiii fiu chi fidyivi, cha quichi
cuvi ifii fiu coo fiu chihin inga fiu cha fiima fasihi
fiu cuvi. Ta tandihi ca cha quifi caa cha sacuvi fiu
chihin cofio fiuhu fiu. O yihi fiu cha suhu fiu cha

chii fidyivi. O sandavi fiaha fiu. O cahan ndasi fiu.
20Ican cuan cuvi cha sativi chi fidyivi. Soco cha ma
sacuvi fiu costumbre cha nacatya xaan fiu ndaha

fiu cha ni cumaiii ca cachi fiu, fia sativi cuan chi fiu
—catyira Jesus.

Nu nachino ifii noo fiaha inga fiuu chira Jests
(Mr. 7.24-30)

21 Quita ra Jesus fiuu cuan ta cuahan ra ityi fiuu
Tiro ta fiuu Sidon. 22 Ta noo fiaha fiuu Canaan iyo
fa ityi cuan, suri cana chaa fia vachi fia nu vachi
ra Jesus, ta catyi fia:

—Sutu Maifi yuhu, ra vachi tata rey David
cuvin. Cundahvi cufii nyehun chii, vatyi sehi yihi
noo tatyi fia vaha chi fia, ta nyehé xaan fia tindoho
—catyi fia.

23 Soco ra Jesus fia nacahan ra nu cahén fia.
Tyicuan ta tuhva ra cachica noo chihin ra chi ra
ta cachacu ndahvira nuu ra ta catyi ra chira:

—Catyi chi fia na cunuhu fia vatyi cana chaa
xaan fia vachi fa chata yo.

24 Tyicuan ta catyi ra Jesus chi ra:

—Nyoo noo rinu tachira chii, cuenda mbee cha
cuanaa. Ta mbee cuan ican cuvi fiu fiuu Israel.

25 Soco fiaha cuan tuhva fia ta chicuifii chiti fia
nuu ra ta catyi fia chira:

—Sutu Mahi yuhu, jtyinyee chii!

26 Tara Jesus catyira chi fia:

—Na vaha cha tinyaa yo pan yuhu sehe yo ta
cuhva yo cachi ina —catyira chi fia.

27Soco maa fa fia quichaha fia ta catyi fia chi ra:

—Ndicha, Sutu Maii yuhu. Soco nyacua nyaina
ta chachi ti yiquin cha canacoyo nu mesa chitoho
ti —catyi fa.

28 Tyicuan ta catyira Jesus chi fia:

—Sihi jfiana cha chiné xaan ifiun chii! Cua sacuvi

tari cuhva cufiun. .
Ta caa cuhva ri cuan ta nduvaha sehe fia.

Nu sanduvaha ra Jests cuaha fiu cuhvi

29 Quita ra Jesus yucuan ta yaha ra yuhu mifi
Galilea, ta ndaa ra noo yucu ta chicunyaa ra yu-
cuan. 30Ta cuaha fidyivi chaa coyo nu nyaa ra ta
quichi nyaca fiu cuaha fiu cuhvi: fiu coxo, fiu cuaa,
fiu luy, fiu fishi. Ta cuaha ca fiu cuhvi quichi nyaca
fiu nu nyaa ra. Ta chacun fiu chi fiu nuu ra, ta maa
ra sanduvaha ra chi fiu. 31 Ta iyo cufii idyivi nyehé
fiu yoso caa nacahan fiu fithi ta yoso caa nduvaha
fiu luu, ta yoso caa nacacd fiu coxo, ta yoso caa
nanyehe fiu cuaa. Ta quichaha casacahnu fiu chi
ra cuvi Nyoo cuenda fiu, fiu Israel.

Nu chaha ra Jesus cha cachi cumi mil rayii
(Mr. 8.1-10)

32 Tyicuan ta cana ra Jesus chi ra cachicd noo
chihin ra, ta catyira chira:

—Ndahvi xaan cufii nyehi chi fdyivi ihya, vatyi
cha ufii quivi nyicu fiu ihya chihin, ta fiahri maa
cha cachi fiu nyis6 fiu. Ta fia cufii natachi chi fiu
nya vehe fiu vatyi ta cachi ca fiu, coto cofiaa fiu ityi
cunuhu fiu —catyi ra Jesus.

33Tyicuan ta ra cachicd noo chihin ra cacatyira

chira:
—Soco ¢nya cuquehen yo cha cachi fidyivi cuaha

ihya, nu yori maa fidyivi iy0 ihya?



San Mateo 15:34 Ixix San Mateo 16:3

34Tyicuan ta ra Jesus ndaca tuhun ra chi ra:

—¢Yoso tahan pan cumi ndo?

Ta maa ra catyira:

—Ucha tahan pan, ta uvi tahan tiyaca nyihi ri.

35 Tyicuan ta tachi ra na cunyicu fidyivi cuan
nu fiuhd. 36 Tyicuan ta quehen ra ndi ucha pan
cuan ta tiyaca cuan, ta nacuhva ra tyahvi nyoo
chi Nyoo. Tyicuan ta tahvi ra ta chaha ra chi
ra cachicad noo chihin ra, ta maa ra cachicd noo
chihin ra canasacha ra chi fidyivi. 37 Tandihi fiu
chachi fiy, ta chitu chichi fiu. Ta yaha cuan casa-
cutu ra ucha tica chihin yiquin cha ndoo cuan.
38 Cumi mil rayii cachachi, ta fia quihvi cuenda
fiusihi ni ri ra cuatyaa. 39 Yaha cuan ta sacunuhu
ra chi fAdyivi, ta quihvi ra nu canoa, ta cuahan ra
ityi nu cuvi Magdala.

16

Ra fariseo ta ra saduceo cachicdn ra chira Jesus
na sacuviranoo milagru
(Mr. 8.11-13; Lc. 12.54-56)

1 Tyicuan ta ra fariseo ta ra saduceo chahan
COyo ra nu nyaa ra Jesus. Vatyi cacufii ra nducu
nyehe ra chi ra yucuan chaha chican ra na sacuvi
ra noo milagru chihin tunyee ifii Nyoo. 2 Soco
nacahan ra Jesus ta catyi ra chi ra:

—~Cha cha ifii cuhva cha cuaa quee fanyii, tuhva
ndo catyl ndo: “Vaha xaan cucuvi quivi tyaan,
vatyi tyaqui xaan cuaha andivi.” 3 Ta cha fiaha
ri catyi ndo: “Vityin fia tyaqui maa cucuvi quivi
vatyi cuaha ta ifii fiaa Xaan andivi”, catyi ndo.
Nyoho vaha xaan chitd ndo ¢yoso caa nacoto ndo

tuhun vico andivi soco fia cuvi nacoto ndo yoso
caa cuahan tuhun cha safiahd Nyoo chindo vityin?
4 Ndyivi iy0 vityin, quifii iy6 fiu ta fia chino ifii fiu
chi Nyoo. Cufii fiu nyehe fiu noo cha iyo. Soco ma
cuhve nyehe fiu vatyi cha yaha safiaha Nyoo cha
iy6 cha sacuvi ra chihin ra Jonas —catyi ra Jesus
chira, ta sandoo ra chira, ta cuahan ra.

Tuhun cahan ra fariseo cuvi chi tari yuchan iya
(Mr. 8.14-21)

5 Cuhva cha cayaha ra cachicd noo chihin ra
Jesus inga chiyo mifii cuan, canaa ifii ra cacuiso ra
pan. 6 Tyicuan ta catyi ra Jesus chi ra:

—Sahando cuenda chindo chihin yuchaniyara
fariseo ta ra saduceo —catyi ra Jesus chi ra.

7Tyicuan ta quichaha candatuhun ra chihin ra
tahan ra ta catyira:

—~Cha cuenda vatyi fiahri pan nyiso yo vachi,

yucuan chaha catyi ra tyicuan caa chi yo —catyi
ra.

8 Ta tuvi ifii ra Jesus tuhun candatuhun ra, ta
catyira chira:

—Nyoho, chiin xaan chin¢ ifii ndo chii. :Naa
tuhun cha catyi ndo vatyi fiahri pan nyis6 ndo?
9 ¢Atu ta cutuili ca ifii ndo? ¢Atu fla nicohdn ifii
ndo quivi sacachi chi ndi ohon mil rayii chihin
ohon tahan ri pan? Ta ¢yoso tahan tica sacutu ndo
chihin yiquin cuan? 10 ;Atu fia nicohdn ifii ndo
quivi sacachi chi cumi mil ca ra chihin ucha tahan
pan? Ta ¢yoso tahan tica sacutu ndo chihin yiquin
cuan? 11 ;Yoso caa cha fia tuvi ifii nyoho vatyi fiima
tuhun pan cahin, cuhva cha catyi vatyi na saha

ndo cuenda chi ndo chihin yuchan iya ra fariseo
tara saduceo? —catyi ra Jesus chi ra.

12 Tyicuan ta cacutufii ifii ra vatyi fiima tuhun
yuchan iya pan cuan cahdan ra, soco na casaha

ra cuenda chi ra chihin tuhun cha casafiahd ra
fariseo ta ra saduceo.

Nu catyi cachira Pedro vatyira Jesus cuvi Cristo
ra cha quita nu nyad Nyoo
(Mr. 8.27-30; Lc. 9.18-21)

13 Cuhva cha chaa ra Jesus ityi fiuu Cesarea Fil-
ipo, ndaca tuhunra chira cachica noo chihinra ta
catyira:

—:Naa catyi fayivi? ;Y66 ra cuvi Rayii cha
quichi nya gloria? —catyi ra.

14Ta canacahan ra ta catyi ra:

—Yihi fiu catyi fiu tyi ra Juan ra sacondutya chi
Ndyivi cuvun. Ta inga fiu catyi fiu tyi ra Elias, ta
yihi tucu fiu catyi fiu tyi ra Jeremias, o inga ra cuvi
profeta Nyoo ta cha naha.

15 Tyicuan ta catyi ra chi ra:

—Ta cha cuenda chi nyoho, ;Y66 ra cuvi yuhu?

16 Tyicuan ta nacahan ra Simoén Pedro:

—Yoho cuvun ra Cristo, Sehe Nyoo nyit6 —catyi
ra.
17Ta nacahan ra Jesus ta catyi ra:

—Sii xaan cuvi chi yoho, Simon sehe ra Jonas,
vatyi ni noo rayii fia safiaha ra chuun tuhun ihya,
soco maa Suti ra nyad andivi safiaha chuun. 18 Ta
yuhu catyi chuun tyi yoho cuvinra Pedro. Ta siqui
cava ihya, savahi vehe fiuhi. Ta ma cuvi chasaha

tuhun chihi chi chi. 19 Yuhu cuhve ndaha ticu
andivi nu nyaca fiaha Nyoo chuun. Ta cha cuhfiun

ihya siqui fiuhu fayivi, cha nuhiii saha maa Nyoo
nya andivi. Ta tandihi cha ndachun ihya siquifiuhu
Nayivi, cha ndachi maa Nyoo nya andivi.

20 Tyicuan ta catyi ra Jesus chi ra cachicd noo
chihin ra tyi yori chihin cacahan ra tuhun vatyi
ican ra cuvi Cristo cha quita nu nyaa Nyoo.

Nu sacoto ra Jesus tyi cucuvira
(Mr. 8.31—9.1; Lc. 9.22-27)
21Nya ndaha quivi cuan quichaha catyi ra Jesus

chi ra cachica noo chihin ra, vatyi cufii chi cha
cuhun ra fiuu Jerusalén. Ta ra cacuvi mandofii, ta
ra cacuvi nuu chi tata sutu, ta ra sacuaha ley vehe
fuhu, cucasanyehe xaanra tindoho chira. Ta catyi
tucu ra vatyi cucahifii ra chi ra soco nu cu ufii quivi
ta cunandotora. 22 Tyicuan ta quehenra Pedro chi
ra ta quita siin ra chihin ra ta quichaha catyira chi
ra Jesus vatyi fia vaha cha cahan ra ta catyi ra:

—Na cuifii Nyoo ta cuvi chuun tyehe caa, Sutu
Maiii yuhu.

23Soco nanyocava ra Jesus, ta quichaha catyira
chira Pedro:

—iCanyaha chuun nui, cuihna! Vatyi cha cahun
tyifia caa nducu sanacavon chii. Vatyi fia chica
xifiun cuhva chica xifii Nyoo. Soco cuhva chica
Xifi fdyivi chicd xXifiun —catyi ra.

24 Tyicuan ta ra Jesus catyi ra chi ra cachicd noo
chihin ra:

—Tatu nya nyoho cufii ndo cunyicon ndo chii,
cufii chi sanaa ndo ifii ndo tuhun maa ndo. Ta ma
ndu uvi ifii ndo cha nyicon ndo chii, vasi nyehe
ndo tindoho cha cuende vatyi yucuan cuvi cruzi
cha tahan chi cuiso ndo. 25 Vatyi nya nyoho fia

cuiii ndo nyehe ndo tindoho cha cuenda yuhu,
cucuvi ndo ta cuhun ndo anyaya. Soco nya ndo
cuhva ndo fiayivi ndo cha cuende, cucacu afiima
ndo. 26 Vatyi fida ri tuhun cha saha ganaa ndo
tandihi cha tyayii cha iyd siqui fiuhu fayivi tatu
cunaa afiima ndo. Vatyi fiahri chihin cutyiyahvi
ndo ta cacu afiima ndo. 27 Vatyi yuhu Rayii cha
quichi nya gloria, cuquichi tiqui soco chihin cha
cahnu cuvi Suti, ta cuquichi coyo angel chihin.
Tyicuan ta cutyiyahvi chi noo noo ndo yoso cuhva
sacuvi ndo. 28 Cha ndicha catyi chi ndo, vatyi yihi
nyoho cha nyicd ndo ihya cha ma cuvi fiaha ndo
nyacua nya nyehe ndo chi yuhu Rayii cha quichi
nya gloria, cunyehe ndo yoso caa vachi cunyaca
fahi chi ndo —catyi ra Jesus.

17

Nu safiahd Nyoo yoso caa ra Jesus noo cha
ndicha nu nyaca fiaha ra
(Mr. 9.2-13; Lc. 9.28-36)

1 TAiu quivi cha yaha, ta quehen ra Jesus chi ra
Pedro ta ra Jacobo, ta ra Juan yafi ra Jacobo. Ta
cuahan coyo ra noo yucu sucun xaan chihin ra.
2 Ta yucuan nasama cuhva caa ra Jesus nuu ra
ndihi chihin ra. Ta xifio vavaha nanduvi nuu ra
tarifianyii. Ta sahma ra cuichin xaan nanduvi tari
maa fiuhu cuichin. 3 Tyicuan ta cananyehe ra chi
ra Moisés ta ra Elias, candatuhun ra chihin ra. 4 Ta
quichaha catyi ra Pedro chira Jesus:

—Sutu Marfii yuhu, vaha xaan cha nyicu ndi
ihya. Tatu cufiun na savaha ndi ufii tahan vehe.

Noo chuun, noo chira Moisés, ta nonga chira Elias
—catyi ra Pedro chi ra Jesus.

5 Cha ni ri ca cha cahdn ra Pedro, quichi ri noo
vico cha xifio vavaha siqui ra. Ta sahvi cuan chi
ra. Ta chichi vico cuan quita noo ndusu cha catyi
chi tyehe caa:

—Ican ra ihya cuvi Sehi, ta cufii xain chira. Ta
sii xaan cufii chihin ra. Tyasoho ndo tuhun cahan
ra —catyi ndusu cuan.

6 Cha cachifii ra cachicd noo chihin ra Jesus
tuhun cuan, cachicava ra nya fiuhu, ta cayuhvi
xaan ra. ’ Tyicuan ta tuhva ra Jesus nu cayucu ra,
ta tiin ra chira, ta catyi ra:

—Ndicuita ndo. Ma yuhvi ndo.

8 Ta cuhva cha cananyehe ra, noo tuhunri ca ra
Jesus nanyad, ta uvi ca ra cuan, yori ca ra.

9 Ta cuhva cha vachi noo coyo ra yucu cuan,
catyira Jesus chira:

—Yori chihin cahan ndo tuhun cha nyehe ndo
ihya. Cahan ndo tuhun soco nya yaha cuvi ta
nandoto yuhu Rayii cha quichi nya gloria —catyi
ra.

10 Tyicuan ta candaca tuhun ra cachicd noo
chihin ra chira,

—:N4aa tuhun cha catyi ra casacuaha ley vehe
fuhu vatyi xihna ca ra Elias tahdn chi quichi?

11Ta nacahan ra Jesus ta catyi ra:

—Cha ndicha vatyi xihna ca ra Elias quichi ta
cusanduvaha ra tandihi. 12 Soco yuhu catyi chi
ndo vatyi cha yaha quichi ra Elias, soco fia nicohon
nuu fdyivi chi ra, ta casacuvi fiu chihin ra tandihi
cuhva cufij maa fiu. Ta tyicuan caa tucu yuhu Rayii

cha quichi nya gloria, cusanyehe fiu tindoho chii
—catyira.

13 Tyicuan ta cacutufij ifii ra vatyi tuhun ra Juan
ra sacondutya cahdan ra Jesus.

Nu sanduvaha ra Jestis chi noo ra tyivaa cha yihi
noo tatyifia vaha chi
(Mr. 9.14-29; Lc. 9.37-43)

14 Cuhva cha cachaa coyo ra nu nyicu Aayivi,
tuhva noo ra ta chicuifii chiti ra nuu ra Jesus, ta
catyira chira:

15 —Tata, cundahvi cuiii nyehun chi sehi, vatyi

yihi noo cuehe chihi tafii chi ra, ta cuaha xaan
tindoho nyehé ra chihin cuehe cuan. Ta cuaha
xaan chaha nduva ra nu fiuhu ta cayu ra, ta nduva
ra nu ndutya fiandihi. 16 Ta quichi nyaque chi ra
chi ra cachica noo chuhun, soco fia cuvi sandu-
vaha ra chi ra —catyira.

17Ta nacahan ra Jesus ta catyi ra:

—iNyoho, fiu fia ching ifii cuvi ndo! {Ta nicaa ni
quifii iyd ndo! ¢Yoso tahan ca quivi cunyai chihin
ndo ta cunyei tisthindo nyacua nya cutuhvando ta
chino ifii ndo chii? Nyaca ndo chi ra tyivaa chifia
tyehe —catyi ra.

18 Tyicuan ta tava fiehe ra Jesus chi tatyi fia vaha
cuan, ta quita cuan chi ra tyivaa cuan. Ta caa
cuhva ri cuan ta nduvaha ra.

19 Cha yaha cuan ta ndaca tuhun siin ra chica
noo chihin ra Jesus chi ra ta catyi ra:

—¢Naa tuhun cha fia cuvi tava nyuhu chi tatyi

Na vaha cuan?
20 Tara Jesus nacahan ra ta catyi ra:

—Cha cuenda cha chiin xaan chind ifii ndo chii.
Cha ndicha catyi chi ndo vatyi tyehe ta chiné ifii

ndo chii, tari cuhva cha cahnu noo chiti mostaza,
cuvi catyi ndo chi yucu ihya na canyaha chi ta
cuhun chi inga ityi, ta yucu ihya cuhun chi inga
ityi. Ta fiahri cha ma cuvi sacuvi ndo tatu ndicha
cha ching ifii ndo chii. 21 Soco tahan tatyi fia vaha
cuan, quita chi chihin cha ma cachi yo ta cacan
tahvi yo —catyi ra Jesus chi ra.

Inga tucu chaha cahdn ra Jesus tuhun yoso caa
cucahfii fidyivi chira
(Mr. 9.30-32; Lc. 9.43-45)
22Chaniricachaiinricachicd nooraityi Galilea
cuan, ra Jesus catyira chira cachicd noo chihin ra:
—Yuhu Rayii cha quichi nya gloria, cucuhva
cuenda fiu chii chichi ndaha ra xaan ifii chii. Ta
cucahiii ra chii. 23 Soco nu cu ufii quivi ta cunan-
dote —catyi ra.
Ta canducuihya xaan ifii ra cachica noo chihin
ra cha cachifii ra tuhun cuan.

Nu catyiyahvira cuenda vehe fiuhu cahnu

24 Cuhva cha chaa ra Jesus ta ra cachica noo chi-
hin ra fiuu Capernaum, ra catava xuhun cuenda
vehe fivhu cuan, chahan coyo ra chinyehe ra nu
nyaa ra Pedro ta candaca tuhun ra chi ra:

—¢Atu fia tyiyahvi ra sacuaha chi nyoho xuhun
cha tahan chi cuenda vehe fiuhu cahnu? —cacatyi
ra chira Pedro.

25Tanacahan ra Pedro ta catyi ra:

—Tyiyahvira.

Cuhva cha quihvira Pedro chichi vehe nu caiyo
ra, Xxihna cara Jesus nacahan ra ta catyira:

—¢Yoso caa catyi tucu yoho vityin Simon? Ra
cuvi tyifio siqui fiuhu fayivi ihya, ¢y66 chi caque-
hen ra yahvi? ¢Atu chi fiu fiuu maa ra o chi fiuinga
Auu?

26 Nacahan ra Pedro ta catyi ra:

—Chi fiu inga fiuu.

Ta catyira Jesus chira:

—Tu tyicuan caa, fiu filuu maa ra fia tahan chi
tyiyahvi fiu. 27 Soco tacuhva vatyi ma cuhva yo
tisihi chi ni noo ra, cuahan mifii cuan, ta tyihun
anzuelo, ta tiyaca cha tavon cha xihna ri, chichi
yuhu ti cunafiihun noo xuhun. Ta fiihi tylyahvun
cha cuende ta cha cuenda maun. Quehun ta
cutyiyahvun —catyi ra Jesus chira Pedro.

18

Nusafiaharajesusyoorachacahnu cacucuvinu
nyacd fiaha Nyoo
(Mr. 9.33-37; Lc. 9.46-48)

1 Quivi cuan catuhva ra cachica noo chihin ra
Jesus chira, ta candaca tuhun ra chira:

—¢Nya ndi cahnu ca cuvi nu nyaca fiaha Nyoo?

2 Tyicuan ta ra Jesus cana ra chi noo ra cuehe
luhlu, ta chinanyaa ra chi cue mahfiu ra. 3 Ta catyi
ra:

—~Cha ndicha catyi chi ndo, vatyi tatu nyoho
ta ma nasama ndo cuhva iy6 ndo, ta tatu ma
cuvi ndo tari ra cuatyaa, ma cuvi quihvi ndo nu
nyacd fiaha Nyoo. Vatyi ra cuatyaa chahd ndotyin
cunyaca fiaha sutu ndotyin chi ndotyin, ta tyicuan
caa cuhvando chindo cunyaca fiaha Nyoo chindo.
4 Ta tyicuan caa ra cahnu ca cuvi nuu Nyoo, ican
cuvi fiu fia cahnu saha chi, ta cuvi fiu tari ra cuehe

luhluihya. 5Ta fidyivi cha natiin cuenda chihin sivi
chi noo ra fia cahnu saha chi, tari ra cuehe luhlu
ihya, chi yuhu natiin cuenda fiu.

Nu safiahd ra Jesus chi yo yoso caa saha cuenda
yo chiyo coto sacuvi yo cha ftavaha
(Mt. 5.29-30; Mr. 9.42-48; Lc. 17.1-2)

6 Tatu y66 fiu sanacava nu cuatyi chi noo ra
nachind inichiita cuvira tari minoo raluhlu, vaha
taxin ca, cuhfii fiu noo yuu vee sucun fiu ta tuchi
fiu chi fiu nu cono tyafiuhu. 7 jNana cha fia vaha cha
cuenda fdyiviiyo siqui fiuhu Rayivi, vatyiiy6 tuhun
cha sacoo fiu cuatyi tahan fiu! Ta tyicuan ri coo
tuhun cuan, soco jndahvi fiu ndahvi cha sanacava
nu cuatyi chiinga fiu!

8 ’Yucuan chaha tatu ndahun o tatu chahun
sanacava chuun nu cuatyi, vaha taxin ca cahnya
ta sacuiton cafii. Vatyi vaha ca quihvun nu coun
chihin Nyoo chihin cha luu ndahun o luu chahun,
ta fiima ca cha naniun ta tuchi Nyoo chuun nu cayu
fiuhu cha ma ndahva ca maa. ° Ta tatu noo chiti
nuun sanacava chuun nu cuatyi, vaha taxin ca
tava ta sacuiton cafii. Vatyi vaha ca quihvun nu
coun chihin Nyoo chihin noo chiti nuun, ta fiima ca
chihin cha ninduvi chiti nuun ta tuchi Nyoo chuun
nu cayu fiuhu chichi anyaya.

Nu safiahara Jesus tyi tarinoo mbee cha cuanaa,
tyicuan caa cuviyo
(Lc. 15.3-7)

10°Ma tava xiin ndo chi ni noo ra cha cuvi tari
noo ra luhlu, vatyi catyi chi ndo tyi dngel cha saha

cuenda chi ra, tyicuan ri sacuvi ra tyifio nuu Suti,
ra nyaa andivi. 11 Vatyi yuhu Rayii cha quichi nya

gloria, vachi sacaqui chi fiayivi cha cuanaa chihin
cuatyi fiu.

12 ;Yoso caa catyi nyoho? Tatu noo ra cumi ra
noo cientu mbee, ta cuanaa noo ti, jatu ma sandoo

ra ndi cumi xico chahun cumi tahan ca ti cuan
yucu cuan, ta cuhun ra cunanducu ra chi quiti cha

cuanaa cuan? Yuhu catyi tyi sandoo ra ta cuhun
ra. 13 Ta tatu nafiihi ra chi ti, cha ndicha vatyi cusii
ca cufiira chihin quiti cuan, ta fiima ca chihin cumi
xico chahun cumi ca quiti cha fia chinaa cuan.
14 Ta tyicuan caa tucu, Sutu ndo ra nyad andivi fia
cufii ra cha cunaa ninoo fiu cuvi tari noo ra luhlu.

Yoso caa tahan chi saha yo ticahnu ifii chi tahan

(Lc. 17.3)

15 *Tatu ra yafiun ta sacuvi ra cha fia vaha
chuhun, cahan chihin noo tuhun ri maa ra ta
catyun chi ra tyi fia vaha cuhva sacuvi ra. Ta tatu
quichaha ra tuhun cahun, cha saha ganaun chi
ra cuvi cuan. 16 Soco tatu fia quichaha ra chuun,
tyicuan ta canon chi uvi o ufii ra, tacuhva tandihi
cha cahun cucuvi ra testigu. 17 Tatu fia quichaha
ra ni chira cha chahan coyo chuhun cuan, tyicuan
ta cahan chihin ra chihin nuu fidyivi nyicu vehe
fuhu. Ta tatu fia quichaha ra chi fiu vehe fiuhuy,
tyicuan ta cuvi saha ndo tuhun tyi tari noo ra fia
ching ifii chi Nyoo cuvi ra, o tari ra catava xuhun
cuenda gobiernu fiuu Roma.

18°Cha ndicha catyi chi ndo, vatyi tandihi cha
cuhiii ndo ihya siqui fiuhu fiayivi, ta cha nuhiii saha
maa Nyoo nya andivi. Ta tandihi cha ndachi ndo
ihya siqui fivhu fayivi, cha ndachi maa Nyoo nya
andivi.

yo

19 °Ta suri catyi tiqui chi ndo, vatyi tatu uvi
nyoho ihya siqui fiuvhu fAayivi, ndu #n ri ndo ta
cacan tahvi ndo cuenda fiaa noo cha cufi ndo
cacan ndo, Suti, ra nyaa andivi cuhva ra chi ndo.
20Vatyi nu nyicd uvi o ufii fiu sacahnu chii, yucuan
cunyai mahfiu fiu —catyi ra Jesus.

21 Tyicuan ta chahan ra Pedro chindaca tuhun
ra chira Jesus ta catyi ra:

—Sutu Mafi yuhu, tatu ra tahin ta sacuvi ra ida
noo cha fia vaha chihin, ¢yoso tahan chaha tahan
chisahiticahnuifii chira? ¢Atuucha tahan chaha?

22Tanacahan ra Jesus ta catyi ra:

—~Catyi chuun vatyi fiima ucha tahan ri chaha,
soco tandihi ri chaha.

Nu cahdn ra Jesus noo cuhva cuenda noo ra cha

fla cufii saha ticahnu ifi
23’Yucuan chaha cha nyacd fiaha Nyoo afiima
fdyivi cuvi chi tari noo rey cha nacana chi tandihi
musu vatyi cuanyehe ra yoso yoso yica fiu chi ra.
24 Ta cuhva cha quichaha natava ra cuenda, ta
quichi nyaca fiu chi noo musu cha cuaha millon
pesu yoso yica chi ra. 25 Ta musu cuan fiahri maa
chihin tyiyahvi ra chi chitoho ra, ta chitoho ra
catyi ra: “Cuaxico ndo chi ra iin cuenda ri chihin
Nasihi ra, ta chihin sehe ra ta tandihi cha iy6 chi
ra tacuhva vatyi chihin xuhun cuan cunatyiyahvi
ra cha yosé yica ra chii.” 26 Tyicuan ta musu cuan
chicuini chiti ra nuu chitoho ra, ta chacu ndahvi
ra nuu ra, ta catyi ra: “Tata, cuatu noo chiin chii,
ta tyiyahvi mai tandihi chuun”, catyi ra. 27 Ta
cundahvi cufii chitoho ra chira, ta saha ra ticahnu
ifii chi ra, ta sanaa ra tandihi cha yoso yica ra, ta
safia ra chira. 28 Soco cuhva cha quita musu cuan,

nafiihi ra chi noo ra tahan ra cha cuvi musu tari
maa ra. Ta ra cuan yoso yica ra chiin ri chi ra. Ta
tiin ra chi ra cuan, ta quichaha quitu ra sucun ra,
ta catyl ra chi ra: “Tyiyahvi cha yoso yicon chii.”
29 Tyicuan ta chicuifii chitira cuan nuura, ta chacu
ndahviranuura ta catyira: “Cuatu noo chiin chii,
ta tyiyahvi mai tandihi chuun”, catyi ra. 39 Soco
maa ra fa cufii ra, ta chahan ra ta tyihi ra chi
ra vehe caa nyacua nya cha tyiyahvi ra cha yoso
yica ra chi ra. 31 Cha canyehe inga ca musu cha
sacuvi ra, uhvi xaan cacuvi chi ra, ta chahan coyo
ra chinacatyi ra chi chitoho ra cha sacuvi ra cuan.
32 Tyicuan ta chitoho ra cuan tachi ra tyifio na
quichi ra ta catyira chira: “Musu fia vaha cuvun.
Yuhu sahi ticahnu ifii tandihi cha yos6 yicon chii,
vatyi chacu ndahvun nui. 33 Tyicuan caa tucu

cufii chi cundahvi cufiun chi ra tahun cuan tari
cundahvi cufii nyehi chuun”, catyi ra chi ra. 34 Ta

cuxaan xaan chitoho ra, ta tachi ra tyifio na tachi
tufii fiu chi ra, nyacua nya cha tyiyahvi ra tandihi
cha yoso yica ra.

35 Ta nu ndihi cahan ra Jesus, ta catyi ra tyehe
caa:

—Tyicuan caa tucu cusacuvi Suti, ra nyaa
andivi, chihin ndo tatu ma saha ndo ticahnu ifii
chihin cha tandihi afiima ndo chi tahan ndo.

19

Nu safiahd ra Jests tyi ia vaha sandoo Aidyivi chi
fasihi fiu 0 yii fiu
(Mr. 10.1-12; Lc. 16.18)
1 Cha yaha cha catyi ra Jesus tuhun ihya, ta
quita ra Galilea cuan, ta cuahan ra ityi Judea cha

nyaa inga chiyo yuvi cahnu Jordan, ityi nu cafia
fanyii. 2 Cuaha fidyivi chinyicon chi ra, ta yucuan
sanduvaha ra chi fiu cuhvi.

3 Tyicuan ta suhva ra fariseo catuhva ra chi
ra Jesus, vatyi cacufii ra nducu ra cuhva tyaa ra

cuatyi siqui ra. Ta candaca tuhun ra chi ra ta catyi
ra:

—¢Atu vaha cha sandoo rayii chi fiasihi ra cha
cuenda fnaa ri tisihi luhlu chaha fia chira?

4Tanacahan ra ta catyi ra:

—¢Atu ta sacuaha ca nyoho nu tutu Nyoo nu
catyi chi vatyi ra cha savaha chi ndo nya quivi
xihnari, savaha ra rayii ta fiaha sihi? 5 Ta catyi tucu
chi tyehe caa: “Tahan chi sandoo rayii chi sutu ra
ta chi sihi ra, ta ndu in ri ra chihin fasihi ra. Ta
chichi cha ninduvi fiu, cucuvi fnu tari cha noo ri
fdyivi.” 6 Yucuan chaha, fiima ca uvi tahan cuvifiu,
soco cha nanduvi fiu noo ri fiidyivi. Yucuan chaha,
cha sandu iin ri Nyoo fia tahéan chi cha sasiin fdyivi
—catyi ra.

7 Tyicuan ta candaca tuhun ra chi ra Jesus ta
cacatyira:

—:N&4a tuhun cha tyaa ra Moisés vatyi cuvi
cahnya noo rayii tutu chihin fiasihi ra ta sandoo ra
chi fia?

8 Tara Jesus catyira chira:

—~Cha cuenda cha ndava aflima ndo, yucuan
chaha, chaha ra Moisés cha sandoo ra fiasihi ra.
Soco quivi xihna ri fiima tyicuan caa cuvi. ° Yuhu
catyi chi ndo tyehe caa: Ra cha sandoog fasihi, ta
fima cha cuenda cha natuvi fia chihin inga ra, ta
tandaha ra chihin inga fiu, chicoo cuatyi ra nuu
Nyoo. Ta ra cha tandaha chihin noo fiaha sihi cha

sandoo yii chi, suri chicoo tucu cuatyi ra cuan
—catyira.

10Tyicuan ta ra cachica noo chihin ra, cacatyira
chira:

—Tatu tyicuan caa tahan chi coo rayii chihin
Nasihi ra, vaha taxin ca ma tandaha yo.

11Ta ra Jesus catyi ra chira:

—Soco fa tandihi fidyivi cuvi cutufii ifii fiu tuhun

ihya. Soco fiu cha chaha Nyoo cha cutuiii ifij,

ican fiu cua cutufii ifii. 12 Cha fia tandaha fidyivi,
cuaha ri cuenda cuvi. Yihi fiu fia quichi cuvi ifii fiu
tandaha fu vatyi iin caa maa fiu cacu fiu. Ta inga
Nu fa quichi cuvi ifii fiu tandaha fiu vatyi cha yaha
tava fidyivi fiii fiu. Ta yihi fiu fia tandaha fiu cha
cuenda cha cufii fiu sacuvi fiu tyifio nuu Nyoo, na
nducuaha afiima cha nyaca fiaha Nyoo. Tandihi fiu
cuvisacuvityehe caa, nasacuviiu—catyira Jesus.

Nunasoco ra Jesus chira cuatyaa
(Mr. 10.13-16; Lc. 18.15-17)

13 Tyicuan ta quichi nyaca fiu suhva ra cuatyaa
chi ra Jesus tacuhva na tyiso ra ndaha ra siqui
ndotyin, ta cacan tahvi ra chaha ndotyin. Soco ra
cachica noo chihin ra quichaha cacahan ra chi fiu
quichi nyaca chi ndotyin. 14 Soco ra Jesus catyi ra:

—Safia ndo chi ra cuatyaa, na quichi maa ndo-
tyin nu nyai. Ta ma casi ndo. Vatyi fiu nyaca fiaha
Nyoo afiima, cuvi fiu tarira cuatyaa ihya —catyira.

15 Tyicuan ta tyiso ra ndaha ra siqui ndotyin.
Yaha cuan ta cuahan ra.

Nu cahan noo ra tyivaa tyayii chihin ra Jestis
(Mr. 10.17-31; Lc. 18.18-30)

16 Nooratyivaa chahanrachindaca tuhunra chi
ra Jesus ta catyira:

—Maestro vaha xaun. ;Na4 cha vaha tahdan chi
sacuvi ta fiihi fayivi cha ma naa ca maa coi?

17Ta ra Jesus catyi ra chira:

—:Naa tuhun cha catyun tyi vaha yuhu? Noo
ri ra vaha iy0 ta ican ra cuan cuvi Nyoo. [Ta cha
catyun tyi vahi, nacotdn tyi Nyoo cuvi.] Soco tatu
cufiun quihvun fayivi cha ma naa camaa, sacuvun
tandihi tuhun cha tachi Nyoo tyi sacuvi yo —catyi
ra chira.

18 Ta ra tyivaa cuan catyi ra:

—¢Nya cha cuvi cuan?

Tara Jesus catyi ra chira:

—Ma cahfiun chi fidyivi. Ma coo inga fusihi
chuun. Ma suhun cha chii fidyivi. Ma cahun
cuendu siqui fiu. 19 Saha fidyivi chi sutun ta chi
sihun. Ta cufiun chi fAdyivi, tari cha cufiun chi
maun.

20 Ta ra tyivaa cuan, catyi ra chi ra:

—Tandihi tuhun ihya ta quichahi nyata luhli ta
nya vityin. ;Naa ca cha cumaiii chii?

21TaraJesus catyira chira:

—Tatu cufiin cuvun noo ra cuiti nuu Nyoo,
cuahan ta xicon cha iy6 chuun, ta cuhvon chi fiu
ndahvi, ta cunyicon chii. Tyicuan ta coo cha tyayii
chuun nya gloria —catyira.

22Soco cuhva cha chifii ra tyivaa cuan cha cahan
ra Jesus tyehe caa, cuihya xaan cuanuhu ra vatyi
tyay# Xaan ra.

23 Tyicuan ta ra Jesus catyi chi ra cachicd noo
chihin ra:

—~Cha ndicha catyi chi ndo vatyi yii xaan cuhva
ra tyayii cha cunyaca fiaha Nyoo afiima ra. 24 Catyi
chi ndo inga chaha, vatyi numi ca yaha noo
camellu Xiyu noo yiqui ticu, ta fiima ca noo ra tyayii
ta cuhva ra chi ra cha cunyaca fiaha Nyoo —catyi
ra Jesus.

25 Cha cachiiij ra cachica noo chihin ra tuhun
ihya, iyo xaan cacufij ra, ta quichaha candaca
tuhun ra chira tahan ra, ta cacatyira:

—Tu tyicuan caa, ;y06 cha cuvi cacu vii?

26 Tyicuan ta nanyehe ra Jesus nu nyicu ra ta
catyira:

—Naédyivi ma cuvi sacuvi fiu tyehe caa, soco Nyoo

cuvi sacuvi ra tandihi. ] .
27Tyicuan ta quichaha catyi ra Pedro chi ra:

—Sutu Mani yuhu, nyuhu tandihi maa cha iyo
chi ndi sandoo ndi ta nyicén ndi chuun. ¢(N44 cha
cufiihi ndi? —catyira chira.

28 Ta nacahan ra Jesus ta catyi ra:

—~Cha ndicha catyi chi ndo, vatyi quivi cha
cunduchaa tandihi, yucuan quivi yuhu Rayii cha
quichi nya gloria cucunyai ta cunyaca fahi, ta
nyoho cha nyicon ndo chii, cunyaa tucu nyoho
nu uchi uvi tahan tyayu tyaqui. Ta cunyaca fiaha
ndo chi ndi uchi uvi tahan ityi fidyivi Israel. 29 Ta
tandihi ndo cha sandoo ndo vehe ndo, o yafii ndo,
o cuhva ndo, o sutu ndo, o sihi ndo, o nasihi ndo o
sehe ndo, o fiuhu ndo cha catyi yuhu, cunaiihi ndo
noo cientu ca chaha siqui cuan, ta cunaiihi tucu
ndo fayivi cha ma naa ca maa coo ndo. 30 Cuaha
xaan fiu cuahan ityi nuu vityin, ican fiu cuan,
cuhun nya nu ndihi. Ta cuaha xaan fiu cuahan nu
ndihi vityin, ican fiu cuhun fiu ityi nuu.

20

Nu safiahd ra Jests noo cuhva cuenda ra casahda
tyifio
1’Cha nyacd fiaha Nyoo afiima fidyivi, cuvi chi tari
noo chitoho chacu yoho tichaha ndivi. Ta chitoho
chacu cuan fiaha cuiri quita ra cuanducu ra cuaha
ri musu cusaha tyifio nu tyifio saha ra. 2 Ta sandaa
ra tyifio chihin musu cuan vatyi cutyiyahvi ra
yahvi cha tahan chi chi ra cha noo quivi, ta tachi
ra chi ra cusaha tyifio ra nu iyo¢ tyifio saha ra.
3Yaha cuan ta quita tucu ra cuhva cha caa iin cha
fiaha ri. Ta nanyehe ra chi suhva ca ra canyicu ri
maa nuyahvi cuan. 4 Ta catyi ra chi ra: “Cuahan
tucu nyoho cua saha tyifio ndo nu iyd tyifio sahi,
ta tyiyahvi mai yahvi cha tahan chi chi ndo.”
Tyicuan ta cuahan coyo tucu ra cuan. > Tyicuan
ta chitoho chacu cuan quita tucu ra inga chaha
cuhva cha ora. Yucuan ta quita tucu ra cuhva
cha caa ufii cha cha ifii. ¢ Ta yaha cuan ta quita
tucu ra cuhva cha caa ohon cha cha ifii ta nanyehe
ra canyicu ri maa suhva ca ra nuyahvi cuan. Ta
catyi ra chi ra: “,N4a tuhun cha canyicu ri maa
nyoho ndiyaca ihya, ta fia sahd tyifio ndo?” 7 Ta
canacahan ra cuan ta catyi ra: “Yori maa cahan
chihin ndi cha cusaha tyifio ndi.” Tyicuan ta catyi
ra chira: “Cuahan tucu nyoho cua saha tyifio ndo
nu iyo tyifio sahi. Ta tyiyahvi mai chi ndo yoso
cuhva cha tahan chi chi ndo”, catyira. 8 Ta cuhva
cha cuaa cuan, chitoho tyifio cuan catyi ra chi ra
cuvi nuu chi musu cuan: “Na canon chi musu, ta
tyilyahvun chi ra. Quichaha tyiyahvun chi ra cha
caquihvi nu ndihi, ta nu ndihi ta tyiyahvun chi ra

cha caquihvi cha xihna ri”, catyi ra. 9 Tyicuan ta
chaa coyo ra cha caquihvi cuhva cha caa ohon cha
cha ifii cuan. Ta tahan tahan ra quehen ra yahvi
nanii noo quivi. 10 Yaha cuan, ta cuhva cha tahan
chi chi ra cha caquihvi coyo cha xihna ri cuan,
cacufii maa ra vatyi cuaha ca cutyiyahvira chi ra.
Soco suri in ri yahvi noo quivi caquehen ra. 11 Ta
cuhva cha caquehen ra, quichaha cacahan ra chi
chitoho tyifio cuan. 12 Ta catyi ra: “Ra cha cachaa
coyo nu ndihi ihya, noo tuhun hora casaha tyifio
ra. Ta iin ri cuhva tyiyahvun chi ra chihin nyuhu
cha saha tyifio ndi nu cahfi ndiyaca”, cacatyi ra.
13Soco nacahan chitoho tyifio cuan, ta catyira chi
noo ra cuan: “Amigo, fahri cha fia vaha sacuvi
chuhun. ¢Atu fiima yahvi cha noo quivi catyi vatyi
tyiyahvi chuun? 14 Quehen yahvun, ta cuanuhu.
¢Atu fahri ityi iyo chii cha tyiyahvi chi ra cha
quihvi nu ndihi #in ri cuhva cha tyiyahvi chi yoho?
15 ¢ Atu fahri ityi iy6 chii cha sacuvi cha cufii mai
chihin xuhin? ¢Atu quifii cufiun tyi vaha fdyivi
cuvi chihin inga ra cuan?” catyi ra. 16 Ta tyicuan
caa fiu quihvi nu ndihi, cuhun fiu ityi nuu. Ta fiu
cuahan ityli nuu, nya nu ndihi cuhun fiu. Vatyi
cuaha xaan fiu nacana Nyoo chi. Soco chiin xaan
ri fiu nacachira.

Inga chaha sacoto ra Jests yoso caa cucahfii
fiayivi chira
(Mr. 10.32-34; Lc. 18.31-34)
17 Cuhva cha cufii cuhun ra Jesus nya Jerusalén,

cana sin ra chi ndi uchi uvi ra cachica noo chihin
ra ta catyira chira:

18 —Ta cha nyehe maa ndo vatyi cuahan yo
Jerusalén vityin. Ta yucuan cucuhva cuenda fiu
chi yuhu Rayii cha quichi nya gloria chi ra cacuvi
nuu chi tata sutu, ta chi ra casacuaha ley vehe
fiuhu, ta cucatyi ra tyi tahédn chi cavi. 19Ta cucuhva
cuenda ra chii chi ra fiuu Roma, ta cucuacu nyaa
ra chii, ta cucafira chii, ta cucahfii ra chii nu cruzi.

Soco nu cu ufii quivi cunandote —catyira Jesus chi
ra.

Nu chican sthi ra Jacobo ta ra Juan noo tumafii
ifli chira Jests
(Mr. 10.35-45)

20 Tyicuan ta sihi ra Jacobo ta ra Juan sehe ra
Zebedeo tuhva fia nu nyaa ra Jesus chihin ninduvi
sehe fia. Ta chicuifij chiti fia nuu ra vatyi cacan fia
noo tumafii ifii chi ra. 21 Ta quichaha ndaca tuhun
ra Jesus chi fia:

—:N4a cha cufiin?

Ta catyi fa:

—~Quivi cha cunyaun nu nyaca fiahun nya andivi,
cuhva cha cunyaa ninduvi sehi xiun. Na cunyaa

noo ra chiyo vahun, ta inga ra cunyaa ra chiyo
satyun.

22Soco nacahan ra Jesus ta catyi ra:

—Nyoho fia chitd ndo cha chican ndo. ¢Atu cuvi
nyehe nyoho tindoho cha cunyehe yuhu? ¢Atu
cuvi cuhun ndo tuhun chihi tari cuhva cuhun
yuhu? —catyira.

Ta canacahan ra ta catyira:

—Cuvi chi ndi.

23Ta catyira Jesus chira:

—~Cha ndicha vatyi cunyehe ndo tindoho, ta
cuhun ndo tuhun chihi tari cuhun yuhu tuhun

chihi. Soco tuhun cha cunyaa ndo chiyo vahi ta
chiyo satyin, fiima yuhu tahan chi cuhve chi ndo,
socomaa Suti cucatyira yoo cha cufiihi nyatu cuan
—catyira Jesus chira.

24 Ta cha cachiiii uchi ca ra cachica noo chihin
ra Jesus tuhun cuan cacuxaanra chihin ninduvira
cuan. 25 Soco cana ra Jesus chi ra ta catyi ra chi ra:

—~Cha chit6 maa ndo, vatyi ra nyaca fiaha chi
Nayivi iyo siqui fiuhu fayivi ihya, fithi Xxaan nyaca
fiaha ra chi fiu tari nyaca fiaha ra musu ra. 26 Soco
Nima tyicuan caa tahan chi sacuvi nyoho. Vatyi
ra cha cufii cucahnu ca nu Nyoo, cufii chi cuvi ra
musu tandihi ca ndo. 27 Ta nya nyoho cha cufii
ndo cuvi ndo nuu, cufii chi cuvi ndo musu tandihi
ca fiu. 28 Tari yuhu Rayii cha quichi nya gloria, fia
vachi vatyi sacuvi ndo tyifio nui, soco vachi sacuvi
tyifio nuu ndo, ta cuhve fiayivi. Vatyi chihin cuan
ta cuvi sacaqui cuaha fdyivi.

Nu sanduvahd ra Jesus chi uvira cuaa
(Mr. 10.46-52; Lc. 18.35-43)

29 Cuhva cha cua quita coyo ra fiuu Jerico, cuaha
xaan fdyivi cuahan chihin ra Jesus. 30 Ta yuhu
ityl cuan canyicu uvi tahan ra cuaa. Ta cuhva
cha cachifij ra vatyi cua yaha ra Jesus, quichaha
canachaa ra. Ta catyira:

—Sutu Mafiii yuhu, ra vachi tata ra David cuvun.
iCundahvi cufii nyehun chi ndi! —cacatyi ra.

31Ta fidyivi quichaha cahan fiu chi ra na cacasi
ra yuhu ra. Soco maa ra fiihi ca cacana chaa ra:

—Sutu Maii yuhu, ra vachi tata ra David cuvun.
iCundahvi cufii nyehun chi ndi!

32 Tyicuan ta chicuifii ra Jesus ta cana ra chi

ninduvi tahan ra cuaa cuan, ta ndaca tuhun ra chi
ra:

—:N4a cha cufii ndo cha sacuvi chihin ndo?
33Ta canacahan ra ta catyi ra:

—Sutu Mahi yuhu, cufii ndi nyehe ndi.

34 Tyicuan ta cundahvi cufii ra Jesus nyehe ra

chi ra, ta tiin ra chiti nuu ra. Ta caa cuhva ri cuan
cananyehe ra, ta cananyicon ra chira Jesus.

21

Nu quihvira Jesus Jerusalén
(Mr. 11.1-11; Lc. 19.28-40; Jn. 12.12-19)

1 Cuhva cha cua chaa coyo ra fiuu Jerusalén,
ta cachaa ra fiuu Betfagé, yatyin ri nu cuvi yucu
yutun Olivo. Tyicuan ta tachi ra Jesus tyifio chi uvi
ra chicd noo chihin ra. 2 Ta catyi ra chi ra:

—~Cuahan ndo fiuu cha nyaa ityi nuu ihya. Ta
yucuan cunafiihi ndo noo burru sihi, nuhfii ti. Ta
nyaca ti noo burru luhlu. Ndachi ndo chi tj, ta
quichi nyaca ndo chi ti chii. 3 Ta tatu yo6 cha catyi
Naa cha catyi chi ndo, catyi ndo chi fiu: “Vatyi
chifiuhu ti chi maa ra nyaca fiaha, soco numi ri
quichi nanyaca ndi chi ti”, catyi ndo chi fiu —catyi
ra.

4 Tyehe caa cuvi tacuhva na chino cava tuhun
cha catyi ra profeta nu tyaa ra tyehe caa:

5 Catyi ndo chi fiu fiuu Sion:

“Nyehe ndo, vachi rey maa ndo nu nyaa ndo.

Ndahvi ri vachi ra yosé ra noo burru luhlu, sehe
noo quiti cha tuhva nyisé carga”, catyi ra
profeta.

6 Tyicuan ta cuahan coyo ra cachicd noo chihin
ra, ta casacuvi ra tari cuhva catyi ra Jesus chi ra.
7Caquichinyacara chitichihin sihi ti. Ta catyisora
sahma ra siqui ti, ta ndaa ra Jesus chi ti. 8 Ta cuaha
Xaan fdyivi candica fiu sahma fiu ityi nu cuahan
ra, ta inga fiu catohon fiu numa yutun ta cachacun
fiuityi. 9 Ta fidyivicha cuahan ityi nuu ta ityi chata,
quichaha cana chaa fiu ta catyi fiu:

—iCahnu xaan cuvi ra vachi tata rey David!
iCahnu xaan cuvi ra vachi cuenda Sutu yo Nyoo!
iTa sacahnu xaan yo chi Nyoo nu nyaa ra ityi
andivi! —catyi fiu.

10 Cuhva cha chaa ra Jesus fiuu Jerusalén cuan,
tandihi maa fidyivi fiuu naquiqui, ta cuaha xaan fiu
candaca tuhun fiu chi tahan fiu, ta catyi fiu:

—¢YO0 ra cuvira ihya?

11 Ta fdyivi catyi fiu:

—Ra Jesus, ra chaha cuenda tuhun cahan Nyoo,
ra fiuu Nazaret nu cuvi Galilea cuvi ra —catyi fiu.

Nu tava fiehe ra Jests chi ra caxico chichi vehe
fluhu cahnu
(Mr. 11.15-19; Lc. 19.45-48; Jn. 2.13-22)

12Yaha cuan ta quihvi ra Jesus chichi vehe fiuhu
cahnu Nyoo. Ta tava fiehe ra chi tandihi ra casata
ta ra caxico yucuan. Ta sanduva ra mesa ra
canasama xuhun chi fidyivi yucuan. Ta sanduva
ra tyayu ra caxicé paloma. 13 Ta catyi ra:

—Nu tutu Nyoo catyi chi tyehe caa: “Vehi, vehe
nu chican tahvi Adyivi chii cuvi, ta tyicuan caa
cucunafi chi. Soco nyoho chanasahando vehe nu
nyicu ra suhu” —catyi ra.

14 Chichi vehe fiuhu cuan catuhva suhva ra cuaa
tara coxo chiraJesus. Tamaara sanduvaha ra chi
ra. 15 Soco canyehe ra cacuvi nuu chi tata sutu ta
ra casacuahad ley vehe fiuhu cuan vatyi savaha ra
Jesus milagru, ta canachaa ra cuatyaa chichi vehe
fuhuy, ta catyl ndotyin:

—iCahnu xaan cuvi ra vachi tata rey David!
—catyi ndotyin.

Tyicuan ta cacuxaan tata sutu ta inga ra cuan
cha canyehe ra ta cha cachifii ra. 16 Ta cacatyi ra
chira Jesus tyehe caa:

—¢Atu chifiuin cha cahan ndotyin?

Tanacahan ra Jesus ta catyira:

—Chifii. Soco ¢atu ta sacuaha ca ndo nu tutu
Nyoo nu catyi chi tyehe caa?

Sutu Mafii yuhu, sacuvun vatyi ra cuatyaa nyihi
cata ndotyin.

Ta ra cuatyaa lee cha chaxin sacahnu ndotyin
chuun, catyi chi, —catyira Jesus.

17 Tyicuan ta sandoo ra chi ra, ta quita ra fiuu
cuan ta cuahan ra fiuu Betania. Ta yucuan ndog
ra cha cuaa cuan.

Nu tyanaha ra Jesus chi tu higo vatyi fiahri higo
Ifli nuu tun
(Mr. 11.12-14, 20-26)

18 Tuvi inga quivi. Ta cha fiaha ri, cua ndichi
ra Jesus nya Jerusalén, ta chaa soco chira. 19 Ta
nanyehe ra noo tu higo yatyin ri yuhu ityi cuan.
Ta tuhva ra nu nanyad tun, soco fiahri maa nafiihi
ra nuu tun. Maa maa ri maa numa ri ifii nuu tun.
Tyicuan ta catyi ra chi tun tyehe caa:

—iNi nonga chaha ma cuhva con chiti!

Ta caa cuhva ri cuan ta na ityi tun. 20 Ta cha
nyehe ra cachica noo chihin ra cha sacuvi ra, iyo
cacufii ra, ta ndaca tuhun ra chi ra ta catyi ra:

—:N&4 tuhun cha numi xaan na ityi tu higo
cuan?

21Tanacahan ra Jesus ta catyi ra:

—~Cha ndicha catyi chi ndo, vatyi tatu chino
ifii ndo ta ma nacaca uvi ifii ndo, fiima ihya ri
cha sacuvi chi tu higo ihya cuvi sacuvi ndo, soco
cuvi catyi ndo chi yucu ihya tyehe caa: “Canyaha
chuun ihya ta cuahan nya chichi tyafiuhu.” Ta
tyicuan caa cucuvi. 22 Ta tandihi cha cacan ndo
nu chican tahvindo, tatu ching ifiindo tyi cucuhva
Nyoo, cufithi ndo —catyi ra Jesus.

Nu safiahd chiyoo ra chaha tyifio chira Jesus
(Mr. 11.27-33; Lc. 20.1-8)
23Yaha cuan ta quihvi ra Jesus chichi vehe fiuhu
cahnu, ta cha niri ca cha safiaha ra yucuan, tuhva
ra cacuvi nuu chi tata sutu chi ra, ta ra cacuvi
mandoni fu Nuu Israel, ta candaca tuhun ra chira:
—¢ Y00 cha tyaa tyifio vatyi sacuvun tyehe caa,
ta yoo cha chaha tyifio cuan chuun?
24-25 Ta nacahan ra Jesus ta catyi ra:

—Yuhu tucu cua ndaca tuhin noo tuhun chindo.
¢Y00 cha tachi chi ra Juan vatyi sacondutya ra chi

Ndyivi? ¢Atu Nyoo tachi chira, o fidyivi? Tatu catyi
ndo chii, cucatyi tucu yuhu chi ndo y606 cha tyaa
tyifio ihya chii —catyi ra Jesus chi ra.

Tyicuan ta quichaha cacuvi yuhu ra chihin ra
tahan ra, ta cacatyira:

—Tatu catyi yo tyi Nyoo tachi chi ra, cucatyi ra
chi yo: “Tu tyicuan caa, ¢fida tuhun fia chiné ifii
ndo chi ra?” 26 Ta tatu catyi yo tyi fdyivi, fdyivi

cuvinacanda fiu siqui yo, vatyi tandihi fiu chino ifii
fu tyiraJuan, cuenda Nyoo cahan ra—catyira chi

ra tahan ra. . ] . ]
27 Tyicuan ta quichaha cacatyi ra chi ra Jesus

tyehe caa:
—Na chit6 ndi.
Tyicuan ta ra Jesus catyi ra chira:
—Niyuhu, ta ma catyi chindo yo6 cha tyaa tyifio
ihya chii.
Nu cahdn ra Jests noo cuhva cuenda uvi tahan

sehenoora . ,
28 Ra Jesus catyira chira:

—¢Yoso caa catyl ndo cuenda tuhun cha cua
catyi ithya? Noo ra, iy6 uvi tahan sehe ra. Ta catyl
ra chinoo sehe ra: “Cuahan cua saha tyifio nu iyo
tyifio sahi.” 29 Ta nacahan sehe ra ta catyi ra: “jMa
cuhin!” Soco yaha cuan ta nasama cuhva chica
xifii ra ta chahan ra chisaha tyifio ra. 30 Yaha cuan
ta sutura chahanra nunyadinga sehera. Ta catyi
tucu ra chi ra na cuhun ra cusaha tyifio ra. Soco
ra yucuan numi ri quehen ra tuhun, ta catyi ra:
“Vaha, Tata, cuhin.” Soco fa chahan ra. 31 Chichi
cha ninduvi tahan ra, ¢nya ra sacuvi ra cha catyi
sutu ra? —catyira Jesus.

Ta nacahan ra ta cacatyira:

—Ra cha cahan ra chihin cha xihna ri.

Ta catyira Jesus chira:

—~Cha ndicha catyi chi ndo, vatyi xihna ca ra
catavd xuhun cuenda gobiernu, ta fiu cata ifii
cuquihvi fiu nu nyaca fiaha Nyoo, ican saha nyoho.
32 Vatyi ra Juan ra sacondutya quichi ra, quichi
safiaha ra chi ndo yoso caa tahan chi coo ndo,
soco nyoho fia ching ifii ndo chi ra, soco ra catava

Xuhun ta fiu cata ifii caching ifii fiu chira. Tanyoho
vasi nyehe ndo ihya, soco fia nasama ndo cuhva
iy6 ndo, tacuhva chino ifii ndo chi ra.

Nu catyi ra Jesus vatyi ra cacahfii chi ra cuvira
tarira saha tyifio fia vaha
(Mr. 12.1-12; Lc. 20.9-19)

33 ’Tyasoho ndo inga cuhva ihya: Chiyo noo
chitoho noo fiuhy, ta tachira yoho tichaha ndivi, ta
tyihi ra noo chacu. Ta savaha ra noo nu cuhiii ra
tichahandivicuantatavarandutya chi. Tasavaha
tucura noo vehe sucun tacuhva vatyi cuvi saha ra
cuenda tandihi.

’Yaha cuan ta chaha noo ra fiuhu cuan chi suhva
ra casaha tyifio, ta cuahan ra inga fiuu. 34 Ta cha
chaa quivi cha iy6 tichaha ndivi cuan, tachi ra chi
suhva musu, na cucacan ra chi ra casaha tyifio
cuan, na cuhva ra suhva tichaha ndivi cha tahan
chi chi ra. 35 Soco ra casaha tyifio cuan, catiin ra
chi musu cuan, ta cacafii ra chi noo ra. Ta chi
inga ra cachahfij ra, ta catuchi ra yuu chi inga ra.
36 Tyicuan ta cha inga chaha, cuaha ca musu tachi
chitoho chacu cuan ta fiima ca cha xihna ri. Soco
tari casacuvi ra chira cha xihna ri, sacuvi tucu ra
chira ihya.

37°Nu ndihi tachi ra chi maa maa sehe ra, vatyi
cufif maa ra vatyi cusaha ra fidyivi chi sehe ra.
38Soco cuhva cha cananyehe ra casaha tyifio cuan
chisehera, catyira chiratahanratyehe caa: “Ican
ra ihya cundoo chihin tandihi ihya. Na cahiii yo
chi ra tacuhva ndoo maa yo chihin”, cacatyi ra.
39Tyicuan ta catiin ra chira, ta catava ra chi ra ityi
chata chacu, ta cachahiij ra chi ra —catyi ra Jesus.

40 Tyicuan ta ndaca tuhun ra Jesus chi fiu:

—Quivi quichi chitoho fiuhu cuan, ¢fidd cha
cusacuvira chihin ra casaha tyifio quifii iyo cuan?
41 Ta nacahan ra ta cacatyira:

—Ma cuatu ra, soco cahfii ra chi ra caquifii iyo
cuan. Ta cuhva ra fiuhu cuan chi inga ra casaha
tyifio. Ta quivi coo tichaha ndivi, cunacuhva
cuenda ra chi chitoho chacu cuan cha tahan chi
chira.

42 Tyicuan ta quichaha catyi ra Jesus chi fiu:

—¢Atu ta sacuaha ca nyoho nu tutu Nyoo nu
catyi chi tyehe caa?

Yuu cha fia cufij ra casavaha vehe cotyifio ra,
ican cuan cuvi yuu cha nifii ca.
Ican ihya cuvi cha sacuvi Sutu yo Nyoo.

Ta tyaqui xaan tuhun cuan cha cuenda chi yo,
catyi chi.

43’Yucuan chaha catyi chi ndo vatyi ma cuhva
ca Nyoo cuhun ndo nu nyaca fiaha ra, ta cucuhva
ra chi fiu cha ndicha nyaca fiaha ra afiima. Vatyi

maa fiu cunacuhva cuenda fiu cha vaha cha tahan
chi chi ra. 44 Ta cha cuenda yuu cuan, y66 fiu cha

nduva siqui chi, yiquin maa cucuvifiu. Ta tatu yuu
cuan ta canacava siqui yoo fiu, cutaxin nyihi maa
fu —catyi ra Jesus.

45 Cuhva cha catuvi ifii ra cacuvi nuu chi tata
sutu cuan ta ra fariseo vatyi cuenda ra cahan ra
Jesus cuhva ihya, 46 cacuiii ra catiin ra chi ra, soco
cayuhvira chi fidyivi vatyi fdyivi, chito fiu vatyira
Jesus cuenda Nyoo cahdn ra.

22

Nu chahda ra Jestis noo cuhva cuenda vico tan-
daha
(Lc. 14.15-24)

1 Quichaha cahan tucu ra Jesus chihin fiu inga
chaha chihin cuhva, ta catyira:

2 —Cha nyacd fiaha Nyoo afiima fidyivi cuvi chi
tari noo rey cha savaha noo vico cha cuenda cha
cua tandaha sehe ra. 3 Ta tachi ra chi musu ra
na cuhun ra cucana ra chi fiu cha nacatyi tuhun
ra, soco fiu cuan, fia cacufii fiu quichi coyo fiu.
4 Tachi ra inga chaha chi inga musu, ta catyi ra
chi ra tyehe caa: “Catyi ndo chi fiu cha nacatyi
tuhin, vatyi cha yaha chahiij sindiqui sane, ta inga
quiti cha xahan fandihi, ta cha nyad vaha nyayu,
ta tandihi cha nyatu tuhva. Na quichi fiu vico
tandaha”, catyi ra. 5 Soco fiu nacatyi tuhun ra,
Na caquichaha fiu chi ra. Noo fiu chahan coyo
fiu nu 1yo6 chacu fiy, inga fiu chahan fiu nu tyifio
sahd fiu. 6 Ta inga fiu tiin fiu chi musu rey cuan
ta cafi vavaha fiu chi ra nyacua chahfii fiu chi ra.
7Tyicuan ta rey cuan cuxaan vavaha ra, ta tachi
ra chi sindaro ra, cucahni ra chi ra cachahiii cuan,
ta cahmi ra fiuu ra. 8 Tyicuan ta quichaha catyira
chi musu ra: “Tandihi ta cha iy6 vaha cha cuenda
vico tandaha, soco fiunacatyi tuhin cuan, fia tahan
chi cha quichi coyo fiu. ® Cuahan ndo tandihi calle
ta nacatyi tuhun ndo chi tandihi ri fiu cha nafiihi
ndo na quichi coyo fiu vico tandaha”, catyi rey
cuan. 10 Musu cuan cuahan coyo ra tandihi calle,
ta casandu iin ri ra chi tandihi fiu canafiihi ra: fiu
quifii iy0, ta fiu vaha. Ta tyicuan caa chitu chichi
vehe ra chihin fidyivi.

11 *Tyicuan ta quihvi rey cuan cua nyehe ra
chi fdyivi cha canacatyi tuhun musu cuan. Ta
nanyehe ra chi noo ra fiohd yucuan, soco fahri
sahma vico tandaha fithn6 ra. 12 Ta catyi rey chi
ra: “Amigo, ¢yoso caa cha quihvun ihya ta fahri

sahma vico tandaha fiihn6n?” Soco ra cuan fia na
cahan maa ra. 13 Tyicuan ta catyi rey cuan chi ra

catyihi mesa cuan: “Cuhfii ndo chaha ra ta ndaha
ra, ta tuchi ndo chi ra nu fiaa ifii ityi chata vehe, ta
yucuan cucuacura, ta cusacahiiiranohora”, catyi
ra. 14 Vatyi cuaha xaan fiu nacana Nyoo chii, soco
chiin xaan fiu nacachi ra —catyi ra Jesus.

Nu candaca tuhun ra cuenda xuhun cha tavad
gobiernu

(Mr. 12.13-17; Lc. 20.20-26)

15 Tyicuan ta catyihi tahan ra fariseo tuhun
chihin tahan ra vatyi cusacahan ra chi ra Jesus
noo cuhva cha fia tahan chi, vatyi tyicuan caa ta
coo cuatyi catyaa ra siqui ra. 16 Ta tachi ra chi
suhva ra cuenda ra, iin ri chihin suhva ra cuenda
ra Herodes. Ta cacatyira chira Jesus tyehe caa:

—Maestro, chité ndi vatyi cha ndicha cahun.
Ta chihin cha ndicha safiahun ityi Nyoo. Ta fia
quichahun cha cahan fidyivi, vatyi fia tiin cuendon
cuhva cad ri fiu. 17 Catyi chi ndi yoso caa chica
xifiun: ¢Atu vaha cha tyiyahvi yo cha chican gob-
iernu fiuu Roma chi yo, o ma tyiyahvi yo?

18 Soco tuvi ifii ra Jesus vatyi fla vaha cuhva
cachicd xifii ra, ta catyi ra chi ra:

—Nyoho saha ndo tyi vaha ndo, soco fia ndicha
ndo. ¢N&a tuhun cha nducu nyehe ndo chii?

19 Safiaha ndo xuhun cha tuhva ndo tyiyahvi ndo
chi gobiernu —catyi ra.

Ta caquichi nyaca ra noo xuhun cha nafi
denariu chi ra. 20 Ta cuhva cha nanyehe ra Jesus,
ta quichaha ndaca tuhun ra chira:

—¢ Y00 chinuu ta yoo chi sivi nyaa ihya?

21Ta nacahan ra ta cacatyi ra:

—Chi ra nyaca fiaha.

Tyicuan ta catyi ra Jesus chi ra:

—~Cuhva ndo chi ra nyaca fiaha cha tahan chi chi
ra, ta cuhva tucu ndo chi Nyoo cha tahan chi chi
Nyoo —catyi ra.

22 Cuhva cha cachifii ra cha cahan ra Jesus, iyo
xaan cacufij ra. Ta cuahan coyo ra.

Nu canducu tuhun ra saduceo siqui tuhun cha
nandoto ndiyi
(Mr. 12.18-27; Lc. 20.27-40)

23 Suri quivi cuan suhva ra saduceo chahan coyo
ranunyadra Jesus. Tarasaduceo cuan fia cachino
ifii ra cha cunandoto ndiyi quivi cu naa fayivi.
Yucuan chaha candaca tuhun ra chi ra Jesus, ta
catyira:

24 —Maestro, ra Moisés catyi ra vatyi tatu noo
ra tandaha ta chihi ra ta fia chiyo sehe ra, tahan
chi cha tandaha yafii ra chihin fiaha chihi yii cuan.
Tyicuan ta coo sehe ra chihin fia cha cuenda yafii
ra cha chihi. 25Vaha. Vityin tyehe caa cuvi chi
noo ra chiyo ucha tahan ra chihin yaiii ra. Ra cha
xihna ri tandaha ra. Yaha cuan ta chihi ra. Soco
vatyi fia chiyo sehe ra, ndoo fiasihi ra chi yaiii cu
uvira. 26 Ta suri tyicuan caa cuvi chi yafii ra ra cu
uvi. Ta yaha cuan, ta ra cu ufii quehen ra chi fia,

ta suri chihi tucu ra. Ta tyicuan caa cuvi chi ndi
ucha ra. 27 Ta cha yaha cuan nu ndihi tuhun chihi
ndihi maa fia cuan. 28 Ta cha tyicuan caa, quivi
cunandoto fiu, chichi cha ucha ra chihin yaiii ra,
¢nya ra cucuvi fiasihi chi fiaha cuan? ¢Vvatyi tandihi
ra tandaha ra chihin fia? —cacatyi ra.

29 Nacahan ra Jesus ta catyi ra:

—Nyoho, cahan tondo ri maa ndo, cha cuenda
vatyi fia chité ndo cha nyaa nu tutu Nyoo, ni
tunyee ifii Nyoo, ta fia chité ndo. 30 Vatyi quivi
cunandoto ndiyi, ni ma tandaha fiu, ta ni ma cuhva
fiu sehe fiu tandaha, vatyi tari angel Nyoo ra nyaa

andivi cucuvi fiu. 31 Soco tuhun cha nandoto6 fiu
ndiyi, satu ta sacuaha ca ndo tuhun cha catyi maa

Nyoo chi ndo? Catyira tyehe caa:
32«Yuhu cuviNyoo cuendara Abraham, taraIsaac
taraJacob.”

Thya nyehé yo vatyi canyito afiima ra cuan, vasi
cha naha chihi ra vatyi Nyoo fiima Nyoo cuenda
fiu ndiyi cuvi ra, soco Nyoo cuenda fiu nyit6 cuvi
ra —catyira.

33Iyo cufii fdyivi cha chifij fiu tuhun safiahd ra
Jesus.

Ley cha nifii ca cha chaha Nyoo
(Mr. 12.28-34)

34 Cha cachito ra fariseo vatyi ra Jesus chasi ra
yuhu ra saduceo, candu in ri ra. 35 Ta noo ra
cha cuvi ra sacuahd ley vehe fiuhu, cufii ra nducu
nyehe ra chira Jesus. Ta quichaha ndaca tuhun ra
chira, ta catyira:

36 —Maestro, ¢nya mandamiento cha nyaa nu
ley cuvi cha nifii ca?

37Ta catyira Jesus chi ra:

—“Cufiun chi Sutu Mafi yo Nyoo chihin cha
nii iflun ta chihin cha tandihi afiimon, ta chihin
cha tandihi cha chifii tufii xifiun.” 38 Ican ihya
mandamiento cha nifii ca, ta cha xihna ri fiandihi.
39 Ta cha cu uvi cha yatyin ri tyicuan caa, ta
catyi chi: “Cufiun chi fdyivi tahun tari cufiun chi
maun.” 40 Ican uvi tahan mandamiento ihya cuvi
cha nyiso chi ley cha chaha Nyoo chi ra Moisés ta
tandihi tuhun cha casafiaha ra profeta Nyoo ta cha
naha.

Ra Cristo quichi ra tata ra David, ta suri cuvira
Sehe Nyoo
(Mr. 12.35-37; Lc. 20.41-44)

41Chaniricacha canyictuiinricarafariseo,42ra
Jesus ndaca tuhun ra chira, ta catyi ra:

—¢Yoso caa chicd xifii nyoho cuenda ra cuvi
Cristo? ¢YO0 chi tata vachi ra cufii maa ndo?

Ta canacahan ra ta catyira:

—Tata ra David cuvi chi ra.

43 Tyicuan ta ra Jesus catyi ra chira:

—¢Ta yoso caa cha vatyi ra David cuan, maa
Tatyi Ii Nyoo chotyifio chi ra? ta catyi ra vatyi ra
cuvi Cristo, ra nyacd fiaha chira cuvira, vatyi catyi
ra tyehe caa:

44 Cahan Suti Nyoo chihin Suti ra Cristo, ta catyira

chira:
“Cunyaa chiyo vahi nyacua nya quivi cuhve chira

xaan ifii chuun vatyi cuaca chahun siquira”
tyaa ra David.
45 ;Yoso caa cha ra vachi tata ra David cuvi chi
ra Cristo, tatu suri maa ra David catyi ra vatyi ra
Cristo Sutu ra cuvi chi ra? —catyi ra Jesus.

46 Ta yori maa cuvi nacahan ni noo tuhun. Ta
nya ndaha quivi cuan, yori ca maa cafa ifii can-
daca tuhun fda ca cha candaca tuhun chira.

23

Nu cahdnraJesus chirasacuahd ley vehe fiuhu ta
rafariseo
(Mr. 12.38-40; Lc. 11.37-54; 20.45-47)

I Tyicuan ta ra Jesus catyi ra chi fidyivi, ta chi ra
cachica noo chihin ra tyehe caa:

2 —Ra sacuahad ley ta ra fariseo nyicu ra tyifio
cha safiahda ra ley cha tyaa ra Moisés. 3 Ta cha
tyicuan caa, quichaha ndo cha cahan ra ta sacuvi
ndo tandihi cha cacatyl ra chi ndo. Soco ma
quehen ndo cuhva iy6 ra, vatyi maa ra, siin cha
safiaha ra, ta siin cha sacuvi ra. 4 Vatyi yori ndoyo
carga cha tyaa ra siqui fidyivi. Ta sanifii ra chi fiu
na cuiso nu, ta maa ra ni chiin nundaha ra fia nafi
chata carga cuan. 5 Tandihi cha casacuvi ra, cha
cufii ra na nyehe fidyivi. Vatyi tahdn ifii ra catyaa
ra tuhun Nyoo tyaan ra ta soco ra chihin letra

nahnu. Ta tahan ifii ra cacuihno ra sahma chihin
adorno nafi. 6 Ta nu vaha ca, cufii ra cunyicu ra

vico, ta cachi ra. Ta nu vaha ca cufii ra cunyicu ra

chichi vehe fivhu. 7 Ta nu_chica noo ra cacufii ra
vatyi cuhva fidyivi nocumi chi ra chihin cha saha

xXaan fiu fdyivi chi ra. Ta cufii tucu ra cha catyi
fiu chi ra vatyi chito xaan ra. 8 Soco nyoho, ma
cuhva ndo ityi cha catyi fidyivi vatyi chité xaan
ndo. Vatyi tandihi nyoho, yafii ndo cuvi. Ta noo
ri ra chité iyo, ta ican ra cuvi Cristo. 2 Ta ma catyi
ndo Sutu ndo chi ninoo ra fivhu fiayivi ihya, vatyi
iy6 noo Sutu ndo, ta nyad ra andivi. 10 Ta ma catyi

ndo vatyira cuvinuu cuvindo, vatyinoorimaara
Cristo cuvi nuu. 11 Ra cha sacuvi tyifio nuu tandihi
cara, icanra cuan cuvira cahnu ca nu nyicu ndo.
12 Vatyi ra cahnu saha chii, cunocuee ra. Ta ra fia
cahnu saha chii cucucahnu ra.

13°iNdahvi nyoho ra sacuaha ley vehe fiuhu, ta
ra fariseo! jNdahvi nyoho cha saha ndo tyi vaha

ndo! Vatyi chasi ndo yuvehe nu nyaca fiaha Nyoo,
tacuhva ma cuvi quihvi fidyivi. Taniri maando fia
quihvi ndo ta nifia chahé ndo cha quihvi fidyivi, fiu
cufii quihvi.

14 >iNdahvi nyoho ra sacuahd ley ta ra fariseo,
nyoho cha saha ndo tyi vaha ndo! Vatyi tinyaa
ndo vehe fiu chihi yi, tyi fia cuvi tyiyahvi fiu fida
xuhun tava ndo siqui fiu. Ta yaha cuan, ta naha
chican tahvi ndo nu tuvi vatyi saha ndo tyi vaha
ndo. Ta cuenda cha sacuvi ndo tyehe caa, cahnu
ca tindoho cunyehe ndo.

15°Ndahvi nyoho ra sacuaha ley vehe fiuhu, ta
ra fariseo. jSaha ndo tyi vaha ndo, soco fia ndicha
ndo! Vatyi nducu xaan ndo cuhva na cunyicon
fdyivi chi ndo. Ta tatu cha nandihvi fiu cuenda
ndo, quifii caa nicoo fiu saha ndo, ta fiima ca maa
ndo. Ta cha tyicuan caa nyacuvi ndo, fiihi ca
sacuhtun ndo chi fiu anyaya cha nuu maa ndo.

16 *iNdahvi nyoho ra ndahvi! Vatyi cufii ndo
saquehen ityi ndo chi fidyivi, jsoco cuaa ndo! Vatyi
catyindo tatu noo fiu catyi fiu cha cusacuvi fiu noo
cha cusacuvi fiu, ta tyanaha fiu chihin sivi vehe
fuhu, yucuan fia nifii cha sacuvi fiu. Soco tatu
Xuhun cuaan cha iy6 vehe fiuhu cuan tyanaha fiu,
yucuan ndicha, nifii cufii chi cha sacuvi fiu, catyi

ndo. 17 jTondo xaan ndo ta cuaa ndo! ¢Nya cha nifii
ca? ¢Atu nifii ca xuhun cuaan cuan, o vehe fiuhu
cha sacu ii chi xuhun cuaan cuan? 18 Ta suri catyi
tucu ndo: “Tatu yihi fiu catyi fiu cha cusacuvi fiu
cha cusacuvi fiu, ta tyanaha fiu cuenda arta cha
yoso cha chahda cuenda fiu chi Nyoo, fia nifii cha
sacuvi fiu. Soco tatu tyanaha fiu cuenda ofrenda
cha yoso siqui arta cuan, yucuan ndicha nifii cufii
chi sacuvi fiu, catyi ndo.” 19 {Tondo xaan ndo ta
cuaa ndo! ¢Nya cha nifii ca? ¢Atu nifii ca ofrenda
o arta cuan cha sacu ii chi ofrenda cuan? 20 Vatyi
futyanaha cuenda arta cuan, fiima cuenda ri cuan
tyanaha fiu, soco cha cuenda tandihi cha yosé nuu
fiandihi. 21 Ta fiu tyanahd cuenda vehe fiuhu cahnu,
Nima cuenda vehe fivhu ri cuan, soco cuenda Nyoo
tyanaha fiu fiandihi, vatyi iy6 ra yucuan. 22 Ta ty-
icuan caa tucu fiu tyanahd cuenda andivi, tyanaha
tucu fiu cuenda tyayu Nyoo ta suri cha cuenda
maa Nyoo fiandihi, tyi maa ra cuvi ra nyaa nyaca
Naha yucuan.

23 ’iNdahvi nyoho ra sacuahda ley vehe fiuhu ta
ra fariseo! saha ndo tyi vaha ndo vatyi chaha
ndo diesmo chi Nyoo cha cuvi menta, ta afii, ta
comino. Soco fia quichaha ndo tuhun cha nifii ca
chanyad nu ley cha tahan chi sacuvi yo. Ta cufiun,
cha sacuvi yo cha vaha chihin tandihi fidyivi, cha
cundahvi cufii yo chi fiu, cha ching ifii yo chi Nyoo
ta ma sandoo yo chi ra. Ican ihya cufii chi sacuvi
ndo, ta ma sandihi ndo cha cuhva ndo diesmo
cuan fiandihi. 24 Nyoho cufii ndo casaquehen ityi
ndo chi fdyivi, soco cuaa ndo. Vatyi sacuita ndo
noo tiyucun luhlu, soco coco ndo noo camellu.

Cuatyi luhlu ri nyehe ndo ta fia saha ndo cuenda
cuatyi cahnu cuvi cuan.

25’iNdahvi nyoho ra sacuahad ley vehe fiuhu ta ra
fariseo, ra casaha tyi vaha! Vatyi ityi chata ri vasu
ta ityi chata ri coho sanduvii ndo, soco ityi chichi
fia sanduvii ndo. Vatyi chichi afiima ndo tyitu fiohd
cha quifii caa. Chica xifii ndo cha fithi ndo nu
cusuhu ndo, ta fia cuvi chasaha ndo cha quifii caa
cha quichi cuvi xaan ifii ndo. 26 jRa fariseo cuaa
cuvi ndo! Sanduvii xihna ndo ityi chichi vasu ta
coho, tyicuan ta cuvii tucu ityi chata.

27 ’iNdahvi nyoho ra sacuahda ley vehe fiuhu ta
ra fariseo, ra casavaha chii! Vatyi cuvi ndo tari
noo fafia ndiyi cha nacahyu, vatyi ityi chata chi
tyaqui xaan, soco ityi chichi tyitu fiohd yiqui ndiyi,
ta tandihi nuu cha quifii caa. 28 Tyicuan caa cuvi
nyoho. Vatyi ityi chata tari maa tyi vaha xaan ndo
nuu fayivi, soco ityi chichi, tyita fiohd cha cuendu
ndo, ta cha quifii caa.

29 ’iNdahvi nyoho ra sacuahd ley vehe fiuhu, ta
nyoho ra fariseo! Sahd ndo tyi vaha ndo ta fia
ndicha. Nyoho sama ndo fiafia ra profeta Nyoo ra
chiyo ta cha naha. Ta nyoho nacahyu ndo fafia
fdyivi vaha fiu chiyo ta cha naha. 30 Ta yucuan ta
catyi ndo! “Tyehe ta chiyo ndi quivi chiyo fayivi
chahnu ndi, ma tyinyee ndi chi ra chahii chi ra
profeta Nyoo”, catyi ndo. 31 jMa chihin yucuan ri!
Suri maa ndo nacot6 ndo vatyi vachi ndo tata fiu
cachahiii chi profeta Nyoo. 32 jvaha vityin, chaha
chi cuhva savaha ndihi ndo cha quifii caa cha
quichaha savaha sutu chahnu ndo!

33’|Nyoho fiu quifii iyo, fiu vachi tata coo! ¢Yoso

caa cucacu nyoho tacuhva ma cuhun ndo anyaya?
Ma cuvi. 34 Yucuan chaha cutachi chi ra profeta
Nyoo nu nyicu ndo, cutachi tiqui chi ra chifii tufii,
ta ra sacuahd nu nyicu ndo. Soco nyoho cucahfii
ndo chi ra ta cutyaa ndo chi suhva ra nu cruzi. Ta
chiinga ra cucafii ndo chi ra chichi vehe fivhu. Ta
cacanyicon ndo chi ra tahan tahan fiuu. 35 Yucuan
chaha, siqui ndo cucunyaa cuatyi cha cuenda cha
cachihi tandihi ra vaha cha cachahfij fiu nyacua
nya ra Abel ta nyacua nya ra Zacarias sehe ra
Berequias ra cha chahfii ndo chichi vehe fiuhu
yatyin nu nyada arta cha yoso cha chahda cuenda
yo chi Nyoo. 36 Cha ndicha catyi chi ndo, vatyi
tandihi cuatyi ihya cucoso siqui fidyivi cha iyo
vityin —catyi ra Jesus chi ra.

Nu nducuihya ifii ra Jesus nyehe ra chi Auu
Jerusalén ta chacura
(Lc. 13.34-35)

377{Jerusalén, Jerusalén! {Ndahvi nyoho fiu iy6 fiuu
chifial Vatyi chahiiji ndo chi ra profeta Nyoo. Ta
tuchi ndo yuu chi tandihi ra cha saquichi Nyoo nu
nyicd ndo. Cuaha xaan chaha cuiii saha cuende
chi ndo, tari noo ndivi cha saha cuenda ti chi sehe
ti, ta naquehén ndahvi ti chi ti chichi ndichin ti,
soco fia cufii ndo. 38 Nyehe ndo vityin, vatyi cha
sandog ndahvi chindo. 39 Vatyi catyi chindo, vatyi
ma nyehe ca ndo chii nyacua nya chaa chi quivi
cucatyi ndo tyehe caa: “Cahnu xaan ra cuvi ra
vachi chihin tunyee ifii sivi Sutu yo Nyoo”, cucatyi
ndo —catyi ra Jesus.

24

Nu catyira Jesus vatyi cutani vehe fiuhu cahnu
(Mr. 13.1-2; Lc. 21.5-6)

1 Quita ra Jesus chichi vehe fiuhu cahnu cuan,
ta cha cuii cuhun ra, ta catuhva ra cachica noo
chihinra chira, ta quichaha casafiahara vehe fiuhu
cuan chira. 2Soco nacahan ra Jesus ta catyi ra:

—¢:Atunyehé ndo tandihiihya? Cha ndicha catyi
chi ndo, vatyi ihya ni noo yuu ta ma ndoo coso
nyitahan. Tandihi ta cutani —catyi ra.

Nu catyi ra Jesus Aiaa ndihi sefia cucuvi cha ni
cumarii ca naa fayivi
(Mr. 13.3-23; Lc. 21.7-24; 17.22-24)

3 Tyicuan ta cuahan coyo ra yucu yutun Olivo.
Ta cuhva cha nyaa ra Jesus yucuan, ra cachica noo
chihin ra quichi coyo ra ta catyi xehe ra chi ra
tyehe caa:

—~Cuifii ndi cha catyun chi ndi, ama cucuvi
tuhun cuan. ¢(Naa sefia cucuvi cha cuquichun inga
chaha ta cha cunaa fayivi?

4Tyicuan ta nacahan ra Jesus:

—Saha ndo cuenda chi ndo coto yd6 cha san-
dahvi fiaha chi ndo. 5 Vatyi cuaha xaan ra
cuquichi, ta cotyifio ra sivi, ta cucatyi ra tyehe
caa: “Yuhu cuvi Cristo ra cha saquichi Nyoo.” Ta
cuaha fiu cusandavi fiaha ra. 6 Nyoho cufiihi ndo
tuhun tyi iyd cuatyi ta cafii tahan fidyivi ityi cuan
ityi ithya. Soco ma nayuhvi ndo, vatyi tyicuan caa
tahan maa chi cuvi. Soco ta chaa ca quivi cunaa
fayivi. 7 Vatyi fidyivi noo fiuu cahnu, cucafii tahan
fiu chihin fidyivi inga fiuu cahnu. Ta cucoo cuatyi
noo fuu chihin inga fiuu. Ta cucoo soco, ta cucoo

cuehe, ta cha taan nahnu cuaha ri ityi. 8 Tandihi
ihya ta nu cua quichaha fidyivi nyehe fiu tindoho
cuvi.

9°Tyicuan ta cucuhva cuenda fiu chi nyoho vatyi
sanyehe ra tindoho chi ndo. Ta cacahfii ra chi
ndo. Ta tandihi fiu iy0 siqui fiuhu fayivi cutasi
cufii nyehe fiu chi ndo cha cuenda yuhu. 10 Quivi

cuan cuaha xaan fiu cusandihi fiu cha chino ifii fiu
chii, ta cutasi cufii fiu nyehe fiu chi tahan fiu. Ta

cunaxico tuhun fiu chi tahan fiu. 11 Cuaha xaanra
cuendu cunatuvi, ta cucatyi ra vatyi cuenda Nyoo

cacahan ra. Ta cuaha xaan fdyivi cucasandavi
fiaha ra. 12 Ta cuaha xaan cha quifii caa cucoo. Yu-
cuan chaha cuaha xaan fiu cusandihi fiu cha cufii
fiu chi tahan fiu. 13Soco fiu cha fiandu uviifii chino
ifii chii nyacua nya nu ndihi, cucacu afiima fiu. 14Ta
cucutya nicahnu fiayivi tuhun vaha cha nyacda fiaha
Nyoo afiima ndo, tacuhva coto tandihi Qdyivi iyo
siqui fuhu fayivi, tyicuan ta cunaa fayivi.

15 *Tandihi nyoho cha sacuahd ndo ihya, na

cutufii ifii ndo tuhun ihya: Ra Daniel, ra profeta
Nyoo ta chanaha, tyaara tuhun noo cha sacuquiiii
caa, noo cha sativi. Ta quivi nyehe ndo vatyi chaa
ihya Nu Ii, 16 tyicuan ta fiu fiohd Judea, cufii chi
cono fiu ityi yucu. 17 Ta fiu yos6 xifii vehe, noo
fu, soco ma quihvi fiu chichi vehe fiu tava fiu cha
iy6 chichi vehe cuan. 18 Ta fiu fioh6 nu chiqui, ni
ma cunuhu ca fiu cunaquehen fiu ni sahma fiu.
19iNdahvi fiusihi cha cafiohd sehe quivi cuan! O tatu
iy6 sehe fiu cha chaxin, jndahvi fiu cuan! 20 Cacan
ndo chi Nyoo tacuhva cha ma tahan chi caca cono
ndo quivivichin, ni quivi nyitatu yo. 21 Vatyi cuaha
xaan tindoho cucoo quivi cuan, noo tindoho cha

ta coo ca maa nyata ching fivhu fayivi, ta ni ma
coo ca cha yaha tuhun cuan. 22 Soco tatu Nyoo,
ta ma sanducuiti ra quivi cuan, yori maa cacu.
Soco cusanducuiti ra cha cuenda cha cuifii ra chi
fiu nacachi maa ra.

23’Ta tatu y606 cha catyi chi nyoho: “Nyehe ndo,
ma ra Cristo ihya” o “Nyehe ndo ma ra nyaa yu-
cuan”, ma chino ifii ndo. 24 Vatyi cuquichi coyo ra
casandavi faha ta cucatyi ra vatyi ra Cristo cacuvi
ra. Ta cucatyi ra vatyi ra profeta Nyoo cacuvi ra.
Ta cusavaha ra sefia ta milagru nahnu tacuhva
casandavi fiaha ra. Nyacua nya fiu cha nacachi
maa Nyoo ta cusandavi fiaha ra tatu cuvi chi ra.
25Saha ndo cuenda vatyi cha yaha catyi chi nyoho
cha ni cumafii ca cuvi. 26 Yucuan chaha tatu catyi
fiu chi ndo tyehe caa: “Nyehe ndo, ma ra Cristo
nyaa nu chiqui ndii cuan”, catyi fiu chi ndo, ma
cuhun ndo. O tatu catyi fiu chi ndo: “Nyehe ndo,
ma ra nyaa chichi cuartu ihya”, ma chino ifii ndo.
27 Vatyi tari noo cha quihvi tacha cha nyehé yo
Cuxifio nya nu cafia fianyii ta nya nu quee fanyii,
tyicuan caa cucuvi quivi quichi yuhu Rayii cha
quichi nya gloria. 28 Nu caa cofio chihi, yucuan
cuchaa coyo chii.

Yoso caa cuquichira Cristo inga chaha
(Mr. 13.24-37; Lc. 21.25-33; 17.26-30, 34-36)

29 °Ta cha yahd ri cha nyehé fiu tindoho, ta
cundufiaa Manyii, ta yoo ma sacundichin ca chi. Ta
tifioo cucanacoyo ti andivi, ta nyacua nya cha iyo
andivi cunacanda. 30 Tyicuan ta cuquetuvi noo
sefia ityi andivi nu vachi yuhu Rayii cha quichi
nya gloria. Cuquichi nu vico ityi andivi chihin

tunyee ifii cahnu ta chihin cha cahnu cuvi Nyoo.
Ta tandihi fdyivi iy0 siqui fiuhu fayivi, cucuacu
chaa xaan fiu cha nanyehe fiu chii. 31 Ta cutachi
angel cuende tacuhva vatyi chihin cha fiihi tivi ra
cutu ra ta cusandu in ri ra chi fiu nacachi maa
Nyoo chi, cuquita fiu nicacahnu nu fiuhu fayivi,
nyacua nya nu ndihi fiuhu fiayivi ta nyacua nya nu
ndihi andivi.

32 °Cutufii ifii ndo noo cuhva yutun cha nafii
higo: Tatu cha yutya soco tun, ta cafia ndaha tun,
nyoho cha chité ndo vatyi cha vachi vico savi.
33 Ta suri tyicuan caa, tatu cha nyehé ndo tandihi
maa cha cucuvi ihya, coto ndo vatyi cha cuyatyin
quichi. Cha nyafiai yuvehe cuvi chi cuan. 34 Cha
ndicha catyi chi ndo vatyi tandihi tuhun ihya,
cucuvi cha ni ri ca cha iy6 fdyivi. 35 Andivi ta
Auhu Aayivi cundihi chi, soco tuhun cahdn yuhu,
ma ndihi chi. Ta cuchino cava tandihi tuhun cahin
chihin ndo ihya.

36 °Soco quivi ta cuhva cha cucuvi cuan, yori
chito, ni dngel andivi ta fia chité ra. Ni yuhu Rayii
cha quichinya gloria ta fia chité. Noo tuhunrimaa
Nyoo Suti chito ra.

37 *Tari cuvi quivi chiyo ra Noé, tyicuan caa
cucuvi quivi quichi tucu yuhu Rayii cha quichi nya
gloria. 38 Quivi ta ni cumaifii ca coon savi xaan,
fdyivi cuan, chachi fiy, ta chihi fiu, tandaha fiu, ta
chaha fiu chi sehe fiu tandaha nyacua nya quivi
quihvi ra Noé chichi barcu cuan. 39 Ta sana ifii
nu ta chaa savi ta tyafii tandihi fiu. Ta tyicuan
caa cucuvi tucu quivi quichi tucu yuhu Rayii cha
quichi nya gloria. 40 Quivi cuan, tu uvi ra fiohd
ra nu chiqui. Noo ra cunaquehin, ta noo ra ndoo

ra. 41 Tu uvi fiusihi nyicé fiu molinu. Noo fia
cunaquehin, ta noo fia ndoo fia. 42 Cuatu tuhva
vaha ndo vatyi fia chité ndo fida cuhva cuquichi
ra nyaca fiaha chi ndo. 43 Soco coto ndo tuhun
ihya vatyi tatu noo chitoho vehe ta chit6 ra naa
cuhva cuquihvi ra suhu chichi vehe ra, cuatu
tuhva vaha ra ta ma cuhva ra cha quihvi ra suhu
cuan. 44 Yucuan chaha nyoho, cuatu tuhva ndo.
Vatyi sana ri ifii ndo, ta cuquichi yuhu Rayii cha
quichi nya gloria.

Nu cha nyatu tuhva na ndichi ra Cristo, ican fiu
cuvimusuvahara
(Lc. 12.41-48)
45°’Noo musu cha tyasoho tuhun cahan chitoho,
ta tyicuan ri sacuvi ra tyifio tyaa ra chira, yucuan

cuvi noo musu vaha. Ta sahd cuenda ra vehe
chitoho ra. Ta chaha ra cha cachi inga musu cha

vahri cuhva. 46 Ta si Xaan cuvi chi musu cuan
tatu cuhva cha saha tyifio ra ta nachaa chitoho ra.

Vatyi quichaha ra tandihi cha tahan chi sacuvi ra.
47Ta cha ndicha catyi chi ndo, vatyi chitoho ra cu-
natyaaratandihi cha cumirandahara, vatyi vaha
quichahd ra chihin tyifio sahd ra. 48 Soco tatu noo
musu quifii 1y0 ta chica xifii ra vatyi naha cuahan
chitoho ra, 49 ta quichaha nyacuvi ra cha fia vaha
chihin inga musu cuan, ta quichaha chachi ra ta
chihi ra ndixi chihin ra chifii, 50 tyicuan ta sana ifii
ra ta ndichi chitoho ra quivi cha fianyatu ra chira.
51 Tyicuan ta chitoho ra fiihi xaan cutachi tufii ra
chi ra chihin fiayivi quifii iyo cha savaha chii soco
fia ndicha. Tyicuan ta cucuacu ra ta cusacahfii ra
noho ra.

25

Nu chahd ra Jestis noo cuhva cuenda uchi tahan

fiu tyivaa
1’Cha nyaca fiaha Nyoo afiima fidyivi cuvi chi
tari uchi tahan fiu tyivaa cha quehen fiu lampara
cha yihi acetye ta cuahan coyo fiu noo vico tan-
daha cua quehen cuenda fiu chi ra cha cua tan-
daha. 2 Ohon tahan fiu, tondo xXaan fioh0 ifi nuy,
ta ohon tahan fiu cachi xaan fioho ifii fiu. 3 Nu
cha tondo fioh0 ifii cuan, canyiso fiu ldmpara fiu
soco fia quehen fiu suhva ca acetye vatyi natyihi
fiu chichi lampara fiu tatu ndihi. 4 Soco fiu cachi
foho ifii cuan, canyiso siin fiu yutyi acetye chihin
ldmpara fiu. 5 Ta vatyi cucuee ca chaa ra cha cua
tandaha cuan, catiin fiumahna chi tandihi fiu, ta
caquixi fiu. 6 Tyicuan ta fidd cuhva fiuy, ta chifii fiu
noo ndusu cha catyi tyehe caa: “jCha vachi ra cha
cua tandaha! jQuita ndo, quehen cuenda ndo chi
ra!” catyi ndusu cuan. 7 Tandihi fiu tyivaa cuan
canducuita coyo fiu ta quichaha casanduvaha fiu
ldmpara fiu. 8 Tyicuan ta quichaha catyi ohon
fiu tondo fiohd ifii cuan chi inga ohon fiu cuan:
“Cuhva ndo suhva acetye ndo chi ndi, vatyi cufii
ndahva ldmpara ndi”, catyi fiu. 9 Soco fiu tyivaa cha
cachi fioho ifii cuan nacahan fiu tyehe caa: “Ma
cuhva ndi vatyi coto ma fiihi, ni cha cuenda maa
ndi ta ni cha cuenda maa ndo. Cuahan taxi ndo
nya nu quiyahvi chi, ta sata ndo cha cuenda ndo.”
10 Soco cha ni ri ca cha cuahan coyo ndi ohon fiu
cha tondo fioh0 ifii cuan, cua sata fiu acetye, ta
chaa ra cha cua tandaha cuan. Ta fiu tyivaa cha
nyatu tuhva cuan, quihvi coyo fiu chihin ra chichi



San Mateo 25:11 cxiii San Mateo 25:20

vehe nu cuacoo vico tandaha cuan. Ta nicunyasi
ri yuvehe. 11Yaha cuan ta cachaa coyo tucu fiu
chisata acetye cuan, ta catyi fiu: “jTata! jTata! jNufia
yuvehe naquihvi ndi!” 12 Soco maa ra nacahan
ra, ta catyi ra: “Cha ndicha vatyi fia fioh0 nui chi
nyoho.”

13 Tyicuan ta quichaha catyira Jesus:

—~Cuatu tuhva ri nyoho, vatyi fia chito ndo nya
quivi ta 1da cuhva cuquichi yuhu Rayii cha quichi
Nya gloria.

Noo cuhva cuenda xuhun
(Lc. 19.11-27)

14°Cha nyacd fiaha Nyoo afiima fidyivi cuvi chi
tari noo ra cha cha nyaa cha cua quita cuhun inga
Nuu. Ta cana ra chi musu ra, ta chaha cuenda ra
xuhun chi ra.

15°Chi noo ra chaha ra ta cha ohon mil xuhun,
ta chi inga ra chaha ra ta cha uvi mil, ta chi inga
ra tari noo mil. Chaha ra chi noo noo ra yoso
cuhva cha cuvi saha tyifio ra chihin. Tyicuan ta
cuahan ra. 16 Musu cha quehen cuenda ohon mil
xuhun cuan, saha ra lucha chihin xuhun cuan, ta
saha ganaa ra nonga ohon ca mil chihin xuhun
cuan. 17 Ta suri tyicuan caa tucu ra cha quehen
cuenda uvi mil cuan, saha ganaa ra uvi ca mil
chihin xuhun cuan. 18 Soco ra cha quehen cuenda
noo ri mil cuan, chahan ra ta chatya ra noo yavi
chichi fiuhu ta tixehe ra xuhun chitoho ra.

19’Cuaha quivi yaha ta nachaa chitoho musu
cuan. Ta quichaha natava ra cuenda chihin noo
noora. 20Xihna caracha quehen cuenda ohon mil
xuhun cuan chaa, ta nacuhva cuenda ra ohon ca
mil siqui cuan, ta catyira: “Tata, ohon mil chahun

chii, ma inga ohon mil ihya cha saha ganai.” 21 Ta
chitoho ra catyi ra chi ra: “Vaha. Noo musu
vaha xaan cuvun. Ta sacuvun tandihi cha catyi.
Ta vasi chiin ri xuhun chahi chuun soco vaha
xaan chotyifion chi chi. Vityin cuaha ca cucuhva
cuende chuun. Quihvi nuvaha ihya, ta cusii cufiun
chihin.” 22 Yaha cuan ta chaa tucu musu cha
quehen cuenda uvi mil xuhun cuan, ta catyi ra:
“Tata, uvi mil chahun chii, ma uvi ca mil ihya cha
saha ganai siqui.” 23 Ta catyi chitoho ra chi ra:
“Vaha. Noo musu vaha xaan cuvun, ta sacuvun
cha catyl. Vasi chiin ri xuhun chahi chuun soco
vaha xaan chotyifion chi chi. Vityin cuaha ca cu-
cuhva cuende chuun. Quihvinu vaha ihya, ta cusii
cufiun chihin”, catyi ra. 24 Soco cuhva cha chaa
musu cha quehen cuenda noo mil ri xuhun cuan,
catyi ra chi chitoho ra: “Tata, yuhu chité vatyi
cuvun noo ra xaan ta cufiun naquehun xuhun noo
nu fia saha tyifion, ta cufiun naquehun cosechanoo
nu fia tachun. 25 Yucuan chaha nayuhvi ta chahin
ta tyihi xehi xuhun chichi fiuhid. Soco ma xuhun
ihya cha chahun chii”, catyi ra. 26 Tyicuan ta
nacahan chitohora, ta catyira chira: “Musu quifii
iy6 ta musu suchan cuvi yoho. Tatu chitdn vatyi
cufii naquehin nu fia saha tyifie, ta quehin cosecha
noo nu fia tachi, 27 ;fidd tuhun fia chityihun xuhin
banco? Ta cha ndichi ta, cunaquehin xuhun cuan
chihin xuhun siqui cha saha ganaa chi”, catyi ra.
28 Tyicuan ta quichaha catyi ra chi fiu nyicd cuan:
“Tinyaa ndo noo mil xuhun cha nyisé ra, ta cuhva
ndo chi ra cha nyis6 uchi mil. 29 Vatyi fiu iy6 chii,
cuhva que chi fiu, ta coo cuaha chifiu, nyacua ndoo
ca. Soco fiu fahri chii, nyacua nya cha chiin cha

cumi fiu, cutinyaa ndihi chi fiu. 30 Ta musu cha fia
chifiuhu ihya, tuchi ndo chira nu fiaa ifii ityi chata,
ta yucuan cuacu chaa ra, ta cusacahifii ra noho ra
chihin cha nyehe ra tindoho.”

Nu catyiraJesusvatyi cucutufii chi tandihi fidyivi

31°Quivi cuquichi yuhu Rayii cha quichi nya
gloria, cuquichi chihin cuaha dangel cuende, ta
cucunyai tyayu tyaqui ta cunyaca fiahi. 32 Ndyivi
tandihi ri fiuu cundu #in ri fiu nui. Ta cusasiin
chi noo noo fiu, tari ra sahd cumi mbee tava
siin ra chi mbee ta tava siin ra ndixihyu. 33 Ta
cucuatyai chi mbee cuan chiyo vahi, ta chi ndix-
ihyu cuan, chiyo satyin. 34 Tyicuan ta yuhu cha
cuvi Rey cucatyi chi fiu nyicu chiyo vahi: “Naha
nyoho vatyi nyoho fidyivi cha nasoco Suti cuvi
ndo. Quehen cuenda ndo nu cuacunyaa ndo nu
nyaca hiaha Nyoo, vatyi cha cuenda maa ndo ching
ihya nyata quivi savaha Nyoo fiuhu fiayivi. 35 Vatyi
quivi chisoque, ta nyoho chaha ndo cha cachi.
Quivi cu ityi ndutya ta chaha ndo cohi. Ta quivi
chica noi tari ra inga fiuu ta nyoho chaha ndo
vehe coi. 36 Quivi cumaii sahme, ta nyoho chaha
ndo sahme. Quivi cuhvi ta nyoho chahan ndo
chinyehe ndo chii. Ta quivifiohj vehe caa, ta quichi
nyehe ndo nu fiohi.” 37 Ta fiu cha vaha cuan
cundaca tuhun fiu chii, ta catyi fiu: “Sutu Mafi
yuhu, ¢;ama nyehe ndi chisocon, ta chaha ndi cha
cachun? ;Ama nyehe ndi ityun ndutya ta chaha
ndi cohun? 3% ;jAma nyehe ndi chuun chicd noun
tari ra inga fiuu ta chaha ndi vehe coun? ;Ama
cumafi sahmon, ta chaha ndi chuun? 39 ;Ama
nyehe ndi cuhvuan, o fiohun vehe caa, ta chahan

ndi chinyehe ndi chuun?” cucatyi fiu. 49 Ta
yuhu cha cuvi Rey cucatyi chi fiu: “Cha ndicha
catyi chi ndo, vatyi tandihi tumaiii ifii sacuvi ndo
chihin randahvi, ra yafiiihya, chi yuhu sacuvindo
tumafii ifii cuan.” Tyicuan caa cucatyi yuhu chi
fiu. 41 Tyicuan ta yuhu cha cuvi Rey cucatyi tiqui
chifiunyicu chiyo satyin tyehe caa: “Canyahando
nui, nyoho fiu tahan chi cuhun anyaya. Cuahan
ndo nu fivhu cha ma ndahva ca maa. Vatyi yucuan
cuvi nu chino cha cuenda cuihna ta cha cuenda
tatyi fia vaha cuenda ra. 42 Vatyi chisoque, ta
nyoho fia chaha ndo cha cachi. Cu ityi ndutya, ta
fia chaha ndo ndutya cohi. 43 Chica noi tari chica
noo ra inga fiuuy, ta fia chaha ndo nu coi. Cumari
sahme ta fia chaha ndo sahma cuihne. Cuhvi ta
Nohi vehe caa, soco fia chahan ndo chinyehe ndo
chii nu fiohj”, cucatyi chi fiu. 44 Tyicuan ta cucatyi
fu chii tyehe caa: “Sutu Mafi yuhu, ¢ama nyehe
ndi chisocon, o ityun ndutya, o chican noun tari
ra inga fuu, 0 fiahri sahmon, o cuhvun, o fiohun
vehe caa, ta fla tyinyee ndi chuun?” cucatyi fu.
45 Ta yuhu cha cuvi Rey cucatyi chi fiu tyehe caa:
“Cha ndicha catyi chi ndo vatyi tandihi maa cha fia
sacuvi ndo chi fidyivi ndahvi ihya, suri fia sacuvi
tucu ndo chi yuhu cuvi cuan”, cucatyi yuhu chi
fiu. 46 Tyicuan ta fiu cuan cuhun coyo fiu nu cayu
fiuhu cha ma ndahva ca maa. Ta fidyivi vaha cuan
cuhun fiu cucoo fiu noo fayivi cha ma naa ca maa.

26

Nu canducu ra cuhva yoso caa catiin ra chi ra

Jestus
(Mr. 14.1-2; Lc. 22.1-2; Jn. 11.45-53)
1 Cuhva cha ndihj catyi ra Jesus tuhun ihya, ta
quichaha catyi ra chi ra cachicd noo chihin ra
tyehe caa:

2—Nyoho chité ndo vatyi uvi ca quivi ta sanduc-
ahnu yo vico pascua. Ta yuhu Rayii cha quichi nya
gloria cucuhva cuenda fiu chii vatyi tyaa fiu chiinu
cruzi—catyira.

3 Quivi cuan ra cacuvi nuu chi tata sutu, ta ra
casacuaha ley vehe fiuhu, ta ra cacuvi mandofii fiu
Israel, canduiin rira nuquehe vehe tyifio ra Caifas,
ra cuvi nuu chi tata sutu. 4 Yucuan casandaa ra
tyifio yoso caa ta sandavi fiaha ra chi ra Jesus ta

catiin ra chi ra ta cacahfii ra chi ra. > Soco cacatyi
ra:

—NMa cahiii yo chi ra cha niri ca cha chichi vico,
tacuhva cha ma naquiqui xaan fidyivi —catyi ra.

Nu choso noo fiaha sihi ndutya vixi chahan xifii
ra Jests
(Mr. 14.3-9; Jn. 12.1-8)

6 Ra Jesus fioh6 ra fiuu Betania, vehe ra Simon,
cha catyi fiu Ra Tyahyu Cofio chi, sivi saca ra cuvi
cuan. 7 Ta tuhva noo fiaha nu nyad ra Jesus, nyisé
fla noo yutyi tyitd yihi ndutya vixi chahan. Ta
yahvi xaan nyaa ndutya cuan. Ta ra Jesus nyaa
ra yuhu mesa ta chosg fia ndutya cuan xifii ra.
8 Cuhva cha cananyehe ra chicd noo chihin ra
cacuxaan ra ta quichaha catyira:

—:Naa tuhun cha sativi fia ndutya vixi chahan
cuan? 9Vaha ca tyehe ta xico fia, ta fiihi fia cuaha

xuhun chihin ta tyinyee fia chi fiu ndahvi chihin
Xuhun cuan —catyira.

10 Tyicuan ta chifij ra Jesus, ta catyi ra chi ra:

—:N4aa tuhun cha sayangd ndo chi fiaha ihya?
Vatyi cha sacuvi fia chihin, noo cha vaha cuvi.
1Vatyi fiundahvi tyicuan ri cunyaa fiu chihin ndo,
soco yuhu, fiima tyicuan ri cua cunyai chihin ndo.
12 Choso fia ndutya vixi chahan siqui cofio fiuhi,
vatyisanduvaha fia cuenda cha cohin chichi fiuhu.
13 Cha ndicha catyi chi ndo, vatyi tandihi ri nu
cahan fiu tuhun Nyoo nicahnu fayivi, cunacatyi
tucu fiu cha sacuvi fiaha ihya, tacuhva nicohon ifii
fAdyivi chi fla—catyi ra Jesus.

Nu naxico tuhunra Judas Iscariote chira Jesus
(Mr. 14.10-11; Lc. 22.3-6)

14 Tyicuan ta noo ra chica noo chihin ra Jesus,
ra cha nafii Judas Iscariote, chahan ra chicahanra
chihin ra cacuvinuu chi tata sutu. 15Ta catyira chi
ra:

—¢Yoso cuhva ndo chii tatu cuhva cuende chira
Jesus chi ndo?

Tyicuan ta ra cacuvi nuu cuan cacatyi ra vatyi
oco uchi tahan xuhun cuichin. 16 Ta nya cuhva
cuan ta quichaha nducu ra Judas fidd noo cuhva
cuvi nacuhva cuenda ra chi ra Jesus chi ra cacuvi
nuu chi tata sutu cuan.

Nu cuxifii ra Jesus chihin ra cachicd noo chihin
ra
(Mr. 14.12-25; Lc. 22.7-23; Jn. 13.21-30; 1 Co.

11.23-26)
17 Quivi xihna ri cha quichaha vico ta chachi fiu

pan cha fiahri yuchan iya yihi chihin, ra cachicé

noo chihin ra Jesus tuhva ra chi ra ta quichaha
candaca tuhun ra chira:

—¢Nya cufiun cha sanduvaha ndi cha cuxifiun
cuenda vico pascua ihya?

18 Ta catyira Jesus chira:

—Cuahan ndo chichi fiuu ta chaa ndo vehe noo
ra cuan. Ta catyi ndo chira: “Ra Sacuaha catyira
vatyi cha cuyatyin cua cuavi ra, ta vehun cusandu-
cahnu ndi vico pascua”, catyi ndo chira—catyira
Jesus.

19 Tyicuan ta casacuvi ra tari cuhva catyi ra
Jesus chi ra. Yaha cuan ta casanduvaha ra cha
cacuxifii ra cha vico pascua cuan.

20 Cuhva cha cuaa, chicunyaa ra Jesus nu mesa

chihin ndi uchi uvi ra_chicad noo chihin ra. 21Ta
cha niri ca cha cachachira, catyira Jesus chira:

—~Cha ndicha catyi chi ndo vatyi noo nyoho
cucuhva cuenda ndo chii chi ra xaan ifii chii.

22 Ta canducuihya xaan ifii ra, ta quichaha can-
daca tuhun iin iin ra chi ra ta cacatyi ra:

—Sutu Maii yuhu, ¢atu yuhu cuvi?

23Tanacahan ra Jesus ta catyi ra:

—Ra cha chachi iin ri coho chihin, ican ra cuan
cua na cuhva cuenda chii. 24Yuhu Rayii cha quichi
nya gloria, cuahin ityi cha catyi nu tutu tuhun
Nyoo. Soco ndahvi ra ndahvi cha cunacuhva
cuenda chii. Quitd vihi ca cuenda chi ra, tyehe ta
fa cacu taxin ra —catyira Jesus.

25Tyicuan tanacahanraJudas, racha cua cuhva
cuenda chira, ta catyira:

—Maestro, ¢atu yuhu cuvi?

Ta nacahan ra Jesus, ta catyi ra:

—Ican yoho cuvun.

26 Cha ni ri ca cha cachachi ra, ra Jesus quehen
ra pan ta nacuhva ra tyahvi nyoo chi Nyoo, ta cha
yaha tahvi sava ra, ta chaha ra chi ra cachica noo
chihin ra, ta catyira:

—Cachindo. Ican ihya cuvi cofie.

27Yaha cuan ta quehen tucu ra copa, ta nacuhva
ra tyahvinyoo chi Nyoo, ta sayaha ra chi tandihira
ta catyira:

—Coho tandihi ndo ihya. 28 Vatyi ican ihya cuvi
nifii. Ta chihin nifii natyihi tahan Nyoo tuhun chaa
chihin ndo, vatyi cucati nifii cha catyi cha vaha chi
cuaha fiu, vatyi chihin nifii coo ticahnu ifii cuatyi
fiu. 29 Soco catyi chi ndo, vatyi ma coho que tahan
vinu tichaha ndivi ihya, nyacua nya cha cohi vinu
chaa chihin ndo nya nu nyaca fiaha Suti andivi
—catyira.

Nu catyira Jesus vatyi cucatyi ra Pedro vatyi fia
flohd nuura chira
(Mr. 14.26-31; Lc. 22.31-34; Jn. 13.36-38)

30 Cha yaha cha cachita ra yaa chi Nyoo, ta
cuahan coyo ra yucu yutun Olivo cuan. 31 Tyicuan
ta quichaha catyira Jesus chi ra:

—Tandihi nyoho ta cucaca uvi ifii ndo cha ny-
icon ndo chii vityin cha cuaa. Vatyi nu tutu Nyoo
catyl chi tyehe caa: “Cucahiii chi ra saha cumi
mbee, ta mbee cuquiti cuatyi ti”, catyi chi. 32 Soco
cha yaha nandote, xihna que cuhin Galilea, ican
saha nyoho.

33 Tyicuan ta nacahan ra Pedro ta catyi ra:

—Vasi tandihi ra ndu uvi ifii ra cha nyicon ra
chuun, soco yuhu ma ndu uvi ifii.

34Tyicuan ta quichaha catyi ra Jesus chira:

—~Cha ndicha catyi chuun vatyi suri maa cha
cuaa ihya, cha ni cumaiii ca cuacu loho, yoho cu-
catyun ufii chaha vatyi fia fioh0 nuun chii —catyi
ra.

35Ta ra Pedro catyira:

—Vasi cuvi chuhun, soco ma catyi cha fia fioho
nui chuun —catyi ra.

Ta suri tyicuan caa catyi tandihi ra chica noo
chihin ra.

Nu chican tahvira Jests chi Nyoo nu cuvi Getse-

mant
(Mr. 14.32-42; Lc. 22.39-46)

36 Tyicuan ta chaa raJesus chihin ra cachicd noo
chihin ranoo nu naiii Getsemani, ta catyira chira:

—Cunyicu ndo ihya, cha niri ca cha cuahin yu-
cuan, cua cacan tahvi.

37 Ta quehen ra chi ra Pedro ta chi ni nduvi
sehe ra Zebedeo, cuahan coyo chihin ra. Ta
quichaha nducuihya cufii ra, ta tyofio Xxaan cufii
ra. 38 Tyicuan ta catyira chira:

—Cahnu xaan tucuihya ifii nyad afiime. Nyacua
cufii chi cahiii chi chii. Ndoo ndo ihya ri ta conyito
ndo chihin —catyi ra.

39Tyicuan ta cuahan ra Jesus chiin ca ityinuu ca
ta chicuifii chiti ra ta chacun ra nuu ra nu nuhu, ta
chican tahvira chi Nyoo ta catyi ra:

—Sutu Maiii yuhu, tu yoho ta cufiun, cuhva cha
ma nyehi tindoho ihya. Soco ma cuvi tari cuhva
cha cufii mai, soco tari cuhva cufii maun na cuvi
—catyira.

40 Tyicuan ta nachaa ra nu nyicu ra cachica noo
chihin ra, ta nyehe ra vatyi caquixi ra. Ta catyira
chira Pedro tyehe caa:

—¢Atu ni minoo hora fia cuvi conyito ndo chi-
hin? 41 Conyito ndo, ta cacan tahvi ndo tacuhva

cha ma cuvi chasaha cuihna chi ndo. Cha ndicha
vatyi afiima ndo, cufii xaan chi nanducu chi Nyoo,

soco cofio fiuhu ndo vita cufii chi —catyi ra Jesus
chira.

42Nu cu uvi chaha chahan ra, ta chican tahvira
tyehe caa:

—Sutu Mahi yuhu, tatu ma cuvi cha ma nyehi
tindoho ihya, tu tyicuan caa, na cuvi maa cuhva
cufiun —catyira.

43 Tyicuan ta nachaa ra inga chaha ta caquixi
tucu ra cachicd noo chihin ra, vatyi nicunyasi

maa chiti nuu ra chihin cha cacuiii ra cusu ra.
44 Tyicuan ta sandoo ra chira, ta cuahan ra cha cu

ufii chaha cua cacan tahvira. Ta catyira suri maa
tuhun cha yaha cahan ra cha chican tahvi ra chi
Nyoo.

45 Tyicuan ta nachaa ra nu canyicu ra cachica
noo chihin ra, ta catyira chira:

—Vityin ndicha, cusu ndo ta nyitatu ndo. Vatyi
cha chaa cuhva cha cua nacuhva cuenda ra chii
chira quifii iyd, ta Rayii cha quichi nya gloria cuvi.
46 Ndjicuitando, ta coho ndo. Vatyichavachiracha
cunacuhva cuenda chii —catyi ra Jesus.

Nu catiin ra xaan ifii chi ra Jesus cuahan ra vehe

caa
(Mr. 14.43-50; Lc. 22.47-53; Jn. 18.2-11)

47 Ni cahdn ca ra Jesus tuhun ihya, ta chaa ra
Judas, ta ra Judas cuvi noo ra chica noo chihin ra
Jesus. Ta cuaha ra vachi coyo chihin ra, canyiso
ra mityi ta yutun. Ra cuvi nuu chi tata sutu, ta ra
cacuvi mandoni fiu Israel, ican tachi chi ra. 48 Ra

Judas, ra cha chaha cuenda chi ra Jesus, cha yaha
chaha ranoo sefia chira cuan, tacuhva coto ra y6o
chi tiin ra. Ta catyi ra:

—Ra cha cutyayuhi chi, ican ra cuan cuvi. Tin
ndo chira.

49 Tyicuan ta tuhva ra chi ra Jesus ta catyi ra:

—Nocumi chuun, Maestro.

Ta tyayuhu ra chira.

50 Tyicuan ta nacahan ra Jesus ta catyira chira:

—Amigo, sacuvi fidd tyifio vachun.

Tyicuan ta catuhva ra ta catiin ra chira Jesus.

51Tyicuan ta noo ra ndihi chihin ra Jesus, tavara
mityira ta chahnya ra soho noo musu ra cuvi nuu
chi tata sutu cuan. 52 Ta catyi ra Jesus chi ra:

—Natyihi mityun chichi vena. Vatyi tandihi
fiu cacafii tahan chihin mityi, suri chihin mityi
cuvi fiu. 33 ¢Atu fia chitén vatyi tatu yuhu ta cuiii,
cuvi caquen chi Suti, ta maa ra cutachi ra vityin
vityin yaha ca ufii Xico uchi mil angel, ta sacacu ra
chii? >4Soco tatu tyicuan caa, ¢yoso caa chino cava
cuhva nyad nu tutu Nyoo? Vatyi catyi chi tyi tahan
maa chi cuvi chi yuhu tyehe caa —catyi ra.

>5Ta catyi tucu ra Jesus chi fidyivi:

—¢Atu vachi coyo nyoho vachi tiin ndo chii chi-
hin cha xaan ta chihin yutun? Tari cha noo ra
suhu cuvi yuhu saha ndo. Ndiquivi chinyai safiahi
nu nyicd ndo chichi vehe fiuhu cahnu, soco fia tiin
ndo chii cha cuhin vehe caa. 56 Vatyi tandihi cha
cuvi chii vityin, ta chicunyaa nu tutu Nyoo, cha
catyaa ra profeta Nyoo ta cha naha.

Tyicuan ta ndiira cachicd noo chihinra, caching
ra. Noo tuhun ca maa ra Jesus casandoo ra.

Nu cutufii chira Jestsnuu ra cacuvi tyifio cuenda

fu Israel
(Mr. 14.53-65; Lc. 22.54-55, 63-71; Jn. 18.12-14,

19-24)

57Ta ra cha catiin chi ra Jesus cuan, chinyaca ra
chira nuura Caifas, ra cuvi nuu chi tata sutu. Suri
yucuan canyicu iin ri ra sacuaha ley vehe fiuhu ta

ra cacuvi mandofii. 38 Soco ra Pedro cuahan ra
chata ra, nya sava ri nya nuquehe vehe ra cuvi

nuu chi tata sutu cuan. Ta quihvi ra ta ndoo ra
nyaa ra chihin policia cuan, vatyi nyehe ra yoso
caa quita tuhun cuan.

59 Ra cacuvi nuu chi tata sutu, ta ra cacuvi
mandofii, ta tandihi ra cuvi tyifio, canducu ra noo
cuatyi catyaa ra siqui ra Jesus, vasi fla ndicha,
tacuhva vatyi chihin cuatyi cuan ta cuvi cahifii ra
chi ra. 60 Soco fia cafiihj maa ra cuatyi ra, vasi
cuaha fidyivi chahan fiu chicatyi fiu cuendu siqui
ra. Soco nu ndihi tuhun, chaa coyo uvi ca testigu
cuendu. %1 Ta cacatyi ra:

—Raihya, catyira vatyi cuvisatanira vehe fiuhu
cahnu Nyoo, ta chichi cha ufii quivi cunacananyaa
ra inga chaha, na —cacatyi ra.

62 Tyicuan ta ra cuvi nuu chi tata sutu cuan,
ndicuita ra, ta catyira chira Jesus:

—¢Atu fia nacahun nu cahan ra ihya? ¢N4a cha
cuvi cha cacatyira ihya sicun?

63 Soco ra Jesus taxi ri nanyad ra. Tyicuan ta

quichaha catyi ra cuvi nuu chi tata sutu cuan chi
ra:

—~Chihin sivi Nyoo nyitd, catyi chuun vatyi
catyun cha ndicha vaha. ¢Atu ra Cristo Sehe Nyoo
nyito cuvi chuun? —catyira.

64 Ta catyi ra Jesus chi ra:

—Ican cuvi, tari cuhva catyi maun. Ta suri catyi
chi ndo, vatyi cunyehe ndo chi yuhu Rayii cha
quichi nya gloria, cunyai chiyo vaha Nyoo ra iyd
tandihi tunyee ifii chii, ta cunyehe ndo nu quichi
tiqui nu vico ityi andivi —catyi ra.

65 Tyicuan ta ra cuvi nuu chi tata sutu cuan
chahnya ra sahma ra tari noo sefia tyi cufii maa ra
tyi fia vaha cha cahan ra Jesus, ta catyi ra:

—Ra ihya chicog cuatyi ra nuu Nyoo chihin
tuhun cahédn ra. iNyehe ndo vityin! Na nifii cha
tava yo cha ndaa. Nyoho cha chifij ndo tuhun fia
vaha cahan ra. 66 ;N44 catyi ndo vityin?

Ta canacahan ra ta cacatyira:

—Iy0 cuatyira, ta cufii chi cha cuvi ra.

67 Tyicuan ta catyicusii ra nuu ra ta cacafii ra chi
ra. Inga ra cacatu ra nuu ra chihin chiquira. 68 Ta
cacatyira chira:

—Yoho, cha sahun Cristo chuun. jNacoto y46 cha
cafii chuun!

Nu catyi ra Pedro vatyi fia fioh0 nuu ra chi ra
Jestus
(Mr. 14.66-72; Lc. 22.56-62; Jn. 18.15-18, 25-27)
69 Cha niri ca cha nyad ca ra Pedro nuquehe ityi
chata cuan, ta noo faha cha cuvi musu tata sutu
cuan, tuhva fla nu nyad ra ta catyi fia chi ra:
—Yoho tucu chica noun chihin ra Jesus, ra
Galilea cuan.
70 Ta ra Pedro catyi ra vatyi fia fiohé nuu ra chi
ra nuu tandihi fiu nyicu cuan, ta catyi ra:

—Na chité fida tuhun cahun.

71 Tyicuan ta cuahan ra Pedro ityi yuvehe, ta
nyehe inga fia chira, ta catyi fia chi ra nyicu cuan:

—Suri chica noo tucu ra ihya chihin ra Jesus, ra
fuu Nazaret cuan —catyi fia.

72 Ta inga chaha tucu tixehe ra Pedro cha fiohd
nuura chira ta catyira:

—~Cha ndicha vaha tyi fia fioh0 nui chi ra cuan.

73 Suhva ri ca cuhva cuan, ta ra canyicu cuan
catuhva ra nu nyaa ra Pedro ta cacatyi ra chi ra:

—Ra tahan ra cuan cuvi chi yoho, ndicha. Vatyi
quetuvi nyacua nya cuhva cahun.

74 Tyicuan ta iyo Xxaan tyanaha ra ta catyi ra:

—Chito vaha Nyoo tyifia fiohd nui chira cuan, ta
nacahifii Nyoo chii tatu fiandicha cha cahin —catyi
ra.

Ta suri cuhva cuan nacuacu chaa noo loho,
75 Tyicuan ta nicohon ifii ra Pedro tuhun cha catyi

raJesus chira: “Cha ni cumafii ca cuaculoho, yoho
cha yaha catyun ufi chaha vatyi fia fioh0 nuun
chii.” Tyicuan ta quita ra Pedro yucuan, ta chacu
vavaha ra cha cuihya ifii ra cha sacuvi ra tyicuan

caa.
27

Nu cachaha cuendara chira Jests chira Pilato
(Mr. 15.1; Lc. 23.1-2; Jn. 18.28-32)
1Cuhva cha cundichin, tandihira cacuvi nuu chi
tata sutu ta ra cacuvi mandofii fiuu cuan, catyihi
tahan ra tuhun vatyi cacahiii ra chi ra Jesus. 2 Ta
nuhfii ra. Ta chahan coyo ra chicuhva cuenda
ra chi ra chi ra Poncio Pilato, ra cuvi gobiernu
cuenda fiuu Roma cha nyaca fiaha fiuu Israel cuan.

Nu chihira Judas

3Chanyehe ra Judas, ra cha naxico tuhun chira
Jesus, vatyi cuacuvi ra, ta ndu uvi ifii ra cha sacuvi
ra, ta nacuhva ra ndi oco uchi xuhun cuichin cuan
chi ra cacuvi nuu chi tata sutu cuan, ta chi ra
cacuvi mandofii fiuu cuan. 4Ta catyira:

—~Chicoo cuatyi yuhu, vatyi chaha cuende chi
noo ra hahri cuatyi na cuvi ra.

Soco maa ra canacahan ra ta cacatyira:

—Ta yucuan ¢fida cuenda nyuhu? jNyehe maa
yoho!

5 Tyicuan ta tuchi ra Judas xuhun cuan chichi

vehe fiuhu cahnu, ta chahan ra ta chicuhfij ra yoho

sucunra ta suri maa ra chitacaa ra chira. Ta chihi
ra.

6 Ra cacuvi nuu chi tata sutu cuan canaquehen
ra xuhun cuan ta cacatyira:

—Ma cuvi tyihi yo xuhun ihya chichi caja
ofrenda vatyi yahvi cha chahfii fiu noo fidyivi cuvi.

7 Tyicuan ta catyihi tahan ra tuhun, ta chihin
xuhun cuan casata ra noo fiuht cha nafii Nuhu Ra
Savahd Quisi. Vatyi coo nu cuchi ra chi fiu inga
fiuu tu chihi fiu. & Yucuan chaha nafii fiuhil cuan
nyacua nya vityin Nuhu Sata Nu Chihin Xuhun
Yahvi Cha Chihi Nayivi. 9 Ta tyicuan caa chino
cava cha tyaa ra Jeremias profeta Nyoo ta cha
naha. Catyi chi tyehe caa: “Quehen ra ndi oco
uchi xuhun cuichin, yahvi cha tyaa fiu Israel chi

ra. 10Ta chihin cuan, casata ra Nuhl@_Ra Savaha
Quisi, tari cuhva catyi Sutu Maiii yo chii”, catyi chi.

Nunyehera Pilato vatyifiahrimaa cuatyirajesus
(Mr. 15.2-5; Lc. 23.3-5; Jn. 18.33-38)

11 Cachinyaca ra chira Jesus nuu gobiernu, tara
cuan ndaca tuhun ra chira, ta catyi ra:

—¢Atuican yoho cuvirey cuenda fiu Israel?

Ta ra Jesus catyi ra chira:

—Ican, yuhu cuvi. Ndicha cha cahun.

12 Ta cuhva cha catyaa ra cacuvi nuu chi tata
sutu cuan ta mandofii cuatyi siqui ra, ra Jesus fia
nacahan maa ra. 13 Tyicuan ta quichaha catyi ra
Pilato chi ra:

—¢Atu fa chifitin tandihi cha cacahdn ra sicun?

14 Soco ra Jesus fla nacahan ra. Ta nyacua iyo
cufii gobiernu cuan vatyi fia nacahan ra. Ta fia
chito ra faa cunyacuvi ra.

Nu cutufii chi ra Jesus ta cacatyi fiu vatyi cuctivi
ra
(Mr. 15.6-20; Lc. 23.13-25; Jn. 18.38—19.16)
15Soco cha vico pascua cuan, iy6 noo tuhun chi
fiu vatyi tuhva ra gobiernu safia ra noo ra fioho
vehe caa, nya ra cachi maa fdyivi. 16 Ta quivi cuan

Nohd noo ra cha nafii Barrabas vehe caa. Ta chitd
tandihi fidyivi tuhun ra. 17 Ta cuhva cha canyicu

#n ri fy, ra Pilato ndaca tuhun ra chi fiu, ta catyi
ra:

—¢YO00 chi cufif nyoho cha safie? ¢Atu chi ra
Barrabds o chi ra Jesus, ra nafii Cristo? —catyi ra.

18 Vatyi chité ra vatyi cha cuenda cha tasi cufii
nyehe fiu chi ra Jesus, yucuan cuenda chaha
cuenda fiu chira.

19 Cha niri ca cha nyad ra Pilato nu tyayu ra, nu
cuvira tyifio, tachifiasihira noo tyifio chira ta catyi
na: “Ma tyihun chuun chihin ra vaha chifia. Vatyi
cufii tahin noo fiumahna cha cuenda ra. Ta quifii
xaan tahin chihin”, catyi fia.

20 Soco ra cacuvi nuu chi sutu ta mandomi fiuu
cuan, cacufiihi ra catyiyuhu ra chi fidyivi na cacan

fiu cha safia ra Pilato chi ra Barrabas, ta na cuvi ra
Jesus. 21 Ta gobiernu cuan cahan ra chihin fiuinga
chaha, ta catyira:

—~Chichi cha ninduvi ra, ¢nya ra cufii ndo cha
sane?

Ta maa fiu nacahan fiu, ta catyi fiu:

—Chi ra Barrabas.

22Ta ra Pilato ndaca tuhun ra chi fiu, ta catyi ra:

—¢Ta 11da cha cusacuvi chihin ra Jesus cha nafii
Cristo ihya?

Tandihi fiu nacahan fiu ta catyi fiu:

—iNa culvi ra nu cruzi!

23 Tyicuan ta quichaha catyi ra Pilato chi fiu:

—Soco ¢fida cha fia vaha sacuvira?

Soco maa fiu nacana chaa tucu fiu inga chaha ta
catyi fiu:

—iCahiii chi ra nu cruzi!

24 Cuhva cha nyehe ra Pilato vatyi fiahri maa
cha cuvi sacuvi ra, vatyi quifii Xxaan cacuvi fiu,
chican ra ndutya, ta nacatya ra ndaha ra chihin
nuu fdyivi cuan, ta catyira:

—Yuhu fahri cuatyi cha cua cuvi ra fiahri cuatyi
ihya. Na ndoo siqui maa ndo.

25 Ta tandihi fidyivi canacahan fiu, ta catyi fiu:

—Na ndoo chi siqui maa ndi ta siqui sehe ndi.

26 Tyicuan tara Pilato safia ra chi ra Barrabas, ta
tachi ra na ndoho ra Jesus, ta nacuhva cuenda ra

chi ra na cuvi ra nu cruzi. .
27 Tyicuan ta sindaro cuenda gobiernu cuan

chinyaca ra chiraJesus nya vehe tyifio, ta casandu
i#in ri ra chi tandihi sindaro cuan nicachico.

28 Tyicuan ta catava ra sahma ra ta casacuihno
ra noo sahma cuaha chi ra. 29 Ta catyihi ra noo
corona cha chino chihin ifiu xifii ra. Ta chaha ra
noo yutun na quindaha ra chihin chiyo vaha ra.
Tyicuan ta cachicuifij chiti ra nuu ra, ta cachacu
nyaa ra chira ta catyira:

—iNocumi chuun, yoho Rey cuenda fiu Israel!

30 Ta catyicu sii ra chi ra fiandihi. Ta quehen ra
yutun cuan ta cafii ra xifii ra. 31 Cha yaha cha
cachacu nyaa ra chi ra ta catava ra sahma cuaha
cuan chira ta sandihvi noo tucu ra sahma maa ra
chira. Tyicuan ta quehen ra chira cua cahfii ra chi
ra nu cruzi.

Nu catyaara chira Jesus nu cruzi
(Mr. 15.21-32; Lc. 23.26-43; Jn. 19.17-27)
32Cuhva cha caquita coyo ra yucuan, catahanra
chi noo ra fiuu Cirene, nafii ra Simoén. Ta casanifii
ra chira na cuiso ra cruzira Jesus.
33Ta cachaa coyo ra noo nu nafii Golgota, ta cufii
chi catyi Nu Cuvi Yiqui Xifii Ndiyi. 34 Ta yucuan
cachaha ra vinu nasaca chihin cava uva coho ra
Jesus. Soco cha yaha cha chihi ra chiin, fia cufii
ca ra coho. 35 Ta cha yaha cha catyaa ra chi ra
nu cruzi, tyicuan ta sindaro cuan caquehen ra
sahma ra ta chahan ra noo sihva chihin. Ta nya
ra saha ganaa, fiihi ra sahma cuan. Ta tyicuan caa
chino cava tuhun chatyaanoo profeta Nyoo ta cha
naha nu catyi chi tyehe caa: “Casacha ra sahme
chihin cha chahan ra sihva”, catyi chi. 36 Tyicuan
ta cachicunyicu ra yucuan vatyi saha cuenda ra
chira. 37 Ta ityi xifii ra catyaa ranoo letra cha catyi
Naa tuhun cua cahfii ra chira. Ta catyi chi tyehe

caa: “Ican ra ihya cuvira Jesus, rey cuenda fiu fiuu
Israel.”

38 Tacoy6 tucu uvi ra suhu chihin ra nu uvi ca
cruzi cuan. Noo ra chiyo vaha ra, ta inga ra chiyo
satyin ra. 39 Ta fiu yaha coyo cuan, cacahdan fiu chi
ra, ta quisi xifii fiu, 40 ta catyi fiu chi ra:

—iYoho cha catyun tyi cusanduvon vehe fiuhu
cahnu, ta chichi cha uiii quivi ta nacananyaa tu-
cun! jSacacu chuun vityin! {Tatu Sehe Nyoo cuvi
chuun, noo nu cruzi chifia! —catyi fiu chi ra.

41 Ta suri tyicuan caa cachacud nyaa tucu ra
cacuvi nuu chi tata sutu chi ra, ta ra sacuaha ley
vehe fivhu, ta mandofii fiuu fandihi. Ta cacatyi ra
chi tahan ra tyehe caa:

42 —Sacacu ra chi inga fiu, soco fia cuvi sacacu
ra chi maa ra. Tatu Rey cuenda fiu Israel cuvi ra,
na noo ra nu cruzi cuan, tacuhva chino ifii yo chi
ra. 431td ifii ra chi Nyoo, vityin na sacacu Nyoo chi
ra, tatu ndicha cuifii ra chi ra. Vatyi catyi ra chi yo
vatyi Sehe Nyoo cuvi chi ra.

44Ta nyacua nya ra suhu cha tacad nu cruzi xiin
ra ta cacahan ra chi ra fiandihi.

Nu chihira Jesus
(Mr. 15.33-41; Lc. 23.44-49; Jn. 19.28-30)

45 Tyicuan ta tandihi siqui fiuhu flayivi ndufiaa ifii,
nyacua nya ora ta nyacua nya ca ufii cha cha ifii.
46 Ta suri cuhva cuan, cana chaa ra Jesus chihin
cha chaa ndusu ra. Ta catyi ra tyehe caa:

—Eli, Eli, ¢lama sabactani? —ta cufii chi catyi:
Nyoo Suti, Nyoo Suti, ¢idd tuhun cha sandod
fihnon noo tuhun mai?

47 Suhva ra canyicu cuan, cachifii ra cha cahan
ra, ta cacatyira:

—~Chi ra Elias, ra profeta Nyoo ta cha naha, ican
cana chaa ra.

48 Ta caa cuhva ri cuan, cuahan vavaha noo ra
cua quehen ra noo xixan, ta satyii ra chihin vinu
iya, ta tyaa ra noo nu yutun, ta satuhva ra yuhura

Jesus tacuhva na coho ra. 49 Soco inga ra cacatyi
ra:

—Safia chira. Nanyehe yo tatu quichi sacacura
Elias chi ra.

50 Inga tucu chaha cana chaa fiihi ra Jesus, ty-
icuan ta chihi ra. 51 Ta caa cuhva ri cuan ndata

sava sahma cha tacad chichi vehe fivhu cahnu
cuan, nyacua nya siqui ta nyacua nya yuvi ndata.

Ta taan. Ta ndata yuu. 52 Ta nufia yuhu fafia. Ta
nyacua canandotg cuaha fiu ching ifii chi Nyoo, fiu
cachihi. 53 Ta cha yaha nandoto ra Jesus caquita
coyo fiu nu fafia ta quihvi coyo fiu chichi fiuu
Jerusalén, ta cuaha fidyivi nyehe chi fiu. >4 Tyicuan
ta capitan ta sindaro cha casaha cumi chira Jesus,
cayuhvi xaan ra cuhva cha taan. Ta cha canyehe
ra inga ca cha cuvi, ta cacatyi ra:

—Ndicha ndicha cuii, vatyi Sehe Nyoo cuvi chi
ra ihya.

55 Cuaha fiusihi cha chinyicon chi ra Jesds nya
Galilea ta tyinyee fiu chi ra, nyicu fiu canyehé fiu
nya sava ri yucuan. 56 Ta ican suhva fiu ihya cuvi
cu Maria fiaha Magdala, ta cu Maria sihi ra Jacobo
ta ra José, ta sihi sehe ra Zebedeo.

Nu cua cuchirachira Jesus
(Mr. 15.42-47; Lc. 23.50-56; Jn. 19.38-42)

57 Cuhva cha cua cuaa, quichi noo ra tyayii cha
nafii José. Ra fiuu Arimatea. Ta suri ching ifii ra
chi ra Jesus. 58 Ta chahan ra chinyehe ra nu nyaa
ra Pilato, ta chican ra cofio fivhu ra Jesus. Tyicuan
ta tyihi ra Pilato tyifio na cuhva ra cofio fiuhu ra
chira. 59 Tyicuan ta quehen ra José cofio fiuhu ra,
tyihi ra chichi noo sinduhu ndii. 60 Ta tyihi ra chi
ra chichi noo fiafia nicaa chaa cha cuvi noo yavi
yuu cha tyihi ra tyifio cachatyara. Ta cha yaha cha
nacasira yuhufiafia cuan chihin noo yuu cahnu, ta
cuahan ra. 61 Soco cu Maria fiaha Magdala, ta inga
cu Maria, ndoo fiu nyicu fiu yuhu fiafia cuan.

Nu casaha cumi sindaro fafla ra Jesus
62 Ta cha inga quivi, quivi nyitatu fiu cuvi, ta ra
cacuvinuu chi tata sutu, tara fariseo chahan coyo

ra chinyehe ra nu nyad ra Pilato. 63 Ta catyi ra chi
ra:

—Tata, nicohon ifii ndi vatyi ra cuendu cuan,
catyi ra ta nyit6 ca ra vatyi cha yaha cha ufii quivi
cunandoto ra. 64 Yucuan chaha tyihi tyifio na
casaha cumi vaha ra fiafia cuan, nya yaha cha ufii
quivi, coto quichi coyo ra cachica noo chihin ra
cha cha cuaa, ta casuhu ra cofio fiuvhu ra. Yaha
cuan ta cucatyi ra chi fidyivi vatyi cha nandoto ra.
Ta cha tyicuan caa nu ndihi tuhun ihya, yaha ca
cuhva cucuvi —catyi ra.

65Ta ra Pilato catyi ra chi ra:

—Ma suhva sindaro chifia. Cuahan ndo, ta saha
cumi vaha ndo fiafia cuan, yoso cuhva cha vaha
cuvi saha cumi ndo —catyi ra.

66 Tyicuan ta cuahan coyo ra, ta casaha cumi
vaha ra fiafia cuan, ta catyaa ranoo sellu chata yuu

cha chasi cuan. Ta casandoo ra chi sindaro saha
cumi yucuan.

28

Nu nandoto ra Jesus
(Mr. 16.1-8; Lc. 24.1-12; Jn. 20.1-10)
1Cha yaha quivi cha nyitatu fiu, cuhva cha vachi
cundichin, nu quichaha vitya cuvi. Ta cu Maria
fhiaha Magdala cuan, ta inga cu Maria chahan coyo
fiu nu fafla. 2 Ta quichi minoo cha taan vatyi
quichi angel Sutu Mafii yo noog ra nya ityi andivi,
ta chaa ra nu fafia cuan. Ta sacanyaha ra yuu
cha nyasi yuhu cuan, ta chicunyaa ra siqui. 3 Ta
Xifio vavaha ra, tari cha quihvi tacha. Ta sahma ra
cuichin vavaha. 4 Cuhva cha cananyehe sindaro

cuan chi ra, canayuhvi vavaha ra nyacua nihi ra,
ta nyacua cofiaa ra chihin cha yuhvira. 5 Tyicuan
ta quichaha catyi dngel cuan chi fiusihi cuan:

—Ma yuhvi ndo. Yuhu chité vatyi chi ra Jesus
cha chihi nu cruzi nanducu ndo. 6 Yori ca ra fioh6
ihya, vatyi cha nandoto ra, tari catyi ra. Naha ndo
tanyehe ndo nu catuvira. 7 Ta cuhun ndo numi ri,
ta catyindo chira cachica noo chihin ra vatyi cha
nandoto ra, ta cha cuahan ra Galilea, nyatu ra chi
ra yucuan. Ican ihya cuvi cha nyaa catyi chi ndo
—catyi dngel cuan chi fiu.

8 Tyicuan ta numiri quita coyo fiu nu fiafia cuan.
Suhva ri yuhvi fiu, ta suhva ri sii vavaha cufii fiu.
Ta ching vavaha fiu cua catyi fiu chira cachica noo
chihin ra Jesus. 9 Ta cuhva cuan tuvi ra Jesus nuu
fiu ta chaha ra nocumi chi fiu. Tyicuan ta catuhva
fiu chi ra ta chicuifii chiti fiu nuu ra ta casacahnu

fiu chi ra, ta suri numi fiu chaha ra. 10 Ta catyi ra
chi fiu:

—Ma yuhvi ndo. Cuahan ndo cua sacoto ndo
chiyaiii vatyi na cuhun coyo ra Galilea, ta nyicuan
cufiihi tahan ndi —catyi ra chi fiu.

Tuhun cha canacatyi sindaro

11 Cha ni ri ca cha cuahan coyo fiu cuan, suhva
sindaro cha casaha cumi yucuan, cuahan coyo
ra nya fiuu, cua nacatyi ra cha cuvi cuan chi ra
cacuvi nuu chi sutu. 12 Tyicuan ta ra cacuvi nuu
cuan chahan coyo ra chicahan ra chihin ra man-
dofii fiuu vatyi catyihi tahan ra tuhun yoso caa
casacuvi ra. Tyicuan ta cuaha xuhun cachaha ra
chi sindaro cuan. 13 Ta cacatyi ra chira:

—Nyoho, catyi ndo vatyi cha cha cuaa cha ni
ri ca cha quixi ndo, chahan coyo ra cachica noo
chihin ra Jesus ta chicasuhu ra cofio fiuhu ra. 14 Ta
tatu chito gobiernu tuhun ihya, cua nyehe maa
ndi yoso caa catyi ndi chi ra, ta nyoho ma caca ifii
ndo. Nahri cucuvi chi ndo.

15 Tyicuan ta caquehen sindaro cuan xuhun, ta
cuahan coyo ra cua casacuvira cha cacatyi ra chi
ra. Ta nya vityin ta tyicuan caa catyi fidyivi fiuu
Israel.

Nu tyaara Jestus tyifio chi ra cachicad tyifio ra
(Mr. 16.14-18; Lc. 24.36-49; Jn. 20.19-23)

16 Ta tyicuan caa, ndi uchi in ra cachica noo
chihin ra, cuahan coyo ra nya Galilea nya yucu nu
catyi maa ra Jesus chira vatyi cuhun coyora. 17 Ta
cuhva cha cananyehe ra chiraJesus, casacahnura
chi ra soco suhva ra chica uvi ifii ra. 18 Tyicuan ta
tuhva ra Jesus chi ra ta catyi ra chi ra:



San Mateo 28:19 CXXXVi San Mateo 28:20

—Nyoo chahara cha cunyaca fiaha yuhu tandihi
andivi ta siqui fiuhu fayivi. 19 Yucuan chaha,
cuahan ndo tandihi nu nyicu fayivi, tandihi ri
fuuy, ta catyl ndo chi fiu na nanyicon fiu chii. Ta
sacondutya ndo chi fiu chihin sivi Sutu yo Nyoo ta
chihin sivi yuhu Sehe Nyoo, ta chihin sivi Tatyi Ii
Nyoo. 20 Ta safiaha ndo chi fiu na naquichaha fiu
tandihi cha catyi yuhu tyi sacuvi fiu. Ta coto ndo
vatyi yuhu cunyai chihin ndo tandihi quivinyacua
nya naa fayivi —catyi ra Jesucristo chi ra cachica
tyifio ra.

